
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᒍᐊᐃᓐ Hᐄᓕ 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 28, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ 

ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ 

ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ ᑖᓂᐅᓪ ᖃᕝᕕᒃ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ, ᑐᑦᓯᐊᕐᓂᒃᑯᑦ ᒪᑐᐃᖅᓯᒍᓐᓇᕈᕕᑦ, ᐊᐱᕆᕙᒋᑦ, ᒪᓕᒐᓕᐅᖅᑎ ᐊᑕᒍᑦᑖᓗᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᑦᑎᓐᓄᑦ, ᓈᓴᐅᑎᖓ 

2. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᓯᒧᑦ ᓯᕗᓕᖅᑎ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 28 – 7(2): ᓂᕈᐊᖅᑕᐅᓂᖓᓄᑦ ᐃᓕᓴᖅᓯᓂᕋ ᓄᓇᕗᑦ ᑐᙵᕕᒃ ᑎᒥᖓᑕ 

ᐊᖓᔪᖅᑳᖓᑦ (ᒪᐃᓐ)  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. ᐅᖃᖅᑎᑦᓯᔩ, 

ᐅᑉᓗᒥ ᓂᑯᕕᑦᑐᖓ ᓂᕈᐊᖅᑕᐅᕌᓂᓵᖅᓯᒪᔪᖅ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᕆᔭᐅᓂᐊᓕᖅᑐᖅ 

ᒍᓘᕆᐊ ᐅᓗᖅᓯ, ᖁᕕᐊᓱᖃᑎᒋᑦᑐᐊᖅᖢᒍ.  

 

ᐅᖃᖅᑎᑦᓯᔩ, ᑖᓐᓇ ᑐᕌᒐᕆᔭᕗᑦ ᐋᖅᑭᓚᐅᕋᑉᑎᒍᓂᓛᒃ ᑐᙵᕕᖃᕐᓂᕋᖅᓯᒪᖦᖢᑎᒍᓪᓗ ᐱᓕᕆᖃᑎᒌᖕᓂᕐᒥᒃ, 

ᑖᓐᓇ ᑐᕌᒐᕆᔭᕗᑦ ᐃᑲᔪᖅᑎᒌᒃᑕᒥᒃ ᐊᑎᖃᕐᒪᓂᓛᒃ. ᑕᒪᓐᓇ ᐱᓕᕆᖃᑎᒌᖕᓂᖅ ᑕᐅᑐᒃᑯᑉᑎᒍᑦ ᑖᒻᓇ 

ᐊᖏᖅᐹᖑᖃᑕᐅᖕᒪᑦ ᓄᓇᕗᑦ ᓯᕗᓂᒃᓴᖓᓄᑦ ᐱᓕᕆᖃᑎᒌᖕᓂᐅᔪᓂᒃ, ᒐᕙᒪᒃᑯᒋᔭᑉᑎᓐᓂᒡᓗ ᓄᓇᕗᑦ 

ᑐᙵᕕᒃᑯᓪᓗ ᐱᓕᕆᖃᑎᒌᖕᓂᕆᔫᓪᓗᐊᖅᑕᖓ ᑕᐅᑐᒃᖢᒍ. 

 

ᓯᕗᓂᒃᓴᒧᑦ ᑕᐅᑐᖕᓂᓗᒃᑲᑉᑕᐃᓛᒃ ᒐᕙᒪᒥᒃ ᐊᐅᓪᓛᕐᓂᖃᑦᓯᐊᖅᑐᒥᒃ ᓯᕗᓂᒃᓴᓱᓪᓗ ᑕᕌᖓᑦᓯᐊᖅᑐᒥᒃ ᑖᑉᑯᐊ 

ᐃᑲᖅᑎᒋᓪᓚᕆᒃᑕᕋᑉᑎᒍᓂᓛᒃ ᓄᓇᕗᑦ ᑐᙵᕕᒃᑯᑦ. ᐃᑲᔪᖅᑐᐃᔨᒋᑦᑕᖅᖢᑎᒍᑦ ᖃᐅᔨᒪᔨᑕᕆᑦᑕᖅᖢᑎᒍᓪᓗ 

ᐃᓚᖓᒍᑦ ᐅᕘᓇ ᑐᕌᒐᓕᐅᓚᐅᖅᑎᓪᓗᑕ ᐃᑲᔪᖅᑎᒌᒃᑕᒥᒃ ᐃᑲᔪᖅᑎᒋᓚᐅᕐᒥᒐᑦᑎᒍᑦ ᑐᙵᕕᒃᑯᑦ. 

 

ᐅᖃᖅᑎᑦᓯᔩ, ᓂᕆᐅᒃᐳᖓ ᐱᓕᕆᖃᑎᒌᖕᓂᖃᑦᓯᐊᕐᓂᐊᕋᑉᑕ ᓄᓇᕗᑦ ᑐᙵᕕᒃᑯᓐᓂᒃ ᐃᑲᔪᖅᑎᒌᒃᑕ ᒥᒃᓵᓄᑦ 

ᐊᒻᒪ ᓄᓇᕗᑦ ᐃᓗᐊᓂ ᐱᓕᕆᖃᑎᒌᖕᓂᕐᒧᑦ ᑐᕌᖓᔪᖅ ᑲᑎᒪᔨᕋᓛᑦ, ᑖᒻᓇ ᐊᑐᕐᓗᒍ ᖃᐅᔨᒪᒐᑉᑕ ᐊᒥᓱᓂᒃ 

ᐱᒍᐊᖃᕋᑉᑕ ᓇᓕᒧᒌᒃᑐᓂᒃ. ᐊᑕᐅᓯᕐᒧᓪᓗ ᐱᓕᕆᖃᑎᒌᖕᓂᖃᖅᑑᓪᓗᐊᖅᖢᑕ ᓄᓇᕗᑦ ᓴᙱᓂᖅᓴᐅᖁᖦᖢᑎᒍᑦ 

ᓯᕗᓂᒃᓴᒥ.  

 

ᖁᕕᐊᓱᖃᑎᒋᕙᒋᑦ ᒍᓘᕆᐊ ᐅᓗᖅᓯ, ᐊᒻᒪ ᐱᓕᕆᖃᑎᒌᑦᑐᐊᖅᐸᒋᑦ ᓯᕗᓂᒃᓴᒥ. ᑲᑎᒪᔨᐅᖃᑎᒃᑲ, ᐊᑏ ᑖᒻᓇ 

ᓂᕈᐊᖅᑕᐅᕌᓂᓵᖅᓯᒪᔪᖅ ᐃᒃᓯᕙᐅᑕᕐᒧᑦ ᑎᒃᑯᐊᖅᑕᐅᓯᒪᔪᖅ ᒍᓘᕆᐊ ᐅᓗᖅᓯ ᐊᒻᒪ ᓯᕗᓂᒃᓴᖓᓄᑦ 

ᐱᓕᕆᓂᖃᑦᓯᐊᕐᓂᐊᖅᐳᑐᖅ ᐃᒃᓯᕙᐅᑕᐅᓚᕐᓂᖓᓂᒃ. ᖁᕕᐊᓱᖃᑎᒋᓚᐅᕐᓚᕗᑦ. ᒪ’ᓇ, ᐅᖃᖅᑎᑦᓯᔩ. 

 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᕕᐊᓱᖃᑎᒋᑦᓯᐊᖅᐸᕗᑦ ᐊᒻᒪᓗ ᐊᒥᓱᑎᒍᑦ ᐅᓐᓄᐊᖅᓯᐅᖅᑰᓚᐅᕋᑦᑕ ᓂᕆᐅᑦᓱᑕ ᑖᒃᑯᐊ 

ᓈᓴᖅᑕᐅᑎᓪᓗᒋᑦ ᓂᕈᐊᕈᑎᒥᓃᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 29 – 7(2): ᐊᖏᓕᒋᐊᕆᓂᖅ ᐱᔨᑦᑎᕋᕈᑎᓂᒃ ᐅᒥᖕᒪᒃ ᑐᑦᑕᕝᕕᖓᓂ (ᕼᐃᓕ-

ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᒥᖕᒪᒃ ᐅᐸᒐᖅ ᓴᖅᑭᑕᐅᓚᐅᖅᓯᒪᔪᖅ 2019−ᒥ ᑕᒫᓂ ᐃᖃᓗᖕᓂ ᓄᓇᕗᒻᒥ 

ᓯᕗᓪᓕᖅᐹᖑᓪᓗᓂ ᓄᑕᖅᑲᓄᑦ ᑭᒡᒐᖅᑐᐃᕕᒃ. ᒪᒥᓴᕐᕕᒃ ᐊᑐᐃᓐᓇᐅᑎᑦᑎᕗᖅ ᐊᑕᖐᔪᒥᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᖃᓄᐃᙱᑦᑎᐊᕐᓂᕐᒥᒃ, ᒪᓕᒐᓕᕆᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᐊᒃᓱᕈᕐᓇᖅᑐᒃᑰᖅᓯᒪᔪᓄᑦ ᐱᑦᑎᐊᖅᑕᐅᙱᓐᓂᕐᒧᑦ ᐃᒃᓯᓐᓇᑯᒋᔭᐅᓂᕐᒧᓪᓗ.  

 

ᓄᑕᕋᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᐃᓂᒋᔭᐅᔪᒥ ᐱᓕᕆᐊᖑᕙᒃᐳᑦ ᓘᒃᑖᖅ ᐋᒻᐳᕐ ᒪᐃᓄᔅ−ᒧᑦ, ᓄᓇᕘᑉ 

ᐊᕕᒃᓯᒪᓂᕐᒥ ᓄᑕᖅᑲᓂᒃ ᐱᓂᕐᓗᒡᕕᐅᕙᒃᑐᓄᑦ ᓘᒃᑖᒻᒪᕆᒃ, ᐱᓕᕆᖃᑎᖃᖅᖢᑎᒃ ᐃᓄᓕᕆᔨᒃᑯᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒡᓗ. 

  

ᐅᐸᒐᖅ ᒪᓕᒃᐸᒃᐳᖅ ᑲᑎᖅᓱᖅᓯᒪᔪᒥᒃ ᒪᒃᑯᒃᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᒥᒃ ᑐᕌᕆᔭᖃᖅᖢᑎᒃ ᓴᖅᑭᑎᑦᑎᔪᒪᓪᓗᑎᒃ 

ᐊᑦᑕᕐᓇᖅᑐᒦᙱᓐᓂᕐᒥᒃ ᐊᑕᐅᓰᓐᓇᒃᑰᖅᑎᑦᑎᓂᕐᒥᒡᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑕᐅᔭᕆᐊᓕᖕᓄᑦ. ᑖᓐᓇ 

ᐃᓂᒋᔭᐅᔪᖅ ᐱᓕᕆᖃᑎᖃᖅᐸᒃᐳᖅ ᐃᓕᓐᓂᐊᕐᕕᖕᓂᒃ ᐊᓯᖏᓐᓂᒡᓗ ᓄᓇᓕᖕᓂ ᑲᑐᔾᔨᖃᑎᒌᓂᒃ 

ᖃᐅᔨᒪᔾᔪᑎᒃᓴᓂᑦ ᓄᑕᖅᑲᑦ ᒪᒃᑯᒃᑐᓪᓗ ᐃᑲᔪᖅᑐᖅᑕᐅᒐᓗᐊᕐᒪᖔᑕ ᐱᔭᕆᐊᖃᖅᑕᖏᓐᓄᑦ. ᐱᔨᑦᑎᕋᐅᑎᑦ 

ᐃᓚᖃᖅᐳᑦ ᐋᓐᓂᐊᕕᖕᒥ ᖃᐅᔨᓴᖅᑕᐅᔪᓂᒃ, ᐱᕋᔭᒃᓯᒪᙱᒃᑲᓗᐊᕐᒪᖔᑦ ᖃᐅᔨᓴᕈᓯᑦ, ᐊᒻᒪ ᑭᖑᓂᐊᒍᑦ 

ᑲᒪᒋᔭᐅᒃᑲᓐᓂᖅᐸᒃᖢᑎᒃ ᓄᑕᖅᑲᑦ ᒪᒃᑯᒃᑐᓪᓗ ᐃᑲᔪᖅᓱᖅᑕᐅᓪᓗᑎᒃ ᐊᔾᔨᒌᙱᕈᓘᔭᖅᑐᓂᑦ ᐱᓕᕆᔨᐅᖃᑎᒌᓂᑦ 

ᐱᓕᕆᐊᒃᓴᓄᑦ ᐊᐅᓚᑦᑎᔨᓂᒃ, ᐃᓅᓯᓕᕆᔨᓂᑦ, ᐊᒻᒪ ᑭᒡᒐᖅᑐᐃᔨᓂᑦ.  

 

ᐊᐱᖅᓱᕐᕕᒃᓴᖅ ᒪᓕᒐᓕᕆᔨᒃᑯᓐᓄᑦ ᐊᒻᒪ ᒪᓕᒐᕐᓂᒃ ᐊᑐᓕᖅᑎᑦᑎᔨᓄᑦ ᐱᓕᕆᖃᑎᒃᓴᑦ ᐊᑐᐃᓐᓇᐅᖕᒥᔪᑦ. 

ᐸᖅᑭᔭᐅᓂᖅ ᐅᐸᒐᕐᒥ ᐱᓕᕆᐊᖑᕙᒃᐳᖅ ᓄᑕᖅᑲᓄᑦ ᑐᙵᓇᖅᖢᓂ, ᖁᐋᖅᓵᖅᓯᒪᔪᓂᒃ−ᑐᓴᐅᒪᑎᑕᐅᔪᓂᒃ 

ᐊᕙᑎᒥᒃ ᐋᖅᑭᒃᑕᐅᓯᒪᓪᓗᓂ ᒥᒃᖠᒋᐊᖅᑎᑦᑎᔾᔪᑕᐅᓇᓱᒃᖢᓂ ᖁᐊᖅᓵᖅᓯᒪᒃᑲᓐᓂᕐᓂᕐᒥᒃ ᐃᑲᔪᖅᑐᐃᓗᓂᓗ 

ᖃᓄᐃᑦᑐᓐᓃᖅᐸᓪᓕᐊᓂᕐᒧᑦ. ᐱᓕᕆᖃᑎᒌᑦ ᐊᕙᑎᖓ ᐃᑲᔪᖅᓱᐃᑦᑎᐊᖅᑐᖅ ᐱᐅᓪᓗᓂᓗ, ᑲᒪᒋᔭᐅᔪᓐᓇᖅᖢᑎᑦ 

ᐃᓅᑦᑎᐊᕈᓐᓇᕐᓂᖏᓐᓄᑦ ᓄᑕᖅᑲᑦ ᒪᒃᑯᒃᑐᓪᓗ.  

 

ᑲᒪᒋᔭᐅᓂᐊᕋᓗᐊᖅᑎᓪᓗᒍ ᓄᑕᖅᑲᓄᑦ−ᑐᙵᕕᓕᖕᓂᑦ ᑲᒪᒋᔭᐅᒋᐊᓕᑦ, ᓄᑖᒥᒃ ᐃᓚᒌᓄᑦ 

ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᐅᓚᑦᑎᔨᒧᑦ ᐃᖅᑲᓇᐃᔮᒃᓴᒥᑦ ᖃᖓᑦᑎᐊᓵᖅ ᓴᖅᑭᑕᐅᔪᖃᓚᐅᖅᐳᖅ 

ᐃᑲᔪᖅᑐᐃᓂᐊᕐᓗᓂ ᑲᒪᔨᒋᔭᐅᕙᒃᑐᓂᒃ, ᐃᓕᓴᖅᓯᓪᓗᓂ ᐱᒻᒪᕆᐊᓘᓂᖓᓂᑦ ᐃᓚᒌᑦ ᐃᓚᐅᕙᖕᓂᖏᑦ ᓄᑕᕋᐅᑉ 

ᒪᒥᓴᖅᐸᓪᓕᐊᓂᖓᑕ ᓇᒧᙵᐅᕙᓪᓕᐊᓂᕆᔭᖓᓂ. ᑲᑐᔾᔨᖃᑎᒌᖑᔪᖅ ᐱᓕᕆᖃᑎᖃᖅᓯᒪᒋᕗᖅ ᒪᒥᓴᕐᓂᕐᒧᑦ 

ᐅᖃᓪᓚᖕᓂᒃᑯᑦ ᐱᑎᑦᑎᔪᒪᓪᓗᑎᒃ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᓂᒃ, ᐊᑐᕐᓗᑎᒃ ᑲᑎᙵᔪᓂᑦ ᐅᐸᒃᓯᒪᓗᑎᒃ 

ᖃᕆᑕᐅᔭᒃᑯᓪᓗ ᐱᓕᕆᖃᑎᒌᒍᓯᕐᓂᑦ. ᐅᒥᖕᒪᒃᑯᑦ ᖃᐅᔨᓇᓱᒃᐳᑦ ᖃᓄᖅ ᐃᑲᔪᖅᑐᐃᖏᓐᓇᕈᓐᓇᕐᒪᖔᑕ 

ᑲᒪᔨᒋᔭᐅᕙᒃᑐᓄᑦ, ᐃᓚᒋᔭᐅᓗᑎᒃ ᑕᐃᒃᑯᐊ ᓄᑕᖅᑲᓄᑦ ᑲᒪᒋᔭᐅᔾᔪᓯᕐᓄᑦ, ᐱᐅᓂᖅᓴᒃᑯᑦ ᐃᑲᔪᖅᑐᐃᔪᒪᓪᓗᑎᒃ 

ᓄᑕᖅᑲᓂᒃ ᑲᒪᒋᔭᐅᕙᒃᑐᓂᑦ.  

 

ᐅᐸᒡᕕᖕᒥ ᐃᓕᓐᓂᐊᖅᑎᑦᑎᖃᑦᑕᕆᕗᑦ ᖁᓄᔪᕐᓂᐊᖅᑕᐅᖃᑦᑕᖅᑐᓂᒃ ᐊᒻᒪ ᐃᓄᖕᓂ ᓂᐅᕐᕈᑎᖃᖅᐸᒃᑐᓂᒃ 

ᐃᓄᓕᕆᔨᓄᑦ, ᐃᓗᐊᖅᓴᐃᔨᓄᑦ, ᐊᒻᒪ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ. ᐊᒻᒪᓗ ᐱᓕᕆᕙᓪᓕᐊᓪᓗᑎᒃ 

ᐋᖅᑭᒃᓱᐃᕙᓪᓕᐊᓪᓗᑎᒃ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᒥᒃ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᐱᓕᕆᓂᕆᕙᒃᑕᒥᓂᒃ 

ᐆᒃᑑᒪᔭᒍᑕᐅᔪᓄᑦ ᓄᓇᓕᖕᓄᑦ. ᑖᓐᓇ ᑐᕌᒐᕆᓇᓱᐊᖅᑕᖓ ᐱᔨᑦᑎᕈᑏᑦ ᐊᖏᓪᓕᒋᐊᖅᑕᐅᖁᓪᓗᒋᑦ ᓄᓇᕘᓕᒫᒥ, 

ᑖᓐᓇ ᐱᓕᕆᕝᕕᒃ ᐊᑐᖃᑦᑕᖅᑐᖅ ᐱᑕᖄᓂᒃᑐᓂᒃ ᐱᓕᕆᔾᔪᑎᓂᒃ ᐊᒻᒪᓗ ᑲᑐᔾᔨᖃᑎᖃᖅᖢᑎᑦ ᐱᓕᕆᕝᕕᖕᓂᑦ 

ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐊᓯᖏᓐᓄᑦ ᐊᕕᒃᑐᖅᓯᒪᔪᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐱᒻᒪᕆᐊᓗᒃ ᐱᓕᕆᐊᒃᓴᖅ ᐃᑲᔪᖅᑐᖅᑕᐅᕗᖅ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ 

ᑖᒃᑯᓇᙵᑦ ᐃᓄᓕᕆᔨᒃᑯᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ, ᐃᓕᓐᓂᐊᕐᓂᓕᕆᔨᒃᑯᓐᓂ, 

ᐸᓖᓯᒃᑯᓐᓂ, ᓄᓇᕗᑦ ᑐᙵᕕᒃᑯᓐᓂ, ᐅᑭᐅᖅᑕᖅᑐᒥᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑐᙵᕕᒋᔭᐅᔪᓂ. 

ᐱᓕᕆᖃᑎᒌᖕᓂᖅ ᑲᔪᓯᑎᑦᑎᓂᐊᕐᓗᓂ ᑲᒪᒋᔭᖃᕐᓂᐊᕐᓗᓂ ᑕᐃᒪᓐᓇ ᐃᑲᔪᖅᐸᒃᐳᖅ 

ᖁᐋᖅᓵᖅᓯᒪᒃᑲᓐᓂᖅᑎᑦᑎᑦᑕᐃᓕᓂᕐᒥᒃ ᓄᑕᖅᑲᓂᒃ, ᒪᒃᑯᒃᑐᓂᒃ, ᐃᓚᒌᓂᒡᓗ ᑲᒪᒋᓗᒋᑦ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᒪᒃᑯᒃᑐᑦ ᐃᑲᔪᖅᑕᐅᓯᑲᐅᑎᒋᔭᕆᐊᖃᖅᐸᒃᑐᑦ. 

 

ᖁᔭᓕᔪᒪᕙᒃᑲ ᐱᓕᕆᖃᑎᒋᕙᒃᑕᕗᑦ − ᐃᓚᒋᔭᐅᓪᓗᑎᒃ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ − 

ᐃᑲᔪᖅᑐᐃᖏᓐᓇᖅᐸᖕᓂᖏᓐᓄᑦ ᑕᒪᑐᒧᖓ ᐱᒻᒪᕆᐊᓗᖕᒧᑦ ᐱᓇᔪᒃᑕᐅᔪᒧᑦ. 

  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐳᕉᔅᑐ. 

 

ᒥᓂᔅᑕᑉ ᐅᖃᐅᓯᖓ 30 – 7(2): ᓄᓇᕐᔪᐋᕐᒥ ᐅᓪᓗᖁᑎᖓ ᐃᕐᓂᓱᒃᓰᔨᓄᑦ (ᐳᕉᔅᑐ)  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᐅᖃᖅᑎᑦᑎᔩ, ᑕᖅᑭᖅ ᐱᒋᐊᓕᓵᖅᑎᓪᓗᒍ, ᓄᓇᕗᑦ ᐃᓕᓴᖅᓯᓚᐅᕐᒪᑦ 

ᓄᓇᕐᔪᐊᓕᒫᒥ ᐃᕐᓂᓱᒃᓰᔨᓄᑦ ᐅᓪᓗᕆᔭᐅᓪᓗᓂ, ᐊᕐᕌᒍᑕᒫᑦ ᒪᐃ 5-ᖑᓕᕌᖓᑦ. 

 

ᐃᓕᓴᕆᔪᒪᔭᒃᑲ ᐃᕐᓂᓱᒃᓰᔩᑦ ᓄᓇᕘᓕᒫᒥ ᖁᔭᒋᓪᓗᒋᓪᓗ ᑲᒪᑦᑎᐊᖃᑦᑕᕐᒪᑕ ᐊᓈᓇᒋᔭᐅᔪᓂᒃ, ᓄᑕᕋᓛᓂᒃ, 

ᖃᑕᙳᑎᒌᓂᒃ ᓄᓇᓕᖕᓂᓪᓗ. 

 

ᐃᕐᓂᓱᒃᓰᔩᑦ ᑲᒪᔨᓪᓗᐊᑕᐅᕗᑦ. ᐃᑲᔪᖅᑐᐃᕙᒃᐳᑦ ᓯᖓᐃᔪᓂᒃ ᑲᒪᒋᔭᖃᖅᐸᒃᖢᑎᒃ, ᐃᕐᓂᓱᒃᓰᓂᕐᒥᒃ, 

ᐃᕐᓂᓵᖅᓯᒪᔪᓂᒃ ᑲᒪᒋᔭᖃᕐᓂᕐᒥᒃ, ᐃᓅᓵᖅᑐᓂᒃ ᑲᒪᒋᔭᖃᕐᓂᕐᒥᒃ, ᓄᓕᐊᕐᓂᒃᑯᓪᓗ ᕿᑐᕐᖏᐅᕐᓂᕐᒥᒡᓗ 

ᖃᓄᐃᙱᑦᑎᐊᕈᓐᓇᕐᓂᕐᒥᒃ. ᐊᒥᓱᓂ ᓄᓇᓕᖕᓂ, ᐱᑎᑦᑎᕙᒃᐳᑦ ᐃᓕᖅᑯᓯᑐᖃᒃᑯᑦ ᐊᑦᑕᕐᓇᙱᑦᑐᒥᒃ 

ᑲᒪᒋᔭᖃᕆᐊᖃᕐᓂᕐᒥᒃ ᐃᓚᖓᓂ ᐱᒻᒪᕆᐅᓛᖑᖃᑕᐅᔪᒥ ᐃᓚᒌᑦ ᐃᓅᓯᖏᓐᓂ. 

 

ᐅᖃᖅᑎᑦᑎᔨ, ᐃᓄᐃᑦ ᐃᕐᓂᓱᒃᓰᔨᑦ ᑐᙵᕕᖃᓪᓚᕆᒻᒪᑕ. ᐃᓄᐃᑦ ᐊᕐᓇᐃᑦ ᐊᑯᓂᐊᓗᒃ ᐃᑲᔪᖅᑐᐃᖃᑦᑕᖅᓯᒪᕗᑦ 

ᓯᖓᐃᔪᓂᑦ, ᐃᕐᓂᓱᒃᓰᓂᕐᒥᑦ, ᐊᒻᒪᓗ ᓯᕗᓪᓕᖅᐹᓂᒃ ᐱᓇᓱᐊᕈᓯᕐᓂᒃ ᐃᓅᓯᕆᔭᐅᔪᒥ ᖃᐅᔨᒪᓂᖏᑎᒍᑦ 

ᑭᖑᕚᕇᓄᑦ ᑐᓂᔭᐅᓯᒪᓪᓗᑎᒃ. ᓴᙱᒃᑎᒋᐊᕐᓗᒋᑦ ᐃᓄᐃᑦ ᐃᕐᓂᓱᒃᓰᔨᖏᑦ ᐱᐅᓯᕚᓪᓕᖅᑎᑦᑎᓂᐅᕗᖅ 

ᐊᑐᐃᓐᓇᖃᕐᓂᕐᒥᒃ ᑲᒪᒋᔭᐅᓂᕐᒥᒃ, ᐃᑲᔪᖅᑐᐃᓂᖅ ᐃᓚᒌᓂᒃ ᖃᓂᒃᓴᕐᓂᖅᓴᐅᓗᑎᒃ ᐊᖏᕐᕋᕆᔭᐅᔪᓄᑦ, ᐊᒻᒪᓗ 

ᐃᓕᓴᕆᓗᒋᑦ ᐱᒻᒪᕆᐅᓂᖏᑦ ᐃᓄᐃᑦ ᖃᐅᔨᒪᓂᖏᑦ ᓯᖓᐃᔪᓄᑦ ᐊᒻᒪᓗ ᐃᓅᓵᖅᑐᓄᑦ ᖃᓄᐃᙱᑦᑎᐊᕐᓂᕐᒧᑦ. 

 

ᓄᓇᕗᒻᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᖅᐳᑦ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐃᕐᓂᓱᒃᓰᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒪᓐᓇᓗ ᐊᒃᑐᐊᓂᖃᕐᓗᓂ ᐊᕕᒃᓯᒪᓂᕆᔭᑦᑎᓐᓄᑦ, ᓄᓇᑦᑎᓐᓄᑦ, ᐱᓕᕆᐊᒃᓴᖏᓐᓄᓪᓗ 

ᐃᓄᐃᑦ ᐃᕐᓂᓱᒃᓰᔨᑦ. ᑕᒪᓐᓇ ᐃᓚᖃᖅᐳᖅ ᐱᓕᕆᖃᑎᖃᕐᓂᕐᒥᒃ ᐃᓄᖕᓂᒃ ᐃᕐᓂᓱᒃᓰᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒥᒃ, ᐃᖅᑲᓇᐃᔭᖅᑎᓂᒃ ᐃᑲᔪᖅᑐᐃᓂᕐᒥᒃ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ, ᕿᒥᕐᕈᒃᑲᓐᓂᕐᓂᕐᒥᒡᓗ ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ 

ᐱᔭᐅᔭᕆᐊᓕᖕᓂᑦ ᐃᑲᔪᖅᑐᐃᓂᐊᕐᓗᓂ ᐊᑦᑕᕐᓇᙱᑦᑐᒥᒃ, ᑲᔪᓯᓂᖃᑦᑎᐊᖅᑐᒥᒃ, ᐃᓕᖅᑯᓯᑐᖃᕐᓄᓪᓗ 

ᑐᙵᕕᓕᖕᓂᒃ ᐃᕐᓂᓱᒃᓰᓂᕐᒧᑦ ᐊᑐᖅᑕᐅᕙᒃᑐᓂᒃ. 

 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᐅᖃᖅᑎᑦᑎᔨ, ᑕᒪᓐᓇ ᐱᓕᕆᐊᖑᓲᖅ ᐱᒻᒪᕆᐊᓘᕗᖅ. ᐃᕐᓂᓱᒃᓰᓂᖅ ᐊᑐᐃᓐᓇᐅᑎᓪᓗᒍ ᐊᖏᕐᕋᒧᑦ 

ᖃᓂᓐᓂᖅᓴᒧᑦ, ᖃᑕᙳᑎᒌᑦ ᐸᖅᑭᔭᐅᔪᓐᓇᕐᒪᑕ ᓴᙱᓂᖅᓴᒥᒃ ᐊᒃᑐᐊᓂᖃᕐᓗᑎᒃ ᐅᖃᐅᓯᕐᒥᓄᑦ, ᐃᓕᖅᑯᓯᕐᒧᑦ, 

ᓄᓇᓕᖕᓄᓪᓗ. ᐃᑲᔪᖅᑐᐃᖃᑦᑕᕆᕗᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᑲᔪᖅᐸᒃᖢᓂᓗ ᐋᖅᑭᒃᓱᐃᕙᓪᓕᐊᓂᕐᒥᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᒃᑐᐊᓂᖃᖅᑐᓂᒃ ᐱᔭᐅᔭᕆᐊᓕᖕᓄᑦ 

ᓄᓇᕗᒻᒥᐅᓄᑦ. 

 

ᐃᕐᓂᓱᒃᓰᔨᓄᑦ ᐱᔨᑦᑎᕋᖅᐸᒃᑐᓄᑦ ᓄᓇᕗᒻᒥᐅᓂᒃ: ᖁᔭᓐᓇᒦᒃ ᑲᔪᓰᓐᓇᖅᑐᒥᒃ ᐱᓕᕆᐊᖃᓪᓚᕆᒍᒪᓂᔅᓯᓐᓄᑦ, 

ᑲᒪᑦᑎᐊᖅᐸᖕᓂᔅᓯᓐᓄᓪᓗ. 

 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑎᐊᖅᐸᕗᑦ ᐃᕐᓂᓱᒃᓰᔩᑦ. ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑯᓄᒃ. 

 

ᒥᓂᔅᑕᑉ ᐅᖃᐅᓯᖓ 31 – 7(2): ᑲᓇᑕᐅᒥ ᒥᕐᖑᐃᖅᓯᕝᕕᑦ ᑲᑎᒪᔨᖏᑕ ᑲᔪᓯᑎᑦᑎᕐᔪᐋᖅᑐᒧᑦ (ᑯᓄ)  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ ᓇᖏᖅᓯᒍᓐᓇᕋᒪ ᐱᐅᔪᓂᒃ. 

 

ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᐱᓕᕆᕝᕕᖓ ᑐᓂᔭᐅᓚᐅᖅᐳᑦ ᖁᑦᑎᒃᑐᒥ ᐱᓕᕆᕙᒃᑐᒧᑦ 

ᑐᓐᓂᖅᑯᓯᐊᒥᒃ ᑲᓇᑕᒥ ᒥᕐᙳᐃᖅᓯᕐᕖᑦ ᑲᑎᒪᔨᖏᓐᓂᒃ ᐃᓕᓴᖅᓯᓪᓗᑎᒃ ᐱᓕᕆᑦᑎᐊᖅᓯᒪᓂᖏᓐᓄᑦ 

ᑐᙵᓱᒃᑎᑦᑎᔨᐅᓪᓗᑎᒃ 2025−ᒥ ᑲᓇᑕᒥ ᒥᕐᙳᐃᖅᓯᕐᕖᑦ ᑲᑎᒪᔨᖏᑕ ᑲᑎᒪᕐᔪᐊᕐᓂᖓᓂ. 

 

ᐅᖃᖅᑎᑦᑎᔨ, ᑲᓇᑕᒥ ᒥᕐᙳᐃᖅᓯᕐᕖᑦ ᑲᑎᒪᔨᖏᑦ ᑲᓇᑕᓕᒫᒥ, ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᖑᕗᑦ 

ᑲᑎᑎᑦᑎᕙᒃᖢᑎᒃ ᒥᕐᙳᐃᖅᓯᕐᕕᖕᒥ ᓯᕗᓕᖅᑎᓂᒃ ᑲᓇᑕᓕᒫᒥ ᑲᔪᓯᑎᑦᑎᔪᒪᓪᓗᑎᒃ ᐱᓕᕆᖃᑎᒌᖕᓂᕐᒥᒃ 

ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ ᒥᕐᙳᐃᖅᓯᕐᕕᖕᓂᒃ, ᓴᐳᔾᔭᐅᓯᒪᔪᓂᒃ ᓄᓇᓂᒃ, ᓄᓇᓕᖕᓂᓗ ᐃᑲᔪᖅᑐᐃᕙᒃᑕᒥᓂᒃ. 

ᐅᑐᐱᕆ 2025−ᒥ, ᑲᑎᒫᓪᓚᓚᐅᖅᖢᑎᒃ ᐱᓇᕚ, ᒫᓂᑑᐸᒥ, ᓄᓇᕗᒻᒥ ᒥᕐᙳᐃᖅᓯᕐᕖᑦ ᐱᓐᓇᕆᔭᐅᔪᓪᓗ 

ᓄᓇᖃᕐᕖᑦ ᑐᙵᓱᒃᑎᑦᑎᓚᐅᖅᐳᑦ ᑲᑎᒪᕕᒡᔪᐊᕐᓂᕐᒧᑦ ᐃᓚᐅᔪᓂᒃ ᑲᖏᖅᖠᓂᕐᒥ ᐊᔾᔨᖃᙱᑦᑐᒥᒃ 

ᓄᓇᒥᒃ−ᑐᙵᕕᓕᖕᒥᒃ ᐃᓕᑦᑎᕙᓪᓕᐊᓂᕐᒥᒃ. ᐃᓚᐅᔪᑦ ᐱᓕᕆᖃᑎᖃᓚᐅᖅᐳᑦ ᒥᕐᙳᐃᖅᓯᕐᕕᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᐃᓚᒋᔭᐅᔪᓂᒃ ᐃᖃᓗᒑᕐᔫᑉ ᓄᓇᖓᓂ ᓄᓇᓕᖕᓂ ᑲᑐᔾᔨᓪᓗᑎᒃ ᐸᕐᓇᐃᓂᕐᒧᑦ 

ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᓄᑦ, ᐊᒻᒪ ᓄᓇᓕᖕᒥᐅᑕᓂᒃ. ᕿᒥᕐᕈᓚᐅᖅᑐᑦ ᓄᓇᕗᒻᒥᑦ ᒥᕐᙳᐃᖅᓯᕐᕕᐊᓂᑦ 

ᐳᓚᕋᖅᑐᓕᕆᕝᕕᖕᒥᓪᓗ ᐃᓚᐅᓪᓗᑎᒡᓗ ᐅᓂᒃᑳᖅᑐᓂᑦ ᓇᓗᓇᐃᖅᓯᔪᓂᑦ ᐃᓄᐃᑦ ᑲᒪᔨᐅᓂᖏᓐᓂᑦ 

ᐊᐅᓚᑦᑎᖃᑎᒌᒃᑐᓪᓗ ᐱᓕᕆᔾᔪᓯᖏᓐᓂᒃ. 

 

ᐅᖃᖅᑎᑦᑎᔩ, ᑖᓐᓇ ᐃᓕᓴᖅᓯᓂᐅᔪᖅ ᑕᑯᒃᓴᐅᑎᑦᑎᕗᖅ ᐱᓕᕆᔪᒪᓪᓚᕆᖕᓂᖏᓐᓂᒃ, ᐱᓕᕆᔨᓪᓚᕆᐅᓂᖏᓐᓂᒃ, 

ᐊᒃᓱᕈᖅᖢᑎᒡᓗ ᐱᓕᕆᖃᑦᑕᕐᓂᖏᓐᓂᒃ ᓄᓇᕗᒻᒥ ᒥᕐᙳᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ 

ᐃᖅᑲᓇᐃᔭᖅᑎᖏᑦ, ᐱᒃᑯᒋᕙᒃᑲᓗ ᑕᑯᒃᓴᐅᑎᑦᑎᖕᒪᑕ ᓄᓇᕗᒻᒥᐅᑦ ᓯᕗᓕᖅᑎᐅᓂᖏᓐᓂᒃ ᒥᕐᙳᐃᖅᓯᕐᕕᖕᓂ 

ᐊᐅᓚᑦᑎᓂᕐᒥᒃ ᑲᓇᑕᓕᒫᖅ ᑕᐅᑐᒃᖢᒍ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᐃᑦ. ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓚᐃᔪᓪ. 

 

ᒥᓂᔅᑕᑉ ᐅᖃᐅᓯᖓ 32 – 7(2): ᐃᑲᔪᐃᓂᖅ ᓇᖕᒥᓂᖅ ᐃᒡᓗᖃᖅᑎᓄᑦ ᓄᓇᕘᒥᑦ (ᓚᐃᔪᓪ) 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑲᑎᒪᔨᓂᑦ ᑐᓴᖅᑎᑦᑎᔪᒪᓪᓗᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐱᓕᔭᕆᐊᕆᓯᒪᔭᖏᓐᓂᑦ ᓄᓇᕗᒻᒥᐅᓂᑦ ᐃᑲᔪᕈᒪᓪᓗᑎᒃ 

ᐃᓪᓗᓕᐅᕐᓂᕐᒥᑦ, ᓂᐅᕕᕐᓂᕐᒥᑦ, ᓴᓇᔭᐅᑎᑦᑎᓂᕐᒥᑦ ᐊᒻᒪᓗ ᐃᓪᓗᖏᓐᓃᖏᓐᓇᕈᓐᓇᖁᓪᓗᒋᑦ. 

 

ᐃᒡᓗᓕᐅᖃᑎᒌᓐᓂᐅᑉ ᐃᓗᐊᓂ, ᐃᓪᓗᓕᐅᖃᑎᒌᓪᓗᑕ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ 

ᓄᑖᕈᕆᐊᖅᑎᑦᑎᓯᒪᔪᑦ ᐃᓪᓗᒥᑦ ᓇᒻᒥᓂᖃᕐᓂᕐᒧᑦ ᐊᒻᒪᓗ ᐊᑭᑐᓗᐊᙱᑦᑐᓂᒡᓗ ᐱᓕᕆᐊᔅᓴᖏᓐᓂᑦ. ᑖᒃᑯᐊ 

ᐱᓕᕆᐊᔅᓴᐃᑦ ᐃᑲᔪᕈᑕᐅᔪᑦ ᓄᓇᕗᒻᒥᐅᓂᑦ ᐊᐳᖅᑕᕈᑕᐅᖃᑦᑕᖅᑐᓂᑦ ᐊᓂᒍᐃᔪᓐᓇᖁᓪᓗᒋᑦ ᐃᓪᓗᒥ 

ᓇᒻᒥᓂᖅᑖᕋᓱᓂᕐᒧᑦ ᐊᒻᒪᓗ ᐃᑲᔪᕐᓗᒋᑦ ᐃᓪᓗᓕᐅᕐᓂᕐᒥᑦ, ᓂᐅᕕᕐᓂᕐᒥᑦ, ᓴᓇᓂᕐᒥᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ 

ᐃᓪᓗᖏᓐᓂᑦ ᓄᓇᕗᓕᒫᒥ. 

 

2025-2026-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ ᐊᖏᖅᓯᒪᓕᖅᑐᑦ ᐅᖓᑖᓃᑦᑐᓂᒃ 300-ᓂᑦ 

ᑐᔅᓯᕋᐅᑎᓕᐅᖅᓯᒪᔪᓂᑦ ᓄᓇᕗᒻᒥᐅᓂᑦ ᑖᒃᑯᑎᒎᓇ ᓄᓇᕗᒻᒥ ᐃᓪᓗᑖᕈᑎᓄᑦ ᐃᓚᖓᓂᒃ ᐊᑭᓕᐅᑎᓂᑦ 

ᐃᑲᔫᑎᓄᑦ ᐱᓕᕆᐊᖓᑎᒍᑦ, ᓄᓇᕗᒻᒥ ᐃᓪᓗᒥ ᓇᒻᒥᓂᖃᕐᓂᕐᒧᑦ ᐃᑲᔫᑎᓄᑦ ᐱᓕᕆᐊᔅᓴᑎᒍᑦ, ᐃᓪᓗᒥ 

ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᔅᓴᑎᒍᑦ, ᑐᐊᕕᕐᓇᑐᒃᑯᑦ ᓴᓇᔭᕆᐊᓗᓐᓄᑦ ᐱᓕᕆᐊᔅᓴᖓᑎᒍᑦ, ᐊᒻᒪᓗ 

ᐃᓐᓇᕐᓄᑦ ᐃᓪᓗᓄᑦ ᐱᓕᕆᐊᔅᓴᖓᑎᒍᓪᓗ. 

 

ᑖᒃᑯᐊ ᐃᑲᔫᑕᐅᔪᑦ ᓄᓇᕗᒻᒥᐅᓄᑦ ᓂᐅᕕᕈᓐᓇᖁᓪᓗᒋᑦ ᐊᖏᕐᕋᔅᓇᖏᓐᓂᑦ, ᓴᓇᔭᐅᑎᑦᑎᖁᓪᓗᒋᑦ 

ᑐᐊᕕᕐᓇᖅᑐᓂᑦ ᓴᓇᔭᕆᐊᓕᓐᓂᑦ, ᐃᓪᓗᖏᓐᓂ ᓇᔪᐃᓐᓇᕈᓐᓇᖁᓪᓗᒋᑦ ᐊᒻᒪᓗ ᐱᐅᓯᒋᐊᖅᑎᑦᑎᓗᑎᑦ ᐃᓪᓗᖏᑕ 

ᖃᓄᐃᓐᓂᕆᔭᖏᓐᓂᑦ. 

 

ᐅᖃᖅᑎ, ᖁᕕᐊᓱᑉᐳᖓᓗ ᐅᖃᐅᕆᓗᒍ ᑖᓐᓇ ᓴᖅᑭᑕᐅᕋᑖᓚᐅᖅᑐᖅ ᓄᓇᕗᒻᒥ ᐊᑭᓖᒋᐊᕐᖓᐅᑎᑦ 

ᖃᓂᑦᑐᒨᖓᔪᑦ ᐊᑐᖅᑐᐊᕋᔅᓴᑦ ᐱᓕᕆᐊᖓ. ᐊᖏᓂᖅᐹᖑᖃᑕᐅᔪᖅ ᐊᐳᖅᑕᕈᑕᐅᖃᑦᑕᖅᑐᖅ ᐃᓪᓗᓕᐅᕈᒪᔪᓄᑦ 

ᓄᓇᕗᒻᒥ ᖃᓂᑦᑐᒨᖓᔪᒥᒃ ᑮᓇᐅᔭᓂᑦ ᐊᑐᖅᑐᐊᕋᔅᓴᖅᑕᖃᙱᓐᓂᖓᓄᑦ ᐃᓪᓗᓕᐅᖅᑕᐅᓕᖅᑎᓪᓗᒍ. 

ᐃᓪᓗᑖᕈᑎᓄᑦ ᑮᓇᐅᔭᓂᑦ ᐊᑐᖅᑐᐊᕋᔅᓴᖏᑦ ᑐᓂᔭᐅᖃᑦᑕᖏᒻᒪᑕ ᑖᓐᓇ ᐃᓪᓗᓕᐊᖑᔪᖅ ᐱᔭᕇᖅᑕᐅᓕᖅᑎᓪᓗᒍ 

ᑭᓯᐊᓂ.  

 

ᓄᓇᕗᒻᒥ ᐊᑭᓖᒋᐊᕐᖓᐅᑏᑦ ᖃᓂᑦᑐᒨᖓᔪᓂᑦ ᐊᑐᖅᑐᐊᕋᔅᓴᑦ ᐱᓕᕆᐊᖅ ᐃᑲᔪᕈᑕᐅᔪᖅ ᑖᔅᓱᒥᖓ 

ᐱᑕᖃᙱᓐᓂᖓᓄᑦ ᑕᐃᒪᐃᑦᑐᒥᒃ ᑖᒃᑯᐊ ᐊᔪᙱᑦᑐᑦ ᐃᓪᓗᑖᕋᓱᐊᖅᑐᑦ ᕿᑐᕐᖏᕈᑎᖃᙱᑦᑐᓂᑦ ᑮᓇᐅᔭᓂᑦ 

ᐊᑐᖅᑐᐊᕋᔅᓴᓂᑦ ᐃᓪᓗᓕᐅᖅᑕᐅᓂᖓᓃᑦᑎᓪᓗᒍ ᐊᑭᓕᐅᑕᐅᓪᓗᑎᑦ. ᑖᓐᓇ ᓄᑖᖑᔪᖅ 

ᓯᕗᒧᒋᐊᖅᑎᑦᑎᒍᑕᐅᔪᓐᓇᕐᓂᐊᖅᑐᖅ ᐃᓪᓗᒥ ᓇᒻᒥᓂᖅᑖᕈᓐᓇᖅᓯᓂᕐᒧᑦ ᐊᒻᒪᓗ ᐊᑭᑐᓗᐊᙱᑦᑐᓂᒡᓗ 

ᐃᓪᓗᓕᐅᕐᓂᕐᒨᖓᔪᓂᑦ ᓄᓇᕗᑦ ᐃᓗᐊᓂ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ ᓱᓕ ᑲᔪᓰᓐᓇᕐᒥᔪᑦ ᐃᑲᔪᖅᑐᐃᓪᓗᑎᑦ ᐃᓪᓗᓂ ᓇᒻᒥᓂᓕᓐᓂᑦ 

ᐊᑭᑦᑐᐸᓪᓕᐊᔪᑦ ᐱᓪᓗᒋᑦ ᑲᓇᑕ-ᓄᓇᕗᑦ ᐃᓪᓗᓄᑦ ᐃᑲᔫᑎᑎᒍᑦ. ᑖᓐᓇ ᐃᑲᔫᑎᐅᔪᖅ ᑮᓇᐅᔭᖃᖅᑎᑦᑎᒍᑕᐅᔪᖅ 

ᐃᓪᓗᓂ ᓇᒻᒥᓂᓕᓐᓄᑦ $600.00-ᓂᒃ ᑕᖅᑭᑕᒫᖅ ᐊᑭᓕᐅᓯᐊᖃᑦᑕᖅᑐᑦ ᐊᑭᓕᐅᑎᔅᓴᓄᑦ ᐃᓪᓗᒧᑦ 

ᐊᑭᓕᖅᓱᐃᓐᓇᕆᐊᖃᖃᑦᑕᖅᑐᓄᑦ. ᒫᑦᓯ 2026-ᒥ ᐱᒋᐊᖅᑐᒍ, 171 ᓄᓇᕗᒻᒥ ᐃᓪᓗᓕᒥᐅᖃᑎᒌᑦ 

ᐃᑲᔫᓯᐊᖅᓯᒪᓕᖅᑐᑦ ᑖᔅᓱᒥᖓ ᐊᑭᓕᐅᓯᐊᔅᓴᒥ. 

 

ᐅᖃᖅᑎ, ᓇᖕᒥᓂᖅ ᐃᒡᓗᖃᕐᓂᖅ ᐊᒃᓱᐊᓗᒃ ᐱᕐᔪᐊᖑᕗᖅ ᓄᓇᕗᒻᒥ ᐃᒡᓗᓕᕆᓂᖅ ᑕᑯᓐᓇᕐᓗᒍ. ᓄᓇᕗᒻᒥᐅᑦ 

ᐃᑲᔪᕈᑦᑎᒃᑯ ᐃᒡᓗᓕᐅᕐᓂᖅ, ᓂᐅᕕᕐᓂᖅ, ᓴᓇᒃᑲᓂᕐᓂᕐᓗ ᓇᖕᒥᓂᖅ ᐃᒡᓗᓂᑦ. ᑕᐃᒪ ᐅᓄᒃᑲᓂᖅᑐᓂᑦ 

ᓇᓖᕌᕝᕕᒃᓴᖅᑖᕈᓐᓇᖅᐳᑦ ᐅᕿᒡᓕᓂᖅᓴᐅᓗᑎᒡᓗ ᑕᒪᒃᑯᐊ ᐃᒡᓗᖃᖅᖢᓂ ᓇᖕᒥᓂᖅ. 

 

ᐊᑏ ᓄᓇᕗᒻᒥᐅᑦ ᐅᖄᓚᖃᑦᑕᕐᓕᑦ ᐃᒡᓗᓕᕆᔨᕐᔪᐊᒃᑯᓐᓄᑦ, nunavuthousing.ca ᐅᕝᕙᓘᓐᓃᑦ ᐅᖄᓚᓗᑎᒃ 1-

844-413-9355. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕘ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᐅᑲᐃᓐᓇᖅᑎᑕᐅᔪᖅ, ᒥᔅ 

ᕼᐄᓕ ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 33 – 7(2): ᑲᓇᑕᒥ ᓴᓇᐅᒪᔭᓂᒃ ᑲᑎᖅᓱᐃᔭᓄᑦ ᑲᑎᒪᔾᔪᐋᕆᓂᖅ (ᕼᐃᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓪᓗᒥ ᓂᑯᕕᑦᑐᖓ 

ᐃᓕᓴᖅᓯᔪᒪᓪᓗᖓ ᐱᒻᒪᕆᐅᔪᒥᒃ ᐃᖃᓗᓐᓂ ᓱᓂᐊᕐᓂᐅᓚᐅᖅᑐᒥᑦ ᒪᐃ 29-ᒥᑦ ᔫᓂ 1-ᒧᑦ, ᐱᓇᓱᐊᕈᓯᐅᑉ 

ᓄᕐᖑᐊᓂ ᓄᓇᑦᑕ ᐃᓕᓐᓂᐊᕐᕕᖓ ᓯᓚᑦᑐᖅᓴᕐᕕᒃ ᑕᐃᓐᓇ ᑲᓇᑕᒥ ᖃᐅᔨᓴᐃᓂᖃᕐᓂᕐᒧᑦ ᑲᑎᒪᓂᐊᕐᒪᑕ 

ᐊᕐᕌᒍᓄᑦ 50ᓄᑦ, ᑲᑎᒪᑎᑦᑎᓂᐊᖅᑐᑦ 50−ᓄᑦ ᑖᒃᑯᐊ ᐱᓕᕆᔭᐅᖃᑦᑕᖅᓯᒪᓕᖅᑐᑦ, ᐃᓕᓐᓂᐊᖅᑎᒥᒡᓗ 

ᐱᔭᕇᖅᓯᔪᑦ ᖁᕕᐊᓱᒍᑎᖃᕐᓂᐊᖅᑐᑦ. 

 

ᐃᓘᓐᓇᖏᑦ, ᓲᕐᓗ ᖃᐅᔨᓴᐃᓂᕐᒧᑦ ᑕᐃᒎᓯᖃᖅᖢᓂ ᑲᑎᒪᓂᐅᓂᐊᖅᑐᖅ, ᐃᓕᓐᓂᐊᖅᑕᐅᔪᓐᓇᖃᑦᑕᖁᒡᓗᒍ, 

ᓄᓇᕘᓪᓗ ᐃᑲᔪᖅᑎᒌᑦᑕ ᐱᓕᕆᐊᒃᓴᕆᔭᖏᓐᓂᑦ ᐱᖃᓯᐅᔾᔨᓯᒪᓂᐊᖅᑐᖅ ᓴᙱᑦᑎᒋᐊᖅᑎᑦᑎᓗᑎᒃ 

ᐃᓕᓐᓂᐊᓂᕐᒥᑦ ᐱᓕᒻᒪᒃᓴᐃᓂᕐᒧᑦ ᓄᓇᕗᒻᒥ ᐊᔪᕈᓐᓃᖅᓴᖁᒡᓗᒋᑦ. 

 

ᓯᕗᓪᓕᖅᐹᑦᑎᐊᒥ ᑖᓐᓇ ᑲᑎᒪᕐᔪᐊᕐᓂᐅᓂᐊᖅᑐᖅ ᐃᓄᐃᑦ ᓄᓇᖓᓐᓂ ᑕᐃᒪᐃᑦᑐᒥᑦ ᑲᑎᒪᖃᑦᑕᓕᖅᑎᒡᓗᒋᑦ, 

ᐃᓕᓴᕆᔭᐅᕙᓪᓕᐊᓕᕐᒪᑕ ᐅᑭᐅᖅᑕᖅᑐᒥ ᐃᓄᐃᓪᓗ ᐃᑲᔪᕈᓐᓇᕐᓂ ᑦ ᑭᓱᑐᐃᓐᓇᕐᓂᑦ ᖃᐅᔨᓴᐃᓂᕐᒧᑦ 

ᐃᓕᓴᐃᑎᒡᓗᒋᑦ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒃᓱᐊᓗᒃ ᐅᐱᒍᓱᑦᑐᖅ ᑖᔅᓱᒧᖓ ᐃᓕᓴᕆᔭᐅᓯᒪᒐᒥᒃ. 

 

ᐱᓕᕆᔭᐅᔪᑦ ᑖᒃᑯᐊ ᔨᐊᓂᕗ ᐅᐃᓐᑐᔅ, ᓄᓇᑦᓯᐊᕗᒻᒦᙶᖅᑐᖅ ᐃᓕᓴᕆᔭᐅᓯᒪᔪᖅ ᑕᒪᒃᑯᓄᖓ 

ᐃᓕᓴᐃᖃᑦᑕᓂᕐᒧᑦ ᑕᐃᒪᐃᑦᑐᒥᒃ ᐊᒻᒪᓗᑦᑕᐅᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐅᑭᐅᖅᑕᖅᑐᒥᒃ ᖃᐅᔨᓴᕈᑎᐅᔪᖅ, 

ᐊᒻᒪ ᐃᓄᐃᑦ ᓂᕿᖏᑦ ᐊᖅᑕᓇᐃᖅᑕᐅᓯᒪᖁᒡᓗᒋᑦ. 

 

ᑲᑎᒪᔭᖅᑐᖃᑕᐅᓯᒪᔪᑉ ᑖᒃᑯᓂᖓ ᖃᐅᔨᓴᐃᖃᑦᑕᕐᓂᕐᒧᑦ ᐃᓕᓴᐃᖃᑦᑕᖅᑐᑦ ᑕᒪᒃᑯᓂᖓ ᐃᓚᐅᓂᐊᖅᑐᑦ, ᖃᓄᕐᓕ 

ᐃᓄᐃᑦ ᖃᐅᔨᒪᓂᖏᑦ ᖃᐅᔨᓴᕐᓂᕐᒧᑦ ᑐᙵᕕᐅᔪᓂᑦ ᐱᖅᑯᓯᖏᑦ, ᓲᕐᓗ ᐅᔭᒥᓂᐅᓕᕐᒧᑦ, ᐊᒥᓕᕆᓂᕐᒧᓪᓗ 

ᐱᓕᕆᖃᑎᒋᔭᐅᓂᐊᕐᒥᔪᑦ. 

 

ᒪᑐᓕᕐᓗᒍ, ᑲᑎᒪᕐᔪᐊᕐᓂᖅ ᑕᐃᑲᓂ ᐃᓕᓴᖅᓯᓯᒪᓂᐊᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ ᐃᓕᓐᓂᐊᖅᑎᖏᓐᓂᑦ 

ᖃᐅᔨᓴᐃᓂᕐᒧᑦ, ᑭᖑᓪᓕᕐᒥᓗ ᐃᓕᓐᓂᐊᖃᑕᐅᓂᐊᖅᑐᑦ ᐃᓄᐃᓪᓗ ᐅᑭᐅᖅᑕᖅᑐᒥᐅᑕᐃᑦ ᖃᐅᔨᓴᖅᑎᑉ 

ᐃᑲᔪᖃᑎᒌᒍᓐᓇᖁᒡᓗᒋᑦ. 

 

ᓄᓇᕗᒻᒧᑦ ᑐᙵᓱᒃᑎᑕᐃᓐᓇᕆᔪᒪᕙᑦᓯ ᐱᖃᑎᒋᓗᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒍᒧ ᒪᓕᒐᓕᐅᖅᑎ, 

ᐊᑕᒍᑦᑖᓗᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 42 – 7(2): ᖁᑦᑎᖕᓂᒻᓴᒥ ᐊᓂᒍᐃᔪᓄᑦ (ᐊᖑᑎᐋᓗᒃ) 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᐃᓕᓴᖅᓯᔪᒪᕗᖓ ᔪᐊᓇ ᖁᐊᓴ ᐊᒻᒪ ᓴᐃᒪᓐ ᖁᐊᓴ 

ᑕᕝᕙᓃᑦᑐᐊᓅᖕᒪᑎᒃ. ᐅᒡᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐃᓕᓐᓂᐊᕕᖕᒥ ᐊᓂᒍᐃᓂᐊᖅᑐᓂᑦ ᐅᓐᓄᒃᓴᐅᔪᖅ 

ᐃᒡᓗᓕᖕᒥ. ᑕᒪᑐᒪᓂ ᐊᕐᕌᒎᓵᖅᑐᒥ 2025-2026 ᐃᓕᓐᓂᐊᕐᓇᐅᓵᖅᑐᒥ. 

ᐅᑯᐊ ᑕᕝᕙ ᐃᓕᓐᓂᐊᓵᖅᑐᐃᑦ ᐃᓕᓐᓂᐊᕕᖕᒥ ᐊᓂᒍᐃᔪᑯᓗᐃᑦ, ᐊᑎᖏᑦ ᐅᖃᐅᓯᕆᓂᐊᖅᐸᒃᑲ:  

• ᑲᐃᑦᓕᓐ ᐊᑭᑦᑎᖅ 

• ᑎᓛᓄ ᐊᓗᕈᑦ 

• ᑲᐃᑕᓐᔅ ᐊᕐᓇᑦᓯᐊᖅ 

• ᓚᑮᓴ ᐊᕐᓇᑦᓯᐊᖅ 

• ᐃᓚᓄᐊ ᐊᑕᒍᑦᑖᓗᒃ 

• ᒫᑕᓕᓐ ᐊᐅᖅᓵᖅ 

• ᑭᐅᕈᓕᓐ ᐊᕙ 

• ᔮᑯᕋᐃᔭᔅ ᐊᕙ 

• ᓯᑳᑦ ᐃᒃᑲᕐᓇᖅ 

• ᑭᐅᓕ ᐋᓚᓐ ᐃᖅᑭᑦᑐᖅ 

• ᔫᓯ ᔪᐊᓐ ᖃᙳᖅ 

• ᑎᓚᓐ ᖃᔫᑦᑕᖅ 

• ᕋᐃᑦᓱᓪ ᒪᓕᑭ 

• ᓘᑲᔅ ᐸᓂᒥᕋ 

• ᕼᐊᐃᓕ ᖃᒪᓂᖅ 

• ᐄᔨᑭᐅᓪᓗ ᖃᑦᑕᓕᒃ 

• ᒪᐃᒐᓐ ᓕᔅ ᖃᐅᓐᓇᖅ 

• ᔨᐊᓂᕗ ᖁᐊᓴ 

• ᓯᐅᓪᑕᓐ ᑕᐹᕐᔪᒃ 

• ᑎᐅᕆ ᑐᓗᒑᕐᔪᒃ 

• ᐳᕇᐊᓐ ᐅᓛᔪᕈᓗᒃ, ᐊᒻᒪᓗ  

• ᕌᐳᑦ ᐅᑕᒃ. 

 

ᐅᐱᒋᕙᕗᑦ ᐊᓂᒍᐃᔪᑯᓘᖕᒪᑕ, ᖃᓄᑐᐃᓐᓇᖅ ᐱᒋᐊᕈᓐᓇᖅᓯᔪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ, ᖃᑉᓗᑦᓯᐊᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 43 – 7(2): ᑐᙵᕕᒃᑯᑦ ᐊᖓᔪᖅᑳᖅᑕᓵᖓᑦ ᒐᕙᒪᑦᑕᓗ ᑎᓕᐅᕆᔭᐅᓂᖓᓄᑦ 

(ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓯᕗᓕᖅᑎᑦᑕ ᐅᖃᐅᓯᕆᓚᐅᒑᓂᑦ ᐅᖃᐅᓯᖃᖃᑕᐅᕈᐊᖅᐳᖓ 

ᖁᕕᐊᓱᖃᑎᒋᓗᐊᖢᒍ ᓂᕈᐊᖅᑕᐅᒐᓂᓵᖅᑐᖅ ᓄᓇᕗᑦ ᑐᙵᕕᒃᑯᑦ ᐃᓱᒪᑕᓕᕆᐊᕆᕌᓄᑦ, ᒍᓗᐊᕆᔭ ᐅᓗᖅᓯ. 

 

ᐅᓇ ᑐᙵᔾᔪᑎᒋᓗᒍ, ᑕᕝᕙᓂ 7-ᒋᓕᖅᑕᖓᓂ ᐃᑲᔪᖅᑐᒌᑦᑕ ᑎᓕᔭᐅᔾᔪᑕᐅᓯᒪᔪᖅ, ᒪᑉᐱᒐᖓᓂᑦ 14, 

ᑎᑎᕋᖅᓯᒪᖕᒪᑦ ᖃᑉᓗᓈᑦᑐᑦ (ᑐᓵᔨᑎᒎᓕᖅᑐᖅ) ᐱᔭᕐᓂᑦᑎᓗᑎᒃ, ᐱᒋᐊᖅᑎᑦᑎᓗᑎᒃ, ᐱᓕᕆᖃᑎᒌᖕᓂᖅ, 

ᐃᖅᑲᓇᐃᔭᖃᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᓐᓂᑦ, ᐊᒡᒍᖅᑐᓯᒪᓂᕐᒥᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᑲᑐᔾᔨᓗᑎᒃ 

ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᖁᒡᓗᒍ ᓄᓇᕗᒥ ᑕᑉᐱᕇᒡᓗᑎᒃ ᐱᓕᕇᖃᑎᖁᒡᓗᒋᑦ. ᒪ’ᓇ ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒪᐃᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 44 – 7(2): ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓄᑦ (ᒪᐃᒃ) 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑎᑦᑎᔩ, ᐃᓄᐃᑦ ᓄᓇᕗᒻᒥᐅᑦ, ᐸᓐᓂᑑᕐᒥᐅᓪᓗ ᐅᓪᓗᑰᖅᐸᒃᑲ. 

 

ᒫᓐᓇᓕ ᐊᐱᖅᑯᑎᒋᓛᖅᑕᓐᓂᑦ ᓴᖅᑮᔪᒪᔪᖓ ᐃᓅ ᐃᓕᖅᑯᓯᖓᓅᖓᔪᒥᑦ, ᐊᖑᑎᓄᑦ ᐱᓗᐊᖅᑐᒥᑦ. 

ᐊᖏᖃᑎᒌᒍᑏᑦ ᓄᓇᕘᖅᑖᕈᑎᒥᓃᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓴᖅᑭᓚᐅᔾᔮᑎᓐᓇᒋᑦ ᐃᓄᐃᑦ ᐊᖑᑏᑦ 

ᐆᒪᔪᖅᐸᓚᐅᖅᑐᑦ ᓇᐅᒃᑯᑎᓄᑦ, ᑲᑭᕙᓐᓄᑦ, ᓂᔅᓯᓐᓄᑦ ᑕᒪᓐᓇ ᐅᓪᓗᒥ ᐃᓚᖓᓂ ᐊᑐᖅᑑᒐᓗᐊᖅ.  

 

ᑖᒃᑯᐊ ᐊᖏᖃᑎᒌᒍᑏᑦ ᓇᒻᒪᖃᖅᑐᖅ 5-ᒥᑦ, ᐆᒪᔪᓕᕆᓂᖅ, ᐆᒪᔪᕋᓱᖃᑦᑕᕐᓂᖅ, ᐃᓄᐃᓪᓗ ᐃᓕᖅᑯᓯᑐᖃᖏᓐᓂᑦ 

ᐅᖃᖅᓯᒪᔪᑦ, ᐊᒻᒪᓗ ᐅᓪᓗᒥᒨᖓᔪᓂᑦ ᐆᒪᔪᓄᑦ ᒥᔅᓵᓅᖓᔪᓄᑦ ᐆᒪᔪᐃᑦ ᐅᖃᐅᓯᖃᖃᑦᑕᕐᒥᔪᖅ, 

ᐱᔾᔪᑎᒋᓗᐊᙳᐊᖅᑐᒍ ᕿᓚᓗᒐᐃᑦ ᓴᖅᐱᓖᑦ ᐱᓗᐊᖅᑐᒥᑦ ᑖᒃᑯᐊ ᒪᕐᕉᒃ ᖃᑯᖅᑕᐃᑦ ᕿᓚᓗᒐᐃᑦ ᐊᒻᒪᓗ ᑑᒑᓖᑦ 

ᕿᓚᓗᒐᐃᑦ ᑰᑕᖃᖃᑦᑕᕐᖓᑕ ᓄᓇᓕᓐᓂ ᐃᓚᖏᓐᓂ. 

 

ᑕᒪᓐᓇ ᐃᓄᐃᑦ ᐱᔪᓐᓇᐅᑎᖓ ᑕᕝᕙᓂ ᐊᖏᖃᑎᒌᒍᒥᒥ ᓂᓪᓕᐅᑕᐅᓗᐊᖃᑦᑕᖅᓯᒪᖏᑦᑐᖅ.  

 

ᐆᒪᔪᐃᑦ ᑰᑕᓖᑦ ᑖᒃᑯᐊ ᕿᓚᓗᒐᐃᑦ ᐱᓗᐊᖅᑐᒥᑦ ᑰᑕᖏᑦ ᕿᓚᓗᒐᖅᑕᐅᒍᓐᓇᖅᓯᒪᔪᑦ ᓈᒻᒪᒃᓯᓯᒪᓕᕋᐃᒻᒪᑕ 

ᐊᖑᑏᑦ ᓄᖅᑲᖓᑐᐃᓐᓇᓕᖃᑦᑕᖅᑐᑦ ᑕᕝᕙᐅᑎᓪᓗᒋᑦ ᓱᓕ ᐆᒪᔪᐃᑦ ᐊᑐᐃᓐᓇᐅᑎᓪᓗᒋᑦ. 

 

ᑖᓐᓇᐅᓇ ᐊᐱᖅᑯᑎᒋᔪᒫᖅᑕᕋ ᐅᓪᓗᓂ ᖃᐃᔪᓂᑦ, ᖃᓄᖅ ᐃᓄᐃᑦ ᐊᖑᑏᑦ ᐆᒪᔪᕋᓱᑉᐸᑦᑐᑦ ᐱᔪᓐᓇᐅᑎᖏᑦ 

ᐅᑎᕈᓐᓇᕐᒪᖔᑕ ᐆᒪᔪᕋᓱᓐᓂᕐᒧᑦ. 

 

ᓄᓇᕘᖅᑖᓛᕋᓱᐊᕐᓂᐊᖅᑎᒡᓗᒋᑦ ᑕᐃᒪᐃᓕᐅᖅᐸᓚᐅᖅᑐᑦ ᐊᖏᖃᑎᒌᒍᑎᒥᑦ ᐃᖅᑲᓇᐃᔮᖃᔪᔪᑦ, ᐃᓅᒡᒎ 

ᐃᓕᖅᑯᓯᖓ ᐅᑎᓛᕐᖓᑦ. 

 

ᑖᓐᓇ ᑰᑕ ᓈᒻᒪᑦᓯᓯᒪᓕᖅᑎᓪᓗᒍ ᓄᖅᑲᖓᔾᔪᑕᐅᕙᑦᑐᖅ ᐆᒪᔪᕋᓱᖕᓂᕐᒥᑦ. 

 

ᐅᓇ ᐅᖃᐅᓯᕆᔪᒪᔭᕋ, ᐃᓄᐃᑦ ᐃᓕᖅᑯᓯᑐᖃᖓ ᐆᒪᔪᒥᑦ ᐱᓕᕆᔾᔪᓯᑐᖃᖓ ᓇᐅᒃᑯᑎᓄᑦ ᑰᑕᒧᑦ ᐊᑦᑐᐊᒻᒪᖔᖅ 

ᐅᕝᕙᓘᓐᓃᑦ ᐊᑦᑐᐊᖏᒻᒪᖔᖅ ᐃᓄᖕᓄᑦ ᐱᔪᓐᓇᐅᑎᐅᒻᒪᑦ, ᑖᓐᓇ ᐅᓪᓗᓂ ᐊᖏᔪᓂᑦ ᐊᒡᒋᖅᑐᓂ, ᒪᒥᐊᓇᖅ, 

ᐊᐱᖅᑯᑎᒋᔪᒫᖅᑕᕋ ᓇᓕᐊᓐᓄᒃᑭᐊᖅ ᒥᓂᔅᑕᒧᑦ ᑕᕝᕙᓃᑦᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑐᓴᓐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 45 – 7(2): ᖁᔭᒋᔭᖃᓐᓂᖅ ᑐᓵᔨᓂᒃ ᐊᒻᒪᓗ ᐃᓄᒃᑎᑑᓕᕆᔨᓂᒃ (ᐱᑑᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᐃᓘᓐᓇᓯ ᐊᒻᒪᓗᑦᑕᐅᖅ ᓂᕈᐊᖅᑎᒋᓯᒪᔭ 

ᐃᖃᓗᑦᑑᑦᑎᐊᕐᒦᑦᑐᑦ ᓂᕈᐊᖅᑎᒃᑲ.  

 

ᐅᓪᓗᒥ ᑐᓵᔪᐃᑦ ᐊᒃᓱᐊᓗᒃ ᐃᓄᒃᑐᑎᑑᓕᖅᑎᕆᖃᑦᑕᑐᐃᑦ ᒪᓕᒐᓕᐅᕐᕕᒻᒥᑐᐃᓐᓇᐅᖏᑦᑐᖅ ᐊᓯᖏᓐᓂᑦ 

ᑐᓵᔨᓕᒫᑦᑎᐊᑦ ᑐᑭᓕᐅᕆᔨᓕᒫᑦᑎᐊᑦ ᓄᓇᕗᒻᒥ, ᓄᓇᕗᓪᓗ ᓯᓚᑖᓂ ᓄᓇᖃᖅᑐᑦ ᐅᐱᒋᔪᒪᓪᓗᒋᑦ. 

 

ᑖᒃᑯᐊ ᖃᓪᓗᓇᐅᔭᑐᐃᓐᓇᖅᑐᒍᑦ ᓇᓕᐊᓐᓄᑐᐃᓐᓇᖅ, ᐃᓄᒃᑐᑐᐃᓐᓇᓘᓐᓃᑦ ᐅᖃᒡᓚᖃᑦᑕᖅᑐᑦ ᐅᖃᐅᓯᕆᔭᕗᑦ 

ᑕᒪᒃᑯᐊ ᑐᑭᓯᔭᐅᕙᓪᓕᐊᖏᓐᓇᕐᒪᑕ, ᐃᓚᖏᓐᓂᑦ ᑐᑭᓯᖃᑦᑕᖅᑐᒍᑦ ᑭᓱᓂᑦ ᐅᖃᐅᓯᖃᕐᒪᖔᑕ, ᑭᓯᐊᓂ 

ᓱᖅᑯᐃᖅᓯᓯᒪᑦᑎᐊᕌᖓᑦᑕ ᑐᓵᔨᓂᑦ ᑕᑎᖃᖃᑦᑕᖅᐳᒍᑦ. 

 

ᒪᒃᑯᑦᑐᑦ ᑕᒪᒃᑯᐊ ᐃᓄᒃᑐᑦ ᐅᖃᒡᓚᒍᓐᓇᖅᑐᑦ ᓄᓇᕗᒻᒥᐅᑦ ᑐᓵᔨᙳᕋᓱᖃᑦᑕᕐᓕᑦ. 

 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᐊᑯᓂᐅᔪᖅ ᐃᖅᑲᓇᐃᔭᕈᓐᓇᕋᔭᕋᕕᑦ ᐊᖏᕐᕋᖅᓯᒪᓗᑎᑦ, ᐊᐅᓪᓚᑲᑕᖃᑦᑕᕐᓗᑎ, ᑲᓇᑕᐅᓪᓗ ᓯᓚᑖᓄᑦ. 

ᑮᓇᐅᔭᓕᐅᑦᑎᐊᕈᓐᓇᖅᑐᓯ, ᐃᓚᑎᑦ ᐃᑲᔪᖅᑎᐊᕈᓐᓇᕐᓂᐊᕋᔅᓯ ᐃᓄᒃᑐᑦ ᐅᖃᐅᓯᕗᑦ ᑕᒪᓐᓇ 

ᐆᒪᑎᑕᐅᑦᑎᐊᖁᒡᓗᒍ.  

 

ᐅᓪᓗᒥ ᐃᖃᓗᑦᑑᑦᑎᐊᒥ, ᖁᒡᓗᖅᑐᒥ 6%-ᖏᑦ ᑕᒪᒃᑯᐊ ᐃᓄᒋᐊᕐᓂᖃᖅᑐᑦ ᓱᖅᑯᐃᖅᓯᓯᒪᒻᒪᑕ 

ᐅᖃᒡᓚᒍᓐᓇᕐᒪᑕᓗ ᐃᓄᐃᓐᓇᖅᑐᑦ. ᑖᒃᑯᐊᓗ ᐅᖃᒡᓚᒍᓐᓇᖅᑐᑦ ᐃᓄᐃᓴᒡᓕᕙᓪᓕᐊᑐᐃᓐᓇᖅᑐᑦ ᐃᓅᔪᓐᓃᕌᖓᒥᒃ. 

 

ᐱᓕᕆᔾᔪᑎᒃᓴᓂᑦ ᐃᓕᓴᐃᔾᔪᑎᒃᓴᓂᑦ ᐊᑐᐃᓐᓇᖅᑕᖃᒃᑲᓐᓂᕆᐊᓕᒃ ᑕᒪᒃᑯᐊ ᐃᖅᑲᓇᐃᔭᕈᓐᓇᖁᒡᓗᒋᑦ 

ᑐᓵᔨᐅᓂᕐᒧᑦ. 

 

ᑕᑯᔪᒪᒃᑲᓂᖅᐳᖓ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐃᓕᓴᐃᒃᑲᓐᓂᖅᑐᑦ ᕿᑎᕐᒥᐅᓪᓗ ᐃᓄᐃᑦ 

ᑲᑐᔾᔨᖃᑎᒌᖏᓐᓃᖓᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᐅᐱᓐᓇᖅᑐᐊᓘᖃᑦᑕᖅᑐᐃᑦ, ᐊᒻᒪᓗ ᖁᔭᒋᓇᖅᑐᐊᓗᐃᑦ, ᖁᐊᓇᖅᐳᑦ, ᒪ’ᓈᖢᒋᑦ, ᓇᑯᕐᒦᒃ, ᖁᔭᓐᓇᒦᒃ 

ᑐᓵᔨᕗᑦ ᐱᓕᕆᒃᑲᕐᔪᐊᐹᓘᒻᒪᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᓚᐃᔪᓪ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 46 – 7(2): ᓇᑦᑎᓕᒃ ᖁᑦᑎᖕᓂᖅᓴᑦ ᐊᓂᒍᐃᔪᓄᑦ (ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ ᒪᓕᒐᓕᐅᕐᕕᒻᒦᑦᑐᓯ 

ᐊᒻᒪᓗ ᑕᐅᑐᑦᑐᑦ ᑕᓚᕖᓴᒃᑯᑦ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᐱᒻᒪᕆᐅᔪᒥᑦ ᐱᔭᕇᖅᓯᔪᓄᑦ 

ᐃᓕᓐᓂᐊᖅᑎᓐᓂᑦ ᐱᖓᓱᓂᑦ ᓇᑦᑎᓕᖕᒥ ᐃᓕᓐᓂᐊᖅᑐᑦ, ᑕᓗᕐᔪᐊᓄᑦ ᐃᓕᓐᓂᐊᕇᖅᑐᑦ:  

 

• ᐆᓂ ᓚᐃᔪᓪ 

• ᔮᓐ ᔭᐃᑯ 

• ᕌᑭ ᑑᑕᓕᒃ 

 

ᑖᒃᑯᐊ ᐃᓕᓐᓂᐊᓂᕐᒥᓐᓂᑦ ᐱᔭᕇᖅᓯᓂᐊᕐᒪᑕ ᐃᓕᓴᕆᔭᐅᓗᑎᒃ. ᐅᐱᒋᑦᑎᐊᖅᐸᔅᓯ ᑖᔅᓱᒥᖓ ᐱᔭᕇᖅᓯᒪᒐᑦᑎ. 

ᓂᕆᐅᑦᑎᐊᖅᐳᒍᓪᓗ ᑕᑯᔪᒫᕋᑦᑕ ᓯᕗᓂᒃᓴᑎᓐᓄᑦ, ᓯᕗᓂᒃᓴᑎᓐᓂᑦ ᐃᑲᔪᖅᑐᖅᐳᖓ ᐅᖓᓯᒃᑲᓗᐊᖅᖢᖓ. 

ᐃᓚᒋᔭᖏᓪᓗ ᖁᔭᓐᓇᒦᖅᐸᕗᑦ ᐃᑲᔪᖅᑐᐃᖃᑦᑕᖅᓯᒪᖕᒪᑕ, ᐱᔭᕇᖅᓯᔪᐊᓐᓅᖕᒪᑕ ᐃᓕᓐᓂᐊᓂᕐᒥᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᑦᑎᓐᓄᑦ ᑲᔪᓯᒋᐊᕐᓗᑕ ᓈᓴᐅᑎᖓ 4, ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᑦ ᑭᐅᔾᔪᑎᑦ. ᐊᕙᑎᓕᕆᔨᒃᑯᓐᓂᑦ ᒥᓂᔅᑕ, ᑯᓄᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᓐ 15– 7(2): ᓄᓇᕘᑉ ᓄᓇᖏᓂᒃ ᐊᑐᖅᑕᐅᔪᒃᓴᓄᑦ ᐸᕐᓇᐅᑖᓄᑦ 

(ᑯᓄ)ᐊᕿᐊᕈᖅ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᓂᒃᑳᑲᓐᓂᕈᒪᓪᓗᖓ ᐊᖏᕈᑎᒋᓚᐅᖅᑕᓐᓂᒃ ᒪᓕᒐᓕᐅᖅᑎ ᒪᐃᒃᒧᑦ ᒪᐃ 21, 2026ᖑᑎᓪᓗᒍ, 

ᐊᑐᓕᖁᔭᓕᐅᖅᑕᐅᓂᖅ ᓄᓇᐃᑦ ᐊᑐᖅᑕᐅᓂᖏᓐᓄᑦ ᓄᓇᕗᒻᒧᑦ ᐸᕐᓇᐅᑏᑦ. 

ᓄᓇᕘ ᒐᕙᒪᒃᑯᖏᓐᓂ ᕿᒥᕐᕈᓇᑦᑎᐊᕋᓱᒃᑐᑦ 2023-ᒥ ᐊᑐᓕᖁᔭᓕᐊᕆᔭᐅᓚᐅᖅᑐᓂᑦ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᓄᓇᕗᒥ ᐸᕐᓇᐅᑎᓂᑦ, ᓲᕐᓗ ᐱᖃᓯᐅᔾᔨᓯᒪᔪᖅ ᐃᓅᓯᕐᒧᑦ, ᐃᓕᖅᑯᓯᕐᒧᑦ, 

ᑮᓇᐅᔭᓕᐅᕋᓱᐊᕐᓂᒧᓪᓗ ᓯᕗᓪᓕᐅᑎᓯᒪᔭᖏᓐᓂᑦ ᓄᓇᕗᒥ, ᐊᒻᒪᓗᑦᑕᐅᖅ ᑭᐅᓇᓱᑦᑐᑦ 

ᐊᑐᓕᖁᔭᓕᐊᕆᔭᐅᓯᒪᔪᓂᒃ ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᒋᔭᐅᓯᒪᔪᓂᑦ ᒪᓕᒐᕐᓂᑦ, ᒐᕙᒪᒃᑯᓪᓗ ᐊᑐᐊᒐᖏᓐᓂᑦ 

ᓯᕕᑐᔪᒧᑦ ᓄᓇᕗᒥ ᐱᔪᒪᔭᖏᑦ ᑭᒡᒐᖅᑐᖅᑕᐅᖁᒡᓗᒋᑦ. 

 

ᑖᒃᑯᐊ ᐃᓱᒪᓕᐅᕈᑎᒋᔭᐅᔪᓄᑦ ᐸᕐᓇᐅᑏᑦ ᓱᓕ ᓯᕗᓪᓕᐅᑎᔭᐅᓯᒪᕙᑦ ᐃᓱᒪᓕᐅᕈᑎᒃᓴᒃᓯᐊᕆᔭᐅᓯᒪᔪᑦ. 

ᐃᓕᓴᖅᓯᓯᒪᕗᒍᑦ ᓄᓇᕗᒥᐅᑦ, ᑎᒍᒥᐊᖅᑎᓂᒡᓗ ᐊᒃᑐᖅᑕᐅᓯᒪᔪᓄᑦ ᑖᒃᑯᐊ ᐃᖅᑲᓇᐃᔭᖅᑕᐅᖕᒪᑕ. ᐊᒡᓚᕝᕕᐅᑉ 

ᐃᓗᐊᓂ ᕿᒥᕐᕈᔭᐅᓂᖓ ᐱᔭᕇᖅᑕᐅᓇᓱᖕᒪᑦ ᑭᐅᑦᑎᐊᓛᕈᓐᓇᖁᒡᓗᒋᑦ. 

 

ᐃᓱᒪᓕᐅᕈᑏᑦ ᐸᕐᓇᐅᑎᒧᑦ ᑲᑐᔾᔨᖃᑕᐅᔭᕆᐊᖃᕐᒪᑦ ᓄᓇᕘ ᒐᕙᒪᒃᑯᖏᓐᓄᑦ, ᑲᓇᑕᐅᓪᓗ ᒐᕙᒪᒃᑯᖏᓐᓄᑦ, 

ᑐᙵᕕᒃᑯᓐᓄᓪᓗ. 

 

ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖅᐳᑦ ᐃᑲᔪᖃᑎᒌᒃᖢᑎᒃ ᑕᒪᒃᑮᓂᑦ ᐃᓚᐅᔫᓐᓂᒃ, ᒐᕙᒪᑐᖃᒃᑯᒡᓕ 

ᑐᓴᕋᓱᐊᖅᑎᑦᑎᓂᖓ ᓄᓇᖃᖅᑳᖅᓯᒪᔪᑦ ᒐᕙᒪᒃᑯᖏᓐᓂᑦ, ᑎᒥᖏᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓯᕗᒃᑲᑦᑕᖅᑎᖃᖅᖢᑎᒃ, ᑕᒪᓐᓇ ᓱᓕ ᑲᔪᓯᕗᖅ. 

ᐊᒻᒪᓗᑦᑕᐅᖅ ᐊᐱᖅᑯᑎᖃᓚᐅᕐᒪᑦ ᑖᓐᓇ ᑲᑎᒪᔨ, ᑐᙵᕕᒃᑯᑦ ᖃᓄᖅ ᐃᓱᒪᖃᕐᒪᖔᑕ ᑖᒃᑯᓂᖓ ᐃᓚᒋᒡᓗᓂᐅᒃ 

ᑭᓱᒥᑦ ᐃᓚᖃᕐᒪᖔᑦ, ᑲᔪᓯᕗᖅ ᐃᖅᑲᓇᐃᔭᖃᑎᖃᕐᓂᕗᑦ ᑐᙵᕕᒃᑯᓐᓂᑦ. 

 

ᐊᒻᒪᓗᑦᑕᐅᖅ ᐅᖃᕈᓐᓇᕋᔭᙱᑦᑐᖓ ᑭᒡᒐᖅᑐᕐᓗᒋᑦ ᑕᐃᒃᑯᐊ. 

 

ᑐᙵᕕᒃᑯᑦ ᑕᐃᒃᑯᐊ ᑐᓴᖅᑎᑦᑎᔪᒫᕐᒥᔪᑦ ᐃᓱᒪᒋᔭᒥᖕᓂᑦ, ᐋᖅᑭᒃᓯᔭᕇᖅᐸᑕ ᐊᒡᓚᕝᕕᒻᒥ ᕿᒥᕐᕈᓂᕆᔭᖓ. ᓱᓕ 

ᐊᖏᖅᓯᒪᓂᖃᑦᑎᐊᖅᑐᒍᑦ ᑐᑭᓯᓯᒪᑦᑎᐊᕐᓗᑕ ᐋᖅᑭᔅᓯᒍᒪᒐᑦᑕ, ᐊᒻᒪᓗᑦᑕᐅᖅ ᐊᓯᑦᑎᓐᓄᑦ 

ᐃᓕᐅᖅᑲᐃᕕᐅᓂᕆᕙᓚᐅᖅᑕᖓ ᐃᓱᒪᒋᒋᐊᕆᐊᖃᓛᕋᑦᑎᒍ, ᓯᕗᓂᕆᓛᖅᑕᖏᓪᓗ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᑦᓯᒋᐊᕈᒪᕗᖓ ᒪᓕᒐᓕᐅᖅᑎᐅᖃᑎᒃᑲᓂᒃ, ᑕᒪᒃᑯᐊ ᐊᓐᓄᕌᕆᖃᑦᑕᖅᑕᕗᑦ, 

ᒥᖅᓱᖅᓯᒪᔪᓂᒃ ᓲᕐᓗ ᐊᓐᓄᕌᖅᓯᒪᙱᑐᐊᕈᑦᑕ ᑕᒪᒃᑯᓇᖓᑦ, ᐊᒻᒪᓗ ᐊᓐᓄᕌᑦᑎᐊᖅᓯᒪᔭᕆᐊᖃᕋᑦᑕ 

ᐊᓐᓄᕌᑦᑎᐊᖅᓯᒪᔭᕆᐊᖃᕋᑦᑕ ᖁᖓᓯᕈᖅᓯᒪᓗᑕᓗ ᐊᑐᖃᑦᑕᕆᐊᖃᕋᑦᑕ, ᑖᓐᓇ ᐃᖅᑲᐃᑎᑦᓯᒋᐊᕈᑎᑐᐃᓐᓇᖅ. 

ᒪᓕᒐᓕᐅᖅᑏ, ᑲᑎᒪᔾᔪᑎᑦᑕ ᓈᓴᐅᑎᖓ 5, ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑦ. ᐃᖃᓗᐃᑦ ᒪᓂᕋᔭᖏᒧᑦ, ᒥᔅ 

ᕼᐄᓕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᖅᑲᐅᔪᖅ ᖁᔭᓕᖅᑲᐅᒐᒪ 

ᑕᐃᒃᑯᓄᖓ ᑲᒪᑦᑎᐊᖅᑐᐊᓗᓐᓄᑦ ᓇᓪᓕᒍᓱᑦᑎᐊᓲᓄᑦ ᐅᒥᒻᒪᑦ ᐃᓪᓗᒥ. ᒫᓐᓇ ᖁᔭᓕᒍᒪᒐᒃᑭᑦ 

ᐃᑲᔪᖅᓰᒃᑲᐅᓂᐊᓗᖏᓐᓄᑦ ᐃᖅᑲᓇᐃᔮᕆᖃᑦᑕᖅᑕᖏᓐᓄᓪᓗ ᓱᕈᓯᕐᓄᑦ ᒪᒃᑯᑦᑐᓄᑦ ᐃᓚᒌᓄᓪᓗ. ᐅᖃᖅᑎ, ᑖᒃᑯᐊ 

ᐅᖂᑕᒃᑯᑦ ᐃᒻᒫᒃ ᐊᑲᕐᕆᔮᕐᓇᖅᑐᑯᓗᒻᒥᒃ ᐅᓗᕆᐊᓇᖅᑐᒦᙱᑦᑐᒥᒃ ᐃᓂᖃᖅᑎᑦᑎᖃᑦᑕᕐᖓᑕ. 

 

ᑕᐃᒫᓪᓗ ᐸᐸᑦᑎᕙᑦᑐᑎᒃ ᖁᐊᖅᓵᒃᑲᓐᓂᑎᑦᑎᑦᑕᐃᓕᒪᓪᓗᑎᒃ ᐋᓐᓂᓯᑦᑕᐅᓕᒪᓪᓗᑎᓪᓗ. ᐅᖃᖅᑏ, 

ᖁᔭᓕᓚᐅᕐᓚᕗᑦ ᐃᒃᑯᐊ ᐊᒻᒪ ᐅᕙᓃᑦᑐᐃᑦ ᓂᑯᕕᖃᑦᑕᓂᐊᖅᑯᓯ ᐊᑏᑦ ᐅᖃᕋᐃᒍᒃᑯ.  

 

ᐅᓕᐊ ᐊᖅᑲᕐᓇ, ᓱᕈᓯᕐᓂᒃ ᐃᑲᔪᖅᓱᐃᔨᑦ, ᓘᒃᑖᖅ ᐋᒻᐳ ᒪᐃᓄᓗ. ᓘᑦᑖᖑᒻᒥᔪᖅ. ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

ᐅᖃᖅᑎᑦᑎᔩ, ᐱᓇᓱᐊᕈᓯᑦᑎᓐᓂᑦᑕᐅᖅ ᓄᓇᑦᑕ ᓯᓚᑦᑐᓴᕐᕕᒻᒥ ᐃᖃᓗᓐᓂ, ᓄᓇᕗᒻᒥ ᓯᓚᑦᑐᓴᕐᕕᒃᒃ 

ᐊᖓᔪᖅᑳᒡᒍᑎᖏᑦ ᑖᒃᑯᐊ ᐱᓇᓱᐊᕈᓯᓕᒫᒥ ᑲᑎᒪᓂᐊᕐᖓᑕ, ᑲᑎᙵᓂᐊᕐᖓᑕ. 

ᖃᐅᔨᒪᖃᑦᑕᐅᑎᓕᕈᓐᓇᓂᐊᕐᖓᑕ ᐅᖃᖃᑎᒌᑦᑎᐊᕐᓗᑎᓪᓗ ᐱᓕᕆᔾᔪᑏᑦ ᒥᔅᓵᓄᑦ ᐃᓕᓐᓂᐊᖅᑏᑦ 

ᐱᔨᑦᑎᕋᐅᑎᖏᓐᓄᑦ ᐊᒻᒪ ᖃᕋᓴᐅᔭᓕᕆᓂᕐᒥᒃ, ᐊᑐᐊᒐᓕᕆᓂᕐᒥᓪᓗ. 

 

ᑖᒃᑯᐊ ᐃᓕᓴᕆᐅᒪᒐᒃᑭᑦ ᐅᓪᓗᒥ ᓂᑯᕕᖃᑦᑕᓂᐊᖅᑯᓯ ᐊᑎᖅᓯ ᐅᖃᕋᐃᒍᒃᑭᑦ.  

 

• ᓕᓯ ᐊᓕᖃᑐᖅᑐᖅ, ᑖᓐᓇ ᐊᖓᔪᖅᑳᖑᔪᖅ ᐃᓕᓐᓂᐊᖅᑐᓕᕆᓂᕐᒥ, ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ 

ᐃᖃᓗᓐᓄᑦ;  

• ᓄᓂᐊ ᐊᓄᐄ, ᐊᖓᔪᖅᑳᖑᒻᒥᔪᖅ ᓄᓇᓕᓐᓂ ᐅᖓᓯᑦᑐᒥ ᐃᓕᓐᓂᐊᓂᕐᒧᑦ. ᐊᕐᕕᐊᓂ ᐊᓪᓚᕝᕕᓕᒃ;  

• ᑕᐳᕋ ᑭᓕᕗᑦ, ᐊᖓᔪᖅᑳᖑᔪᖅ ᖃᓄᐃᙱᑦᑎᐊᕋᓱᓐᓂᕐᒧᑦ ᐃᓕᓐᓂᐊᕐᓂᐅᖃᑦᑕᖅᑐᓄᑦ ᐃᖃᓗᑦᑑᑦᑎᐊᒥ;  

• ᔭᐃᓴᓐ ᒥᑭ, ᐊᖓᔪᖅᑳᖓᔪᖅ ᓴᓇᔨᕈᕆᐅᖅᓴᓂᕐᒧᑦ ᑲᖏᖅᓯᓂᕐᒥ ᐊᓪᓚᕝᕕᓕᒃ;  

• ᐋᓚᒃ ᕙᐅᒧ, ᐊᖓᔪᖅᑳᖑᔪᖅ ᐃᓕᓐᓂᐊᖅᑎᓂᒃ ᐱᔨᑦᑎᕋᖅᑎᓄᑦ; 

• ᔭᒫᓪ ᓲᓕ, ᐊᖓᔪᖅᑳᖑᔪᖅ ᓄᓇᕗᒻᒥ ᖃᐅᔨᓴᕐᓂᓕᕆᔨᒃᑯᓐᓄᑦ;  

• ᐳᓚ ᓚᐅᔪᓪ, ᑮᓇᐅᓕᕆᔨᒻᒪᕆᐅᔪᖅ; 

• ᔭᓂᕗ ᓚᐃᓐ, ᑐᑭᓯᐅᒪᔾᔪᑎᓕᕆᔨᒻᒪᕆᒃ;  

• ᖃᕕᒃ ᖃᓗᐊᖅ, ᐊᖓᔪᖅᑳᑉ ᑐᖏᓕᖓ; ᐊᒻᒪ 

• ᔮᑭ ᐳᕋᐃᔅ ᐊᖓᖅᑳᖓ.  

(ᑐᓴᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, 

ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᖅᐹᖅ ᐃᓕᓴᕆᔪᒪᔭᕋ ᖃᒪᓂᑦᑐᐊᕐᒥᐅᑕᐅᖃᑎᒐ ᑲᕕᖅ. ᖁᐊᓇ 

ᑕᑯᖕᒥᒐᒃᑭᑦ. (ᑐᓵᔨᑎᒎᓕᖅᑐᖅ) ᖃᒪᓂᖅᑐᐊᕐᒥ ᐸᖅᓴᐃᔨᒃᑯᑦ ᐱᓕᕆᑦᑎᐊᖅᑐᐊᓘᖃᑦᑕᕐᒪᑕ ᖃᒪᓂᑦᑐᐊᕐᒥ ᐊᒻᒪ 

ᐊᐅᓚᑦᑎᖃᑕᐅᓪᓚᕆᑉᐸᑦᑐᓂ ᐊᒥᓱᐊᓗᓐᓂᑦ ᐸᖅᓴᐃᒋᐊᖃᖅᑎᓪᓗᒋᑦ ᐊᒻᒪ ᓇᓂᓯᑦᑎᐊᖃᑦᑕᑎᓪᓗᒋᑦ. ᔪᐊᓇ 

ᖁᐊᓴ, ᐅᐃᓪᓗ ᓴᐃᒪᓐ, ᑐᙵᓱᒃᑲᓐᓂᕆᔅᓯ ᐅᑎᕋᔅᓯ. ᖁᕕᐊᓇᖅᑯᖅ ᐃᓕᔅᓯᓐᓂᒃ ᑕᑯᒋᐊᔅᓴᖅ. ᔪᐊᓇ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᒃᑯᐊᖅᑕᐅᕋᑖᓚᐅᕐᖓᑦ ᐃᓪᓗᓕᒻᒧᑦ ᑲᑎᒪᔨᐅᓂᐊᕐᓗᓂ. ᖁᕕᐊᓇᖅᑯᖅ 

ᐃᓅᖃᑎᓐᓂᒃ ᐃᑲᔪᖅᓱᕋᕕᑦ ᓱᓕ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑐᙵᓱᑦᑎᐊᕆᑦ ᒥᔅ ᐊᒻᒪᓗ ᒥᓯᔅ ᖁᐊᓴ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᐊᕐᕕᐊᑦ ᐅᐊᖕᓇᖓᓄᑦ 

ᐊᒻᒪ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᕝᕙᓃᑦᑐᓗᒃᑖᑦ ᑐᙵᓱᒡᓕᑦ. ᓯᕗᓪᓕᖅᐹᒥ 

ᑲᑎᒪᔨᐅᖃᑎᒋᑦᑕᖅᓯᒪᖦᖢᒍ ᒥᔅ ᖁᐊᓴ, ᑕᕝᕗᖓ ᒪᓕᒐᓕᐅᕐᕕᖕᒧᑦ ᐅᑎᕋᕕᑦ ᐃᓕᑕᕐᓇᑯᓂ. 

ᐃᓕᑕᕇᓐᓇᕐᓂᐊᕋᖕᓂ ᑲᑎᒪᔾᔪᓯᖅᐳᖅ ᐊᓯᐊᙳᖅᓯᒪᙱᒻᒪᑦ ᓱᓕ ᐊᒻᒪ ᐅᐃᖓᓗ ᓴᐃᒪᓐ, ᐃᓛᒃ ᓴᐃᒪᓐ 

ᐊᕐᕌᒎᓛᖅᑐᒥ, ᑐᕌᓐᑐ, ᐃᓪᓛᒃ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐃᒡᓚᙱᓪᓗᓯ. (ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᓂᙶᖅᓯᒪᔪᖅ ᓄᓇᐊ ᐃᓕᑕᕆᒍᐊᖅᖢᒍ 

ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᕐᔪᐊᖅᓯᒪᔪᖅ, ᐱᓕᕆᕐᔪᐊᕐᒪᑦ ᓱᓕ ᐊᕐᕕᐊᕐᒥᐅᑕᖅᑎᒍᑦ ᐱᑖᕆᓯᒪᒐᑉᑎᒍᑦ ᓄᓇᐊ. 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᕐᒥᐅᑕᖅ. ᓇᓂ ᓄᓇᖃᓚᐅᖅᓯᒪᖕᒪᖔᑦ ᖃᐅᔨᒪᒍᓐᓃᖅᖢᑕ ᐊᕐᕕᐊᕐᒥᐅᑕᓪᓚᕆᐅᓕᕐᒪᑦ. ᑐᙵᓱᒋᑦ 

ᒪᓕᒐᓕᐅᕐᕕᒋᔭᕐᓄᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᙵᓱᑦᓯᐊᕐᓕᑦ ᒪᓕᒐᓕᐅᕐᕕᒻᒧᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᔅᓯ ᐃᓘᓐᓇᓯ ᑲᑎᒪᕐᔪᐊᕕᒻᒧᑦ. ᐃᓪᓗᒥ 

ᐱᓗᐊᖅᑎᒥ ᐱᓗᐊᖅᑐᒥ ᑲᑎᒪᔨᐅᖃᑎᒋᓚᐅᖅᓯᒪᔭᕋ ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕋ ᔪᐊᓇ ᖁᐊᓴ, 

ᐅᕙᓃᒍᓐᓃᕋᕕᑦ ᐊᔾᔨᒋᙱᑦᑎᐊᓕᖅᑕᖓ, ᖁᕕᐊᓇᖅᑯᖅ ᐅᑎᒃᑲᓐᓂᕋᕕᑦ. 

 

ᐅᖃᖅᑏ, ᐅᖃᕈᒪᔪᖓ ᒪᓕᒐᓕᐅᖅᑎᐅᖃᑎᒐ ᐳᐃᒍᕋᑖᕐᖓᑦ ᐊᑕᐅᓯᕐᒥᒃ ᐃᓕᓴᖅᓯᓪᓗᓂ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᖅᑎᓂᒃ. ᒫᓐᓇ ᐃᓕᓴᕆᒍᒪᒐᒃᑯ ᐱᖃᑎᐊᓗᒐ ᓯᐊᕆ ᔭᖕ, ᑖᓐᓇ ᐊᖓᔪᖅᑳᖑᒧᖅ ᐊᑐᐊᒐᓕᕆᓂᕐᒧᑦ 

ᓯᓚᑦᑐᓴᕐᕕᒻᒥ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ, ᑲᑎᒪᕐᔪᐊᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᓪᓕᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᐊᕐᕕᐊᑦ ᓂᒋᐊᓄᑦ, ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: ᒪ’ᓇ ᐅᖃᖅᑎᑦᓯᔩ. ᑕᕝᕗᖓ ᐃᒡᓗᕐᔪᐊᕐᒧᑦ ᐅᐸᓪᓛᕆᐊᖅᓯᒪᔪᑦ ᑐᙵᓱᒋᑦᓯ. ᐃᓕᑕᕆᒍᐊᖅᖢᒍ 

ᐊᕐᕕᐊᕐᒥᐅᑕᖅ ᑕᐃᑲᓂ ᓯᓚᑦᑐᖅᓴᕐᕕᐅᑉ ᐊᖓᔪᖅᑳᖃᕐᕕᖓᓂ ᐱᓕᕆᔪᖅ ᓄᓇᕗᒻᒥᐅᓕᒫᓂᒃ ᐃᑲᔪᖅᑐᐃᔪᖅ 

ᓱᓇᓂᒃ ᐃᓕᓐᓂᐊᕈᑎᓂᒃ ᐱᓗᐊᙳᐊᖅᑐᒥᒃ ᖃᓄᖅ ᓱᓇᒃᑲᓐᓂᕐᒥᒃ ᐃᓕᓐᓂᐊᕈᑎᓂᒃ ᐃᓕᓐᓂᐊᕐᓂᐅᑉ ᒥᒃᓵᓄᑦ 

ᐊᔭᐅᖅᑐᐃᖏᓐᓇᖅᑐᖅ, ᐱᓕᕆᖃᑎᒋᓚᐅᖅᖢᒍᓗ ᐃᓕᓐᓂᐊᕐᕕᕋᓛᕐᒥ ᑕᐃᑲᓂ ᓕᕙᐃ ᐊᖕᒫᖅ ᐃᓕᓐᓂᐊᕐᕕᕋᓛᖅ 

ᐊᕐᕕᐊᓂ. ᑕᕝᕙᓂ ᑐᙵᓱᒋᑦ ᓄᓂᐊ ᐊᓄᐄ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑲᑐᒪᔾᔪᑎᑦᑕ ᓈᓴᐅᑎᖓ 6-ᒨᕈᑦᑕ 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 49 – 7(2): ᐃᑭᐊᖅᑭᕕᖕᒥ ᓴᓇᔭᐅᒪᔪᓄᑦ ᐱᖁᑎᕐᔪᐋᖏᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ 

ᐃᖏᕐᕋᔪᓕᕆᓂᕐᒧᑦ ᐊᐅᓚᔪᓇᐅᑎᓕᕆᓂᕐᒧᓪᓗ ᓄᓇᕗᒻᒥ ᐊᒻᒪ ᐱᔾᔪᑎᖃᖅᑐᑎᒃ ᖃᕆᓴᐅᔭᓂᒃ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᖅᑲᐅᒪᒻᒪᑦ ᑲᓇᑕᒥ ᓈᓚᐅᓯᓕᕆᓂᕐᒧᑦ ᑕᓚᕖᓴᓕᕆᓂᕐᒧᓪᓗ ᑐᓴᐅᑎᓕᕆᓂᕐᒧᓪᓗ 

ᑲᒥᓴᓐ ᓴᖅᑭᑦᑎᔪᒻᒪᑕ ᐋᖅᑭᑦᑕᖓᓂᒡᒎᖅ ᔪᓚᐅ 2024−ᒥ. ᒪᓕᒋᐊᖃᖅᑎᖃᖅᑐᑎᒃ ᐊᖏᕐᓂᕐᖓᑕ 

$271,900,000−ᓂᒃ ᑮᓇᐅᔭᓂᒃ ᓄᓇᕗᑦ ᒐᕙᒪᖓᓄᑦ ᓴᓇᔭᐅᔾᔪᑎᔅᓴᐅᔪᓂᒃ 1,300 ᑭᓛᒥᑕᒥᒃ ᐃᓕᒎᔭᕐᒥᒃ 

ᓄᑭᓪᓚᐅᑎᓂᒃ ᑲᓱᖅᓯᓂᐅᒐᔭᖅᑐᒥᒃ ᐃᖃᓗᓐᓂ, ᑭᒻᒥᕈᒻᒥ, ᑭᙵᕐᓂ ᐊᒻᒪ ᓴᓪᓕᕐᒥ. ᑖᓐᓇ ᑕᐃᔭᐅᖃᑦᑕᖅᑐᖅ 

ᕿᑭᖅᑖᓗᒻᒥ, ᑭᕙᓪᓕᕐᒥᑦ ᕿᑭᖅᑖᓗᒻᒧᑦ ᑲᓱᖅᓯᑦᑎᓂᖅ. 

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒍᑦ ᓯᕗᓪᓕᐅᑎᓛᖅᑕᖓ ᑖᓐᓇᐅᒻᒪᑦ 

ᐱᔭᕇᖅᓯᓗᑎᒃ ᓄᓇᕗᒻᒥ ᑲᓱᖅᑎᑦᑎᒐᓱᓐᓂᕐᒧᑦ ᓄᓇᙳᐊᒥᒃ ᐱᓇᙵᖅᐸᓯᖓᓄᑦ ᑕᓯᐅᔭᕐᔪᐊᑉ ᐊᒻᒪᓗ ᑭᕙᓪᓕᕐᒥ 

ᕿᑭᖅᑖᓗᒻᒧᑦ.  

 

ᑐᑭᓯᓯᒪᒐᒪ ᐅᖃᖅᑎ, ᑕᐃᓐᓇ ᐱᖓᓐᓇᖓᓂ ᑕᐃᓯᐅᔭᕐᔪᐊᖅ ᑲᓱᖅᑎᑦᑎᓂᐅᒐᓱᑦᑐᖅ ᐊᕐᕕᐊᓂ ᑲᖏᖅᓯᓂᕐᒥ 

ᑎᑭᕋᕐᔪᐊᕐᒥᓗ ᐱᔾᔪᑎᖃᕐᖓᑦ. ᒥᓂᔅᑕ ᓇᓗᓇᐃᕆᒍᓐᓇᖅᑲ ᖃᑦᑎ ᑖᓚᓂᒃ ᒐᕙᒪᑐᖃᒃᑯᓐᓂᒃ 

ᐃᓕᔭᐅᓯᒪᔪᖃᓕᕐᒪᖔᑦ ᑕᐃᑲᓂ ᐱᖓᓐᓇᖓᓂ ᑕᓯᐅᔭᕐᔪᐊᑉ ᑲᓱᖅᑕᐅᓂᕆᒐᓱᒐᔭᖅᑕᖓᓂ ᐊᒻᒪᓗᑦᑕᐅᖅ 

ᓇᓗᓇᐃᖅᓯᒍᓐᓇᕆᕙᑦᑕᐅᖅ ᖃᓄᑎᒋ ᑐᙵᕕᒃ ᑎᒥᖁᑎᖓ ᐊᒻᒪᓗᑦᑕᐅᖅ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᓇᒻᒥᓂᖃᖃᑕᐅᓛᕐᒪᖔᑕ ᐊᐃᑉᐹᓂ ᐅᕝᕙᓘᓐᓃᑦ ᑕᒪᒃᑮᓐᓂᒃ ᓂᑭᓪᓚᐅᓯᖅᓱᐃᓂᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕᖓ, ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐊᑕᐅᓯᐅᙱᑦᑐᒥᒃ 

ᐊᐱᕆᑲᐅᖅᑐᕋᑖᕐᖓᑦ. ᑕᐃᒪᐃᖃᑦᑕᖅᓯᒪᒻᒥᒐᒪᑦᑕᐅᖅ ᒪᓕᒐᓕᐅᖅᑎᐅᓪᓗᖓ. ᐅᖃᖅᑏ, ᑕᐃᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓯᒪᓕᖅᑐᑦ ᐅᓪᓗᒥᒧᑦ ᐅᕙᖓ ᓵᖓᓃᙱᒻᒪᑕ ᐅᓪᓗᒥ.  

 

ᑭᓯᐊᓂ ᐅᖃᖅᑏ, ᖃᓄᖅ ᐊᐅᓚᒐᔭᕐᒪᖔᑕ ᕿᒥᕐᕈᒐᑦᑕ ᓱᓕ ᖃᓄᕐᓗ ᑲᑐᔾᔨᖃᑎᒌᑦᑐᖃᕆᐊᖃᓛᕐᒪᖔᑦ. 

ᒫᓐᓇᕈᓘᓚᐅᖅᑐᕐᓗ ᐅᖃᖃᑎᖃᓚᐅᕐᒥᔪᒍᑦ ᒥᓂᔅᑕᐅᓪᓗᑕ. ᐊᒥᓱᐊᓗᓐᓂᒃ ᐱᓕᕆᐊᔅᓴᓂᒃ ᑕᑯᓐᓈᕆᐊᖃᖅᐸᒃᑲᑦᑕ 

ᑲᓇᑕᒥ ᓈᓚᐅᓯᓕᕆᓂᕐᒧᑦ ᑕᓚᕖᓴᓕᕆᓂᕐᒧᓪᓗ ᑐᓴᐅᑎᓕᕆᓂᕐᒧᓪᓗ ᑲᒥᓴᒃᑯᑎᒍᑐᐊᖑᙱᑦᑐᖅ.  

 

ᐊᒻᒪᑦᑕᐅᖅ ᑮᓇᐅᔭᐃᑦᑕᐅᖅ ᖃᕆᓴᐅᔭᓄᑦ ᓱᒃᑲᓕᔪᓄᑦ ᑕᐃᒃᑯᐊᖑᒻᒥᒻᒪᑕᑦᑕᐅᖅ. ᖃᐅᔨᓴᑦᑎᐊᕆᐊᖃᖅᑕᕗᑦ 

ᑲᑐᔾᔨᖃᑎᕗᓪᓗ ᐱᓕᕆᖃᑎᒋᓪᓗᑎᒍᑦ ᓇᓪᓕᐊᒃ ᑲᔪᓯᒋᐊᖅᑎᒍᓐᓇᕋᔭᕐᒪᖔᑦᑎᒍᑦ. ᐊᒻᒪᓗᑦᑕᐅᖅ 

ᓇᓪᓕᐅᒃᑯᒫᖃᐅᑦᑎᐊᕋᓗᐊᕐᒪᖔᑕ ᖃᐅᔨᒪᒐᓱᒍᒪᒐᑦᑕ ᑕᐃᒫᓪᓗ ᐊᑐᖅᑕᐅᒍᓐᓇᕐᓂᓕᒫᖓᓄᑦ 

ᐊᑐᖅᑕᐅᖁᓛᕋᑦᑎᒍᑦ ᑕᐃᓐᓇ ᐊᓕᒎᔭᖅ ᓄᑭᓪᓚᐅᑎ ᓄᓇᕗᒻᒥᐅᓄᑦ. 

 

ᐊᒻᒪᑦᑕᐅᖅ ᖃᑦᑏᓐᓇᕈᓘᒻᒪᑕ ᓄᓇᓖᑦ ᑲᓱᖅᑕᐅᒐᔭᖅᑐᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᓕ ᐊᓯᖏᑦ 

ᓄᓇᓖᑦ ᐊᑐᖅᑕᐅᙱᓐᓂᖅᓴᐅᓕᖅᑲᑕ ᓱᒃᑲᓕᓂᖅᓴᕈᕋᔭᕐᖓᑕ ᖃᕆᓴᐅᔭᖏᑦ ᐃᓚᖏᑦ ᐊᓕᒎᔭᖅᑰᓕᖅᑲᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐸᒥ ᐃᓚᒋᐊᕈᑏᑦ ᐊᐱᕆᒍᒃ, ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᒐᕙᒪᒃᑯᑦ ᐸᕐᓇᔅᓯᒪᔭᖓ 

ᑕᒪᑐᒥᖓ ᐱᖃᓯᐅᔾᔨᓚᐅᖅᓯᒪᒻᑕ ᓴᓂᑭᓗᐊᕐᒥᑦ ᑕᐃᔅᓱᒪᓂ. ᑖᓐᓇᓕ ᐱᖃᑕᐅᕕᐅᓂᐊᔪᔪᖅ ᑯᐸᐃᒃ ᑕᖅᑲᖓᓂ 

ᓄᓇᓕᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᓪᓚᑦᑖᖅ ᐸᕐᓇᓯᒪᒻᒪᖔᑦ ᒐᕙᒪᒃᑯᑦ ᐊᓕᒎᔭᕐᒥᒃ ᓄᑭᓪᓚᐅᕐᒥᒃ ᖃᕆᓴᐅᔭᓂᒃ 

ᓴᓂᑭᓗᐊᕐᒨᖅᓯᓛᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ, ᐊᐅᓚᔪᓐᓇᐅᑎᓕᕆᔨᒃᑯᓪᓗ ᒥᓂᔅᑕᖓ ᕼᐃᒃᔅ. 

 

ᐊᖓᔪᖅᑳᖅ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒋᔭᕋ ᑖᓐᓇ ᐊᐱᖅᑯᑕᐅᒻᒪᑦ. ᒫᓐᓇ 

ᓴᖑᒋᐊᕐᓂᒦᓪᓚᕆᒃᑲᑦᑕ ᖃᓄᖅ ᓯᕗᒧᐊᕆᐊᕐᓂᐊᕐᒪᖔᑕ ᐋᖅᑭᔅᓯᒋᐊᖃᓕᖅᑐᑕ. ᑖᒃᑯᐊ 

ᑐᔅᓯᕋᐅᑎᓕᐊᕆᓯᒪᔭᕗᓪᓗ ᑐᓂᓯᒪᔭᕗᑦ ᒥᔅᓴᐅᓯᒍᓐᓇᖅᓯᒪᒐᑦᑎᒍᑦ ᐊᑭᒋᒍᓐᓇᖅᑕᖏᓐᓂᑦ ᐊᒻᒪ ᓇᓕᐊᒃ ᓄᓇᓖᓪᓗ 

ᑲᓱᖅᑕᐅᒐᔭᕐᒪᖔᑕ ᓇᓗᓇᐃᖅᑐᐃᒋᑦᑎᐊᕆᐊᖃᕋᑦᑕ.  

 

ᒫᓐᓇ ᑭᐅᓪᓚᕆᒍᓐᓇᙱᑲᐃᓐᓇᖅᑕᕋ. ᕿᒥᕐᕈᐊᑦᑎᐊᕆᐊᖃᕋᑦᑎᒍᑦ ᑐᔅᓯᕋᐅᑎᓕᐊᖑᓯᒪᔪᐃᑦ ᐊᒻᒪ 

ᑮᓇᐅᔭᖅᑖᕆᓯᒪᔭᕗᓪᓗ ᓇᓗᓇᐃᖅᑕᐅᓯᒪᓪᓚᕆᑦᑐᓄᑦ ᑐᕌᖓᒋᐊᖃᕐᒥᒻᒪᑕᑦᑕᐅᖅ. ᑕᐃᒃᑯᐊᓗ ᑲᔪᓯᒋᐊᖁᔭᕗᑦ 

ᐃᑲᔪᖅᓱᑦᑎᐊᕋᓗᐊᕐᒪᖔᑦᑎᒍᑦ ᖃᐅᔨᓴᕆᐊᖃᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄᐳᓪᒥ ᑕᕝᕙᓂ ᐊᕐᕌᒍᑦᑎᓐᓂ $86,000,000-ᓂᒃ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᑕᐃᒃᑰᓇ ᖃᕆᓴᐅᔭᓄᑦ ᓄᑭᓪᓚᐅᑎᖃᙱᑦᑐᓄᑦ ᐅᖃᖅᑕᐅᔪᖃᔪᒻᒪᑦ ᓄᐊᑦ 

ᕙᑦᑎᐅᒃᑯᒡᒎᖅ ᑲᑐᔾᔨᖃᑎᖃᕐᓂᐊᕐᖓᑕ ᖃᖓᑦᑕᖅᑎᑕᐅᓯᒪᔪᓕᕆᔨᒃᑯᑦ ᑲᓇᑕᒦᒃᑯᓐᓂᒃ ᐊᑦᑎᓂᖅᓴᐅᔪᓂᒃ 

ᖃᖓᑦᑕᖅᑎᑕᐅᓯᒪᔪᓂᒃ ᐊᑐᕐᓗᑎᒃ ᓱᒃᑲᓕᓂᖅᓴᓂᒃ ᖃᕆᓴᐅᔭᒃᑯᒃ ᐃᑭᐊᖅᑭᕕᒃᑰᕈᓐᓇᓛᕐᖓᑕ ᐃᓘᓐᓇᖏᑦ 25 

ᓄᓇᕗᒻᒥ ᓄᓇᓖᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐱᖃᑕᐅᒻᒪᖔᑦ ᑖᔅᓱᒧᖓ ᐱᓕᕆᓂᐅᔪᒧᑦ? ᐊᒻᒪᓗ 

ᓇᓗᓇᐃᕆᑦᑎᐊᕈᓐᓇᖅᑲ ᖃᓄᖅ ᑐᑭᒧᐊᑦᑎᑕᐅᓂᐊᕐᒪᖔᑦ ᐱᖓᓐᓇᖓᓂ ᑕᓯᐅᔭᕐᔪᐊᖅ ᑭᕙᓪᓕᕐᒥᓗ ᕿᑭᖅᑖᓗᒻᒥ 

ᑲᓱᖅᑎᑦᑎᒐᓱᓐᓂᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ, ᐊᐅᓚᔪᓐᓇᐅᑎᓕᕆᔨᒃᑯᓪᓗ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑲᐅᔪᖅ ᐊᐱᖅᓱᕐᒪᑦ ᑕᐃᒫᒃ. ᓄᐊᑦ ᕙᑦᑎᐅᒃᑯ 

ᐱᓕᕆᔨᖏᑦ ᐅᖃᖃᑎᒋᓯᒪᓪᓗᒋᑦ ᐃᖃᓗᓐᓂ ᐊᑐᐃᓐᓇᐅᑎᒋᓂᖏᑦ ᐊᑦᑎᓂᖅᓴᒃᑯᑦ ᖃᖓᑦᑕᖅᑎᑕᐅᓯᒪᔪᐃᑦ 

ᐊᖏᓂᖅᓴᒥᓪᓗ ᐃᑭᐊᖅᑭᕕᖓᒎᕈᑕᐅᒍᓐᓇᓲᖑᓪᓗᑎᒃ ᓈᒻᒪᔅᓱᑎᓪᓗ ᐊᑭᖏᑦ. 

 

ᑖᓐᓇ ᒐᕙᒪᒃᑯᑦ ᐱᓕᕆᐊᕆᙱᒻᒪᔾᔪᒃ ᐅᕙᒍᓪᓕ ᑕᒪᑐᒧᖓ ᑲᓱᖅᓯᒪᖃᑕᐅᑐᐃᓐᓇᖅᐳᒍᑦ. ᑭᑐᐃᓐᓇᐃᑦ 

ᓱᒃᑲᓕᕚᓪᓕᕈᑎᐅᒍᓐᓇᖅᐸᑦ ᖃᕆᑕᐅᔭᕐᒧᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᑑᑎᖃᕐᓂᐊᖅᑐᖅ ᓄᓇᕗᒻᒧᑦ. ᑖᒃᑯᐊᓕ 

ᓄᐊᑦ ᕙᑦᑎᐅᒃᑯᑦ ᓇᒻᒥᓂᖅ ᐃᓱᒪᖅᓲᑎᒋᔭᖓ ᐃᓱᒪᓕᐅᕈᑎᒋᔭᖓ ᐊᑦᑎᓂᖅᓴᒥᒃ ᖃᖓᑦᑕᖅᑎᑕᐅᓯᒪᔪᓂᒃ 

ᐊᑐᕈᒪᔭᖏᓐᓂᒃ ᓈᒻᒪᓪᓚᕆᒃᑐᕆᔭᕋᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᐊᐱᖅᑯᑦ 50 – 7(2): ᐃᖅᑲᓇᐃᔭᖅᑎᓐ ᐃᒡᓗᖁᑎᖏᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᓪᓗᒥ ᐃᖅᑲᓇᐅᔭᖅᑐᓕᕆᔨᒃᑯᓐᓄᑦ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᕙᒃᑐᑦ ᒥᓂᔅᑕ ᖃᐅᔨᒪᒻᒪᑦ ᑐᓴᕋᒃᓴᐃᑦ ᐊᓪᓚᑕᐅᓯᒪᔪᑦ ᐱᓕᕆᕝᕕᖓᓂ 

ᓯᕗᓪᓕᐅᔾᔭᐅᑦᓴᐃᓐᓇᕐᒪᒡᒎᖅ ᕿᒥᕐᕈᔭᐅᕙᓐᓂᕆᔭᖓ ᒐᕙᓚᒃᑯᑦ ᐃᓪᓗᖃᖅᑎᑦᓯᓂᕆᕙᑦᑕᖓ ᐃᖅᑲᓇᐃᔭᖅᑎᓄᑦ. 

 

ᒥᓂᔅᑕ ᐅᓪᓗᒥ ᑐᓴᖅᑎᑦᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔮᖑᔪᖅ, ᑭᓱᓪᓚᑦᑖᓂᓪᓗ 

ᐊᓯᔾᔩᕈᑎᖃᕐᔩᓯᒪᕙᑦ ᐅᕝᕙᓗ ᐃᓱᒪᖅᓴᖅᓯᐅᓕᖅᓯᒪᕙᑦ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᐅᕙᑦᑐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᑖᓐᓇ ᑳᓐᑐᕌᒃ 

ᑐᓂᔭᐅᓯᒪᓕᖅᓱᓂ, ᐊᑐᓕᖁᔭᒥᒃ ᓱᓕ ᐊᑐᐃᓐᓇᖅᑕᖃᖏᑦᑐᖅ ᐅᓂᒃᑳᕆᔭᐅᓯᒋᐊᖏᑦᑐᖅ. 

ᐅᖃᖃᑎᒌᓐᓂᖃᖅᐸᓪᓕᐊᓕᓛᕆᓪᓗᓂ ᒫᓐᓇᑯᓗᒃ ᑕᒪᑐᒧᖓ ᐱᓕᕆᐊᒧᑦ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᑦᑖᓇ. 

 

ᖁᓕᑦᑖᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃ ᑭᐅᒻᒪᑦ. ᒥᓂᔅᑕ ᖃᐅᔨᒪᒻᒪᑦ, ᑐᓴᕋᒃᓴᐃᑦ ᐊᓪᓚᓯᒪᐅᔪᑦ 

ᐱᓕᕆᕝᕕᐊᓂ ᐅᖃᖅᓱᒋᑦ, ᐊᒥᓱᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᓐᓄᑦ ᐃᓪᓗᒦᑉᐸᑦᑐᑦ ᐊᑯᓂᒃᑯᑦ 

ᓄᖅᑲᖏᓚᐅᙱᓐᓂᕐᒥᓂᒃ ᐊᓂᒋᐊᖃᓕᖅᓱᑎᑦ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᐊᓯᖏᓐᓂᒡᓗ, 

ᐊᖅᑯᑕᐅᔪᓐᓇᖅᑰᖅᑐᓂᑦ ᓄᖅᑲᐸᓪᓕᐊᔪᓄᑦ, ᓴᙱᓕᕆᐊᒃᑲᓂᕐᓗᒍᓗ ᐊᑯᓂᒃᑯᑦ 

ᐊᑐᖅᑕᐅᑦᓴᐃᓐᓇᕈᓐᓇᕋᔭᕐᓂᖓᓂᑦ. 

 

ᐅᖃᖅᑏ, ᖃᐅᔨᒪᓪᓗᖓ ᑕᐃᒪᐃᑦᑐᓂᑦ ᕿᑎᒥᕐᓂ ᓄᓇᓕᑦᑕ ᓯᓚᑖᓂ ᑭᐅᔾᔪᑎᑦᓴᑦᓯᐊᕙᒻᒥᒃ ᐱᑕᖃᖏᑦᑑᒐᓗᐊᖅ. 

 

ᒥᓂᔅᑕ, ᐅᖃᓪᓚᑦᑖᕈᓐᓇᖅᐸ ᑭᓱᓪᓚᑦᑖᓂᒃ ᑕᑯᓇᒻᒪᖔᑕ ᑕᒪᓐᓇ ᐱᔾᔪᑎᒋᓗᒍ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄ ᒥᓂᔅᑕ, ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᒫᓐᓇ 

ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ ᐃᒡᓗᓕᕆᔨᕐᔪᐊᒃᑯᑦ ᓄᑖᖑᕆᐊᖅᑕᐅᖁᓪᓗᒍ ᐊᑐᐊᒐᖅ ᐃᒡᓗᑖᕈᑎᐅᒍᓐᓇᖅᑐᓂᑦ, 

ᐊᒻᒪᓗ ᑕᒪᓐᓇ ᐋᖅᑭᒋᐊᕈᒥᓇᕋᔭᖅᓱᓂ ᐃᖅᑲᓇᐃᔭᖅᑎᓂᑦ ᐃᓪᓗᖃᖅᑎᑦᓯᓂᐅᕙᑦᑐᒥᑦ. 

 

ᒫᓐᓇᒃᑯᑦ ᐋᖅᑭᒍᑎᐅᒍᓐᓇᖅᑐᒥᒃ, ᐄ’, ᕿᓂᖅᐳᒍᑦ ᑕᒪᑐᒧᖓ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖁᓕᑦᑖᓇ. 

 

ᖁᓕᑦᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᑭᐅᒻᒪᑦ ᒥᓂᔅᑕ. ᑲᑎᒪᔨᐅᖃᑎᒃᑲ ᐅᖃᖃᑦᑕᖅᓯᒪᓕᕐᖓᑕ 

ᐅᓄᖅᓯᒋᐊᒃᑲᓐᓂᕆᐊᖃᕐᖓᑕ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᓄᓇᓕᓐᓂ ᒥᑭᓂᖅᓴᓂᒃ, ᐱᓗᐊᖅᑐᒥ 

ᐋᓐᓂᐊᕕᒻᒥᑦᑐᓄᑦ, ᐃᓕᓐᓂᐊᕕᒻᒦᐸᑦᑐᓄᓪᓗ ᐊᒥᒐᕐᓂᖓ ᐃᒡᓗᑭᑦᓴᕐᓂᖓ ᐃᓚᖏᑦ ᐃᖅᑲᓇᐃᔭᖅᑏᑦ 

ᐊᒥᖄᕆᐊᖃᖅᐸᑦᑐᑦ ᐃᒡᓗᒥᑦ, ᑭᓯᐊᓂ ᐊᑲᐃᓪᓕᕈᑕᐅᒻᒥᒻᒪᑦ ᑖᒃᑯᐊ ᐃᒡᓗᐃᑦ ᐊᑕᐅᓯᐅᖏᑦᑐᒧᑦ 

ᐊᑐᖅᑐᐊᖅᑕᐅᑎᓪᓗᒋᑦ ᐊᑦᑐᐃᓂᖃᖅᐸᒻᒪᑦ. 

 

ᐅᖃᕐᓗᖓ ᐅᖃᖅᑏ, ᑕᐃᒪᓐᓇ ᐊᑕᐅᓯᒻᒥᑦ ᑲᑎᙵᖃᑦᑕᕆᐊᖃᖅᑐᑦᓴᐅᖏᑦᑑᒐᓗᐊᑦ. 

 

ᒥᓂᔅᑕ ᖃᓄᖅ ᑕᒪᒃᓱᒪᖓᑦ ᐅᖃᕈᓐᓇᖅᐸ, ᐱᓕᕆᐊᕆᕙᓪᓕᐊᒻᒪᖔᔾᔪᒃ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄ ᒥᓂᔅᑕ, ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. 

ᐃᓱᒪᖅᓴᖅᓯᐅᕈᑎᔅᓴᐃᑦ ᑲᑎᙵᑦᓴᕆᐊᖃᕌᖓᑕ ᐃᓪᓗᒥ ᐊᑕᐅᓯᕐᒥᒃ ᐃᖅᑲᓇᐃᔭᖅᑏᑦ, ᐋᖅᑭᒋᐊᖅᑕᐅᒐᓱᓲᖑᔪᑦ 

ᓇᓕᐊᓐᓅᖅᑕᐅᕙᑦᓱᑎᒃ ᐱᔭᕆᐊᖃᕌᖓᑦ. ᐃᓕᑕᕆᔭᐅᑦᓯᐊᖅᓱᓂᓗ ᐊᒥᒐᕐᒪᑦ ᐃᖅᑲᓇᐃᔭᖅᑐᓄᑦ ᐃᒡᓗᒃᓴᓂᑦ, 

ᑭᒃᑯᓕᒫᓄᓪᓗ. 

 

ᐊᑯᓂ ᐱᕙᓪᓕᐊᔭᐅᓂᖓᖅᑐᖅ ᑲᑐᑎᖃᕐᑎᖃᕐᓂᒃᑯᑦ ᓄᓇᕘᓗᑦᑖᒥ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑐᓴᓐ. 

 

ᐊᐱᖅᑯᑦ 51 – 7(2): ᐊᖏᓕᒋᐊᕆᓂᖅ ᐱᔨᑦᑎᕋᕈᑎᓂᒃ ᐅᒥᖕᒪᒃ ᑐᑦᑕᕝᕕᖓᓂ (ᐱᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ, ᐅᓪᓗᒥ 

ᐅᖃᐅᓯᕆᖅᑲᐅᔮᓄᑦ. ᑐᓴᕈᒥᓇᑦᓯᐊᖅᑲᐅᔪᖅ ᐅᒥᒻᒪᒃ ᐱᓕᕆᕝᕕᒃ ᐃᖃᓗᓐᓂ ᖃᓄᐃᓕᐅᓕᕐᒪᖔᑦ, 

ᐅᔾᔨᕆᖅᑲᐅᔭᕋᓕ ᑖᓐᓇ ᐅᑦᑐᖅᑕᐅᒐᔭᕐᓂᖓ ᐊᓯᖏᓐᓂᑦ ᓄᓇᕗᒻᒥ ᓄᓇᓕᐅᔪᓂ. ᐊᐃᑦᑖᖑᒐᓗᐊᖅ. 

 

ᓄᓇᓕᑦᑎᓐᓂ ᑖᒃᑯᐊ ᐱᔭᕆᐊᖃᕋᓗᐊᕐᓂᒐᑉᑎᒍᑦ ᓄᑕᖅᑲᑦ ᐃᓅᓱᑦᑐᑦ ᐃᑉᐱᒋᔭᐅᑦᓯᐊᓗᐊᖅᐸᖏᒻᒪᑕ. ᑎᒥᐅᔪᓂᑦ 

ᐱᑕᖃᐅᕋᓗᐊᕐᖓᑦ ᐃᑲᔫᓪᓗᐊᖅᑐᓂᑦ ᑕᒪᒃᑯᓇᖓᑦ. 

 

ᐃᖃᓗᑦᑑᑦᓯᐊᖅ ᐆᑦᑐᕐᕕᐅᔪᒻᒪᒻᒪᖔᖅ ᐊᐱᖅᑯᑎᒋᔭᕋ ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᖅᑯᑎᒋᒻᒪᒍ. ᑖᓐᓇ ᐅᐃᒍᔭᐅᒐᔭᕐᓂᖓ ᓱᓕ ᐱᕙᓪᓕᐊᔭᐅᔪᖅ, ᐅᓂᒃᑳᑦᓴᖃᓛᕋᓗᐊᖅᑐᖓ ᐅᑭᐅᒃᓵᖅ ᑕᒪᑐᒪᐅ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ, ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᓯᐊᓛᖅᐳᖓ ᑐᓴᒃᑲᓐᓂᓛᕐᓗᖓ ᒥᓂᔅᑕᒥᑦ ᑕᒪᑐᒥᖓ. 

ᐊᕐᕌᓂᓂᑦ ᐃᖃᓗᑦᑑᑦᓯᐊᕐᒥ ᑎᑎᕋᖅᓯᒪᔪᖃᖃᑦᑕᖅᓯᒪᒻᒪᑦ ᓱᕋᑦᑎᕆᕙᑦᑐᓂᑦ ᐃᓅᓱᑦᑐᓄᓪᓗ, ᑭᒃᑯᓄᓪᓗ ᓄᓇᓕᒻᒥ. 

ᐃᖃᔪᖅᑕᐅᒍᒪᒐᒥᒃ ᑭᓯᐊᓂ ᖃᓄᖅ ᕿᓂᖅᑑᔭᖅᐸᒻᒪᑕ ᐊᑦᓱᕉᑎᖃᕌᖓᒥᒃ ᐃᓅᓯᕐᒥᓂᒃ. ᐃᖃᓗᑦᑑᑦᓯᐊᖅ ᐊᑏᑐᖅ 

ᓂᕈᐊᖅᑕᐅᓛᖅᐳᖅ ᑕᒪᑐᒧᖓ.  

 

ᓄᓇᓕᐅᔪᖅ ᓂᕈᐊᖅᑕᐅᓐᓂᖏᒃᑯᓂ ᑕᐃᒪᓐᓇ ᐊᔾᔨᐸᓗᐊᓂᒃ ᐅᒥᒻᒪᒃᑎᑐᑦ ᐱᔪᒪᒐᔭᕐᓂᕈᑎᒃ 

ᑕᐃᒪᐃᓐᓇᐃᔪᓐᓇᕋᔭᖅᐹᑦ? ᐃᒻᒪᖄ ᑮᓇᐅᔭᓕᐅᕈᑎᐅᖏᑦᑐᖅ ᑎᒥᐅᔫᑦ ᑕᒪᒃᑯᓇᖓᑦ 

ᐊᑐᐃᓐᓇᖃᖅᑎᑦᓯᒍᓐᓇᕐᓗᑎᒃ ᐅᒥᒻᒪᒃᒥᒃ ᐊᑐᖅᑕᐅᓯᒪᔪᖅ ᐊᑐᐊᕐᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐊᐱᖅᑯᑎᒋᒃᑲᓂᕐᒪᒍ. ᐃᓄᓕᕆᔨᒃᑯᑦ ᑮᓇᐅᔭᓕᐅᕋᓱᑦᑎᐅᖏᑦᑐᑦ ᓄᓇᕘᓕᒫᒥ ᑎᒥᐅᔪᓂᑦ ᐱᓇᓱᖃᑎᖃᖅᐸᑦᑐᑦ 

ᐊᔾᔨᒌᖏᑦᑐᓂᑦ ᐃᓄᒃᑐᓂᑦ ᐃᑲᔫᑎᐅᕙᑦᑐᓂᑦ, ᑭᓱᕈᓘᔭᐅᔪᓐᓇᖅᑐᓂᑦ ᐃᑲᔫᓯᐊᑎᒍᑦ, ᑐᓂᕐᕈᓯᐊᑎᒍᑦ.  

 

ᑐᙵᓱᑦᑎᑦᓯᑐᐃᓐᓇᖅᐳᒍᑦ ᑭᒃᑯᑐᐃᓐᓇᕐᓂᒃ ᑮᓇᐅᔭᓕᐅᕋᓱᑦᑎᐅᖏᑦᑐᓂᑦ ᐱᔨᑦᓯᕈᓐᓇᕋᔭᖅᑐᓂᑦ ᐃᓅᓱᑦᑐᓄᑦ.  

 

ᒪᑐᐃᖓᐃᓐᓇᖅᐸᑦᑐᒍᑦ ᐅᖃᖃᑎᖃᕐᓂᕐᒥᑦ, ᑖᓐᓇ ᐆᑦᑑᑎᒋᒍᓐᓇᕐᓂᖓ ᐅᒥᒻᒪᒃ ᖃᓄᐃᓕᖓᓪᓚᑦᑖᖅᑑᒐᓗᐊᖅ, 

ᑭᓯᐊᓂ ᐊᓯᖏᑦᑕᐅᖅ ᐊᑐᖅᑕᐅᔪᓐᓇᕐᒥᔪᑦ ᐱᔪᑦ ᐊᖏᓪᓕᐊᒃᑲᓐᓂᕈᑎᐅᔪᓐᓇᖅᑐᓂᑦ ᐱᓕᕆᐊᒃᓴᓂᒃ, 

ᐱᔨᑦᓯᕋᐅᑎᓂᓪᓗ ᓄᓇᓕᓐᓂᑦ ᓄᓇᕘᓕᒫᒥᓪᓗ ᐃᓅᓱᑦᑐᓕᒫᑦ ᐊᖑᒪᔾᔫᒥᔪᓐᓇᖁᓪᓗᑕ ᐃᓅᓱᑦᑐᓕᒫᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᓪᓕᖅᐹᖅ ᐃᓚᒋᐊᕈᑏᑦ ᒪᓕᒐᓕᐅᖅᑎ, ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᐲᑦ ᑮᓇᐅᔭᓕᐅᖅᑎᐅᖏᑦᑐᑦ ᐃᖃᓘᑦᓯᐊᕐᒥ 

ᑮᓇᐅᔭᖃᖅᑎᑕᐅᕙᒻᒪᖔᑖ 2026-202−7ᒧᑦ ᑎᑭᑦᑐᒍ? ᖁᔭᓐᓇᒦᒃ.  

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ, ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒍᑦ) ᖁᔭᓐᓇᒦᖅᐸᕋ 

ᐊᐱᖅᑯᑎᒋᒃᑲᓂᕐᒪᒍ. ᑕᐃᒫᑎᒋ ᑐᓴᕋᑦᓴᖃᙱᑦᑐᖓ ᒫᓐᓇ. ᑭᓯᐊᓂ ᐊᖏᕈᓐᓇᖅᐳᖓ ᑭᖑᓂᒃᑲᓐᓂᐊᒍᑦ 

ᑭᐅᓛᕐᓂᐊᕐᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 52 – 7(2): ᑐᒃᑐᑦᑕ ᑲᒪᒋᔭᐅᔾᔪᓯᖏᓄᑦ ᑭᕙᓪᓕᕐᒥ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᐊᕙᑎᓕᕆᔨᒃᑯᓐᓄᑦ ᒥᓂᔅᑑᔪᒧᑦ. ᑖᒃᑯᐊ ᒥᒃᓵᓄᑦ 

ᑕᐃᑲᓂ ᑭᕙᓪᓕᕐᒥᑦ ᑐᒃᑐᐃᑦ, ᑐᒃᑐᓕᕆᓂᐅᑉ ᒥᒃᓵᓄᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᖃᖅᑳᕈᒪᕗᖓ ᐅᖃᐅᓯᐅᓚᐅᖅᑐᓂᑦ ᓄᓇᕗᑦ ᐱᕙᓪᓗᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑦ. “ᐅᑭᐅᓗᖅᑖᖅ ᑭᕙᓪᓕᕐᒥ ᓂᕿᓕᕆᔨᒃᑯᑦ ᑲᖏᖅᓯᓂᕐᒥ ᐊᐅᓚᕙᑉᐳᑦ 

ᑐᒃᑐᕋᓱᑉᐸᑦᑐᑎᒃ ᓂᐅᕕᐅᑎᑦᓴᓂᑦ, ᐊᕐᕌᒍᑕᒫᑦ ᓂᕆᐅᑉᐸᑉᐳᑦ 800−ᓚᐅᓗᐊᓂᑦ ᑐᒃᑐᑕᐅᔪᕕᓂᕐᓂᑦ ᐊᕐᕕᐊᒥ, 

ᑎᑭᕋᕐᔪᐊᒥ, ᑲᖏᖅᓯᓂᕐᒥ, ᐃᒡᓗᓕᒑᕐᔪᒻᒥ, ᐊᒻᒪ ᖃᒪᓂᑦᑐᐊᒥ.” 

 

ᐅᑭᐅᒃᑯᑦ ᑐᒃᑐᐸᓐᓂᖅ ᐃᖅᑲᓇᐃᔭᖅᑎᑦᓯᒍᑎᐅᕙᑦᑐᑦ ᓂᕿᓕᕆᔨᓄᑦ, ᐊᖑᓇᓱᑦᑐᓄᓪᓗ ᐊᒥᒐᖅᑎᓪᓗᒍ 

ᐃᖅᑲᓇᐃᔮᒃᓴᑦ. ᑐᒃᑐᑦ ᑲᒪᒋᔭᐅᕙᑉᐳᑦ ᓂᐅᕕᐊᑦᓴᐅᓪᓗᑎᓪᓗ ᓄᓇᕘᓕᒫᒥ, ᑎᒥᐅᔪᓂᓪᓗ, ᐊᒻᒪᓗ 

ᓇᒻᒥᓂᖁᑎᒋᔭᐅᔪᓂ.  

 

ᓂᐅᕕᐊᑦᓴᐃᑦ ᑐᒃᑐᑦ ᑭᕙᓪᓕᕐᒥ ᒪᓕᒐᖃᖏᓚᖅ, ᐅᑭᐅᓕᒫᖅ ᐊᑐᖅᑕᐅᕙᑉᐳᖅ ᖃᓄᑐᐃᓐᓇᖅ ᐱᖃᓯᐅᔅᓱᒋᑦ 

ᓄᓇᓖᑦ ᐊᖑᓇᓱᖅᑐᓕᕆᔨᖁᑎᖏᓐᓂᑦ, ᒪᓕᒐᖃᖏᓐᓂᖓ ᑭᕙᓪᓕᕐᒥ ᑐᒃᑐᖏᓐᓂᑦ, ᒪᓕᒐᖃᖏᓐᓂᖓ 

ᑕᐅᑐᑦᑕᓪᒪᕆᐅᓯᒪᓕᕐᒪᑦ. ᐃᓱᒫᓘᑎᖃᓪᓚᕆᒻᒪᑦ, ᐊᑯᓂᒃᑯᑦ ᑕᐃᒪᐃᖏᓐᓇᕐᓂᐊᒍᓐᓇᕐᓂᐊᕋᓗᐊᕐᒪᖔᑦ ᑐᒃᑐᐃᒃ, 

ᑐᒃᑐᐃᑦ ᑲᒪᒋᔭᐅᑦᓯᐊᖏᑐᐊᕈᑎᒃ ᑐᒃᑐᑦ ᖃᑦᓯᑦ ᐱᔭᐅᕙᓐᓂᖏᑦ.  

 

ᐅᖃᖅᑏ, ᐃᓕᑕᕆᓪᓗᒍ ᑕᒪᓐᓇ ᐃᑉᐱᓇᖅᑑᒻᒪᑦ. ᐊᐱᖅᑯᑎᒐᔨᒐᓕ ᐃᒪᓐᓇᐅᕗᖅ, ᒥᓂᔅᑕᐅᔪᖅ ᐊᕙᑎᓕᕆᓂᐳᑦ 

ᖃᓄᖅ ᐃᓱᒪᕙ ᒪᓕᒐᖃᖅᑎᑕᐅᕙᓪᓕᐅᓕᕋᔭᖅᐸᑦ ᑐᒃᑐᓕᕆᓂᐅᔪᖅ ᑭᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᕋᑖᕋᕕᑦ. ᑕᒪᓐᓇ 

ᖃᐅᔨᒪᑦᑎᐊᖅᑕᕗᑦ ᐃᓱᒫᓘᑎᒋᔭᐅᖃᑦᑕᖅᑐᖅ ᑭᕙᓪᓕᕐᒥ ᑐᒃᑐᐃᑦ ᒥᒃᓵᓄᑦ. ᑭᓯᐊᓂ ᒫᓐᓇᐅᔪᖅ ᑖᓐᓇ ᑭᕙᓪᓕᕐᒥ 

ᑐᒃᑐᐃᑦ ᐅᓄᓛᖑᒻᒪᑕ ᓄᓇᕗᒥ, ᒫᓐᓇᐅᔪᖅ ᑐᒃᑐᐃᑦ ᑕᒫᓂ 252,892−ᖏᓐᓃᓐᓇᓱᒋᔭᐅᓪᓗᑎᒃ ᐅᓄᕐᓂᖏᑦ. 

ᑭᓯᐊᓂ ᐊᕐᕌᒍᓂ ᕿᒪᑦᑕᑎᓐᓂ ᐅᓄᕈᓐᓃᖅᐸᒡᓕᐊᕌᕐᔪᒃᓯᒫᕐᔪᒃᑑᒐᓗᐊᑦ, ᐊᒃᓱᑦ. ᐃᒪᓐᓇᑳᓪᓚᓗᐊᖏᑦᑐᑦ 

ᑲᑖᒃᐸᓪᓕᖅᓯᒪᖏᑦᑐᑦ.  

 

ᑖᒃᑯᐊ ᓄᓇᕗᑦ ᐱᕙᓪᓕᐊᑎᑦᓯᔪᒃ ᑯᐊᐳᕇᓴ ᐃᖅᑲᓇᐃᔭᖃᑎᖃᐃᓐᓇᐸᒃᖢᑎᒃ ᑖᒃᑯᓂᖓ ᐊᖑᓇᓱᑦᑐᓕᕆᔨᒃᑯᓐᓂᑦ 

ᑭᕙᓪᓕᕐᒥᐅᑕᓂ. 

 

ᐊᒻᒪ ᑕᒪᒃᑯᐊ ᖃᐅᔨᓴᖅᑕᐅᖏᓐᓇᖃᑦᑕᖅᖢᑎᒡᓗ ᐊᕐᕌᒍᓂᑦ ᕿᒪᑦᑕᒃᑎᓐᓂᑦ ᖃᓄᐃᑉᐸᒡᓕᐊᕐᒪᖔᑕ ᑐᒃᑐᐃᑦ. ᐊᒻᒪ 

ᑖᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᒪᑦᑎᐊᖅᑐᖅ ᑕᒪᓐᓇ ᑐᒃᑐᐃᑦ ᐅᓄᕈᓐᓃᐸᒡᓕᐊᕌᕐᔪᓐᓂᖏᓐᓂᑦ, 

ᖃᐅᔨᓴᐃᓐᓇᖅᐸᓐᓂᐊᖅᖢᑎᒡᓗ ᖃᓄᐃᑉᐸᓪᓕᐊᓂᖏᓐᓂᑦ. 

 

ᑭᓯᐊᓂ ᒫᓐᓇᐅᔪᖅ ᐊᑦᑕᕐᓇᖅᑐᒦᖏᓐᓂᖏᓐᓂᑦ ᐅᖃᐅᓯᖃᕈᓐᓇᖅᖢᖓ ᑖᒃᑯᐊᑦ ᑐᒃᑐᐃᑦ ᒥᒃᓵᓄᑦ ᑭᕙᓪᓕᕐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒻᒪᑦ, ᐊᕙᑎᓕᕆᔨᒃᑯᑦ ᐸᕐᓇᐅᑎᖓ ᐅᖃᖅᓯᒪᕗᑦ, 

ᐸᕐᓇᐅᑎᖃᕈᒫᕐᓂᐊᖅᑐᐃᒡᒎᖅ 2029−ᒧᑦ ᐸᕐᓇᐸᓪᓕᐊᓕᕐᓗᑎᒃ ᖃᐅᔨᓴᓛᕐᓗᑎᒃ ᖃᒪᓂᑦᑐᐊᖅ ᑐᑦᑐᖁᑎᖏᓐᓂᑦ, 

ᖃᓄᐃᑎᒋᓂᖏᓐᓂᑦ. ᐱᒻᒪᕆᐊᓘᒻᒪᑕ ᑐᒃᑐᐃᑦ ᐊᕐᕕᐊᒧᓪᓗ ᐊᓯᖏᓐᓄᓪᓗ ᓄᓇᓕᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐹ, ᑖᓐᓇ ᐱᒻᒪᕆᐅᔪᖅ ᐱᕙᓪᓕᐊᖏᓚᖅ 2029-ᒥ ᑭᓯᐊᓂ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᑯᓄᒃ. 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᐄ’, ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᕋᑖᕋᕕᑦ. ᑖᒃᑯᐊ 

ᖃᐅᔨᓴᖅᑕᐅᖏᓐᓇᖃᑦᑕᕐᒪᑕ ᐊᒻᒪ ᐊᕙᑎᓕᕆᔨᒃᑯᑦ ᐋᖅᑭᑦᓯᒪᑎᑦᑎᓇᓱᒃᖢᑎᒃ, ᑮᓇᔭᓕᐅᕐᓂᒥᒡᓗ ᐊᒻᒪ ᑖᒃᑯᐊ 

ᑲᒪᒋᔭᐅᓂᖏᑦ ᑐᒃᑐᐃᑦ ᐅᓄᕐᓂᖏᑦ, ᐊᑦᑕᕐᓇᖅᑐᒧᐊᑦᑕᐃᓕᑎᑕᐅᓇᓱᒃᖢᑎᒃ. 

 

ᑕᒪᓐᓇ ᑐᒃᑐᐃᑦ ᐱᕕᔾᔪᐊᖑᒻᒪᕆᖕᒪᑦ ᑭᕙᓪᓕᕐᒥᐅᓄᑦ, ᐱᖅᑯᓯᓕᕆᔭᐅᓪᓗᓂᓗ, ᓂᑭᒡᓗᐊᑕᕆᔭᐅᒡᓗᑎᒡᓗ. 

ᐊᒻᒪ ᑖᒃᑯᐊ ᓄᓇᕗᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ ᑰᑕᖃᖅᑎᑦᑎᓲᑦ ᐊᕐᕌᒍᑕᒪᑦ ᐅᓄᓗᐊᖅᑐᓂᑦ 

ᓂᐅᕕᕋᓱᖏᖦᖢᑎᒃ ᓈᒻᒪᑦᑐᓂᑦ ᐊᕐᕌᒍᒧᑦ ᐱᓯᒪᓲᑦ. 

 

ᐊᒻᒪ ᐊᕙᑎᓕᕆᔨᒃᑯᑦ ᒫᓐᓇᐅᔪᖅ ᐊᓯᔾᔩᓗᐊᕈᓐᓇᖏᒻᒪᑕ ᑖᓐᓇ ᐱᑕᖃᖏᓐᓂᖓᓄᑦ ᑲᑎᓪᓗᒋᑦ 

ᑐᒃᑐᑕᐅᔪᓐᓇᖅᑐᑦ, ᑕᐃᓐᓇ ᑎᑭᑕᐅᓯᒪᖏᓐᓂᖓᓄᑦ ᓱᓕ ᐊᓯᔾᔩᓗᐊᕈᓐᓇᖏᖦᖢᑎᒃ, ᑰᑕᓕᖅᓯᔪᓐᓇᖏᓚᐅᑲᒃᖢᑎᒃ 

ᑕᐃᓐᓇ ᐱᑕᖃᖏᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᕗᖅ ᑐᓴᕋᑦᓴᐃᑦ ᓇᓗᓇᐃᖅᓯᕗᑦ ᒥᓂᔅᑕᐅᑉ 

ᐱᓕᕆᕝᕕᖓ, ᐅᖃᕐᓂᐊᖅᖢᒍ ᑎᑎᕋᖅᑕᐅᓚᐅᖅᑐᖅ “ᑐᓴᖅᑎᑦᑎᓚᐅᖅᑐᑦ ᑭᒡᓕᓯᓂᐊᖅᑕᐅᓯᒪᔪᓂᒃ 

ᖃᐅᔨᒃᐃᔾᔪᑎᓂᒃ ᓴᖅᑭᔮᖅᑎᑦᑎᔪᓂᒃ ᑖᒃᑯᐊ ᐅᓄᖅᓯᒋᐊᖅᓯᒪᒻᒪᑕᒎᖅ ᖃᐅᔨᓴᖅᑕᐅᓯᒪᓂᖏᓐᓂᒃ 103,400−ᒥᑦ 

2018−ᒥ 152,000−ᒧᑦ 2023−ᒥ. ᑕᒪᓐᓇ ᐊᑲᐅᓈᖅᑐᖅ ᑖᒃᑯᓄᖓ ᑐᒃᑐᑯᓄᑦ ᐅᓄᕈᓐᓃᖅᐹᓪᓕᖅᓯᒪᕐᒪᑕ 

ᑕᐃᒪᙵᓂᑦ 1990−ᒥᑦ. 

 

ᑖᒃᑯᐊ ᖃᒥᓂᑦᑐᐊᑉ ᑐᒃᑐᖁᑎᖏᑦ ᓱᒃᑲᐃᑦᑐᒥᒃ ᐅᓄᕆᓐᓃᖅᐸᓪᓕᐊᔪᑦ ᑭᓯᐊᓂ ᓱᕐᕋᓗᐊᔾᔭᐃᖅᓯᒪᓂᐊᕐᓂᖓ 

ᓇᓗᓇᕈᓐᓃᖅᑐᖅ.  

 

ᐅᖃᖅᑏ, ᑕᒪᓐᓇ ᑲᔪᖏᖅᓴᕐᓇᖅᑐᖅ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐱᕐᔪᐊᖑᓂᖅᐹᓂᒃ 

ᐱᒋᐊᖅᑎᑦᑎᓯᒪᓕᕐᒪᖔᑦ ᑖᒃᑯᐊ ᖃᒪᓂᕐᔪᐊᑉ ᑐᒃᑐᑦ ᐊᐅᓚᑕᐅᓂᖏᑦᑕ ᑲᑭᒪᔨᖏᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐊᕙᑎᓕᒃᑯᓐᓄᑦ ᒥᓂᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᖃᒪᓂᕐᔪᐊᑉ ᑐᒃᑐᖏᑦ 

ᐅᓄᖅᓯᒋᐊᖅᐸᓪᓕᐊᓂᕋᖅᑕᐅᓯᒪᖕᒪᑕ ᒫᓐᓇᐅᔪᖅ ᐊᒻᒪ ᑖᒃᑯᐊ ᐃᑲᔪᖅᑎᒌᖃᑦᑕᖅᑐᑦ ᑭᕙᓪᓕᕐᒥᐅᓪᓗ ᐊᒻᒪ 

ᕿᑎᕐᒥᐅᓪᓗ ᖃᓄᖅ ᑐᒃᑐᒐᒃᓴᓂᒃ ᐋᖅᑭᒃᓯᓯᒪᓂᖏᓐᓂᒃ.  

 

ᓂᐅᕕᕈᓐᓇᖅᖢᑎᒡᓗ ᑕᐃᒃᑯᐊ ᕿᑎᕐᒥᐅᑦ ᑕᐃᑲᙵᑦ ᑭᕙᓪᓕᕐᒥᐅᑦ ᓂᕿᑖᕐᕕᖓᓐᓂᑦ ᐊᒻᒪ ᐃᓄᖕᓂᑦ 

ᓂᐅᕕᐊᒃᓴᖃᖃᑦᑕᖅᑐᓂᑦ. ᑕᒪᒃᑯᐊ ᐃᑲᔪᖅᑎᒌᖏᓐᓇᖅᑐᐃᑦ ᑕᒪᒃᑯᐊ ᖃᒪᓂᕐᔪᐊᑉ ᑐᒃᑐᐃᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐊᑦᑕᕐᓇᙱᓐᓂᖏᓐᓂᒃ ᖃᒪᓂᕐᔪᐊᖅ ᒫᓐᓇᐅᔪᖅ ᐅᖃᕈᓐᓇᖅᖢᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᓂᔅᑕ ᒪᐃᒃ. 

 

ᐊᐱᖅᑯᑦ 53 – 7(2): ᐃᖃᓗᒐᓱᖕᓂᐅᕙᒃᑐᓄᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ ᓄᓇᓕᓐᓂᒃ ᐱᔨᑦᑎᕋᖅᑎᒃᑯᓐᓄᑦ. ᑕᕝᕗᖓ ᐊᑦᑐᐊᒻᒪᑦ ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐃᖃᓗᓕᕆᓂᖅ. ᑲᒪᒋᔭᐅᖃᑦᑕᖅᑕᖓ ᒥᓂᔅᑕᐅ ᐊᒻᒪ ᓇᑦᑎᓕᕆᓂᖅ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᑯᓂᐅᓕᖅᑐᖅ ᓄᓇᕗᒻᒥᐅᑦ ᖃᓕᕋᓕᓐᓄᑦ ᑭᖑᓐᓄᓪᓗ ᑰᑕᑖᕆᐊᖅᑐᖃᑦᑕᖅᑕᖏᑦ 

ᐱᓕᕆᐊᖑᓯᒪᒻᒪᑕ ᐃᓱᒫᓘᑕᐅᖃᑦᑕᖅᓯᒪᓪᓗᑎᓪᓗ ᐱᓗᐊᖅᑐᒥᓪᓗ ᑕᕝᕗᖓ ᐸᓐᓂᖅᑑᒧᑦ ᐊᒻᒪᓗ ᑖᒃᑯᐊ ᐊᓯᖏᑦ 

ᓄᓇᓖᑦ ᑕᒫᓂ ᕿᑭᖅᑖᓗᒻᒥ ᖃᓕᕋᓕᕆᓂᕐᒥᒃ ᐱᓕᕆᖃᑦᑕᖅᑐᐃᑦ. 

 ᐊᒻᒪᓗ ᒥᓂᔅᑕ ᖃᐅᔨᒪᒻᒪᑦ ᓇᓗᓇᐃᖅᓯᓯᒪᒻᒪᑦ ᐸᕐᓇᓯᒪᔭᖏᓐᓂᒃ ᑕᒪᑐᒪᓂ ᐊᕐᕌᒍᒧᑦ ᓇᓗᓇᐃᖅᓯᒪᔪᖃᕐᖓᑦ 

ᓯᕗᓪᓕᐅᑎᔭᖏᓐᓂᒃ (ᑐᓵᔨᑎᒎᓕᖅᑐᖅ) ᓇᓖᕌᕈᑎᓂᒃ ᕿᓈᓗᑎᒃ ᓄᓇᕗᒻᒥ ᑕᕆᐅᕐᒥ ᓴᓂᕐᕙᒃᑕᐅᓯᒪᖃᑦᑕᖅᑐᖅ 

ᐃᓗᓕᕆᓂᕐᒧᓪᓗ ᑰᑕᐃᑦ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒫᓐᓇᖃᐃ ᐅᓪᓗᒥᒨᖓᔪᒥᒃ 

ᑐᓴᕋᔅᓴᖅᑕᖃᕐᒪᖔᑦ ᒥᓂᔅᑕ ᑖᔅᓱᒧᖓ ᐱᓗᐊᖅᑐᒥᒃ ᐊᐱᖅᑯᑎᒋᔭᓐᓄᑦ ᐃᓱᒫᓘᑕᐅᓯᒪᔪᒧᑦ ᑰᑕᓂᒃ 

ᐱᔭᕆᐊᖃᖃᑦᑕᕋᓗᐊᖏᓐᓂᒃ ᐱᑎᑕᐅᖃᑦᑕᙱᓐᓂᑯᒥᓅᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᑰᑕᐃᑦ ᑐᓐᓂᖅᑯᑎᒋᔭᐅᖃᑦᑕᖅᑐᑦ ᑕᐃᒪᐃᑦᑐᓕᕆᔨᓄᑦ. ᐃᖃᓗᓕᕆᓂᖅ ᓇᑦᑎᓕᕆᓂᕐᓗ 

ᑖᒃᑯᐊ ᐱᓕᕆᔨᖏᑦ ᑰᑕᓂᒃ ᐅᓄᖅᓯᑎᑦᑎᒃᑲᓐᓂᕋᓱᒃᓯᒪᔪᒍᑦ. ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᒋᖃᑦᑕᖅᑕᕗᑦ 

ᐃᓚᐃᓐᓈᖅᑕᐅᙱᓪᓗᑕ ᑰᑕᑖᖅᑎᑕᐅᖃᑦᑕᕆᐊᖃᖅᑕᒍᑦ ᑕᐃᒃᑯᐊ ᑕᕆᐅᑦ ᐃᖃᓗᕝᕕᐅᖃᑦᑕᖅᑐᑦ ᐱᓪᓗᒋᑦ 

ᐊᒻᒪᓗ ᓇᓗᓇᐃᖅᓯᕕᒋᓯᒪᔭᕗᑦ ᑮᓇᐅᔭᓕᐅᕈᑎᒋᔭᐅᖕᒪᑦ ᐸᖕᓂᖅᑑᕐᒥ ᐃᖃᓗᓕᕆᔨᖏᓐᓄᑦ ᐊᒻᒪᓗ 

ᐊᒃᑐᐃᓂᖃᓪᓚᕆᒃᖢᑎᒃ ᐃᓄᖕᓂᒃ ᐊᒻᒪᓗ ᓄᓇᕗᒻᒥ. 

 

ᑕᐃᒪᓐᓇ ᑲᑎᒪᖃᑎᒋᖃᑦᑕᖅᓯᒪᔭᕗᑦ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐅᓄᙱᓗᐊᖅᑐᓂᒃ ᖃᐃᑦᑎᔭᐅᖃᑦᑕᕋᑦᑕ 

ᑰᑕᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᑦ, ᒪᓕᒐᓕᐅᖅᑎ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᒫᓐᓇᖃᐃ ᓂᕈᐊᖅᑕᐅᕋᑖᖅᑐᖅ ᑐᙵᕕᒃᑯᓐᓄᑦ 

ᖁᕕᐊᒋᑲᐃᓐᓇᖅᑳᕐᓗᒍ ᐱᒋᐊᒃᑲᓐᓂᓚᐅᙱᓐᓂᑦ. ᖁᕕᐊᒋᔭᕗᑦ ᑕᐃᓐᓇ ᓂᕈᐊᖅᑕᐅᕋᑖᖅ ᖃᐅᔨᒪᓂᐊᖅᑯᓯ. 

 

ᑖᓐᓇᐃᓛᒃ ᐅᑭᐅᖅ ᓴᖅᑭᓚᐅᖅᓯᒪᒻᒪᒐᒃᑯ ᐃᓱᒫᓘᑕᐅᓯᒪᔪᖅ ᑕᐃᒪ ᒥᓂᔅᑕ ᓇᓗᓇᐃᖅᓯᓯᒪᒻᒪᑦ ᑖᓐᓇ 

ᐃᖅᑲᓇᐃᔭᖃᑎᖃᑦᑎᐊᕐᓂᕋᖅᑐᓂ ᓄᓇᕗᑦ ᑐᙵᕕᒃᑯᓐᓂᓪᓗ ᐊᒻᒪᓗ ᕿᑭᖅᑕᓂᒃᑯᓐᓂᒃ. ᑖᓐᓇ ᐅᓇᐅᓇ 

ᓇᓗᓇᐃᖅᑕᐅᓯᒪᔪᖅ ᒥᓂᔅᑕᒧᑦ ᖃᓪᓗᓈᑎᑐᑦ ᐅᖃᙳᓱᒃᑲᒃᑯ. (ᑐᓵᔨᑎᒎᓕᖅᑐᖅ) “ᑕᐃᒪᙵᓕᒫᖅ 

ᐊᔭᐅᖅᑐᕋᓱᖃᑦᑕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖅᑎᒍᑦ ᐃᑲᔪᖅᖏᑦ. ᑖᒃᑯᐊ ᐃᖃᓗᓕᕆᓂᕐᒧᑦ ᑰᑕᐃᑦ 

ᓄᓇᕗᒻᒧᑦ ᐅᑎᖅᑎᑕᐅᔪᓐᓇᕐᓂᐊᕐᒪᑕ ᑎᒍᔭᐅᓗᑎᒡᓗ.”  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑎᑎᕋᖅᓯᒪᔪᖅ 15−ᒥᒃ ᐅᖃᖅᓯᒪᒐᓗᐊᕐᖓᑦ ᓄᓇᓖᑦ ᑖᒃᑯᐊ ᐃᑭᕐᒥᐅᑕᓄᑦ ᑰᑕᓄᑦ 

ᖃᓂᔅᓴᖅᑐᐃᑦ ᑖᒃᑯᓄᖓ ᐃᓱᒪᒋᔭᐅᓂᖅᐹᖑᒋᐊᖃᕋᓗᐊᕐᖓᑕ ᑕᒪᒃᑭᕐᓗᒋᑦ ᓄᓇᕗᑦ ᑕᒫᓂ ᐃᒪᖁᑎᖓᓃᒻᒪᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑖᓐᓇ ᐅᖃᐅᓯᕆᕋᑖᖅᑕᕋ ᐱᔾᔪᑎᒋᓪᓗᒍ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑕᒪᔅᓱᒥᖓ ᖃᓄᕐᓕ ᐃᓱᒪᖃᕐᒪᖔᑕ ᐃᓱᒫᓘᑕᐅᓯᒪᔪᒥᑦ ᓇᓗᓇᐃᖅᓯᔪᓐᓇᖅᐸ?  

 

(ᑐᓵᔨᑎᒎᓕᖅᑐᖅ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑭᐅᔭᐅᓚᐅᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᔾᔪᑎᒋᓪᓗᒍ ᑖᓐᓇ ᑐᒃᓯᕌᕆᔭᐅᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᒪ’ᓈᒻᒫᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑖᑉᓱᒪ ᒥᒃᓵᓄᑦ 

ᐊᒻᒪᓗ ᖁᕕᐊᓱᒻᒫᖅᖢᖓᓗ ᓄᓇᕗᑦ ᑐᙵᕕᒃᑯᓐᓄᑦ ᐊᖓᔪᖅᑖᖅᓵᖅ. ᖁᕕᐊᓇᕈᒪᒻᒫᖅᑐᖅ, ᑲᑎᒪᖃᑎᒋᓕᕈᑉᑯ 

ᑐᑭᑎᑦᓯᒻᒫᕐᓗᒍ ᓇᓂ ᐱᓕᕆᖃᖅᓯᒪᓕᕐᒪᖔᑉᑕ ᐃᖃᓗᓕᕆᓂᐅᑉ ᒥᒃᓵᓄᑦ. 

 

ᐊᔭᐅᑦᑎᐊᖃᑕᐅᓂᐊᕐᒪᑦ ᓇᓗᓇᙱᑦᑐᖅ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᒌᓐᓇᐅᔭᖅᑕᕗᑦ 

ᑖᑉᓱᒪ ᒥᒃᓵᓄᑦ ᐱᓕᕆᖃᑎᒌᒃᖢᑕ ᐱᓕᕆᐊᖐᓐᓇᕐᓂᐊᕋᓗᐊᒃᑲᕗᑦ. ᐊᒻᒪᓗ ᑖᒻᓇ ᒐᕙᒪᑐᖃᒃᑯᓐᓂᑦ ᒥᓂᔅᑕᐅᔪᖅ 

ᑭᐅᓚᐅᖅᑐᖅ ᑐᓵᔪᖅ, ᐃᓱᒪᒃᓴᕐᓯᐅᕐᓂᓗᒃᑐᖅ ᓱᓕ. ᑐᓴᕐᓇᕈᒫᖅᐳᕉᖅ ᐃᓱᒪᓕᐅᕌᓂᒃᐸᑦ. ᑎᐊ’ᓇ ᑭᐅᓚᐅᖅᓯᒪᔪᖅ 

ᑲᑎᒪᖃᑎᒋᒐᑉᑯ. ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᓂᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒥᓪᓗ ᒥᓂᔅᑕ. ᑕᐃᒪ ᔪᓚᐃᖑᑎᓪᓗᒍ 2025 ᐆᒪᔪᓕᕆᔨᕐᔪᐊᒃᑯᑦ 

ᓴᖅᑮᓲᖑᒻᒪᑕ ᑕᒫᓂᕈᔪᒃ ᑕᒫᓂ ᐅᓪᓘᑉ ᖃᓂᒋᔮᓂ ᑖᒃᑯᓄᖓ ᐱᔪᒪᔾᔪᑎᐅᓂᐊᖅᑐᓄᑦ ᐅᖁᒪᐃᓐᓂᕐᒥᒃ ᑕᕝᕙᙵᑦ 

ᐅᖃᐅᓯᕆᔭᑦᑎᓐᓂᒃ ᐆᒪ ᐊᒻᒪᓗ ᐊᒻᒪ ᐅᐱᒥᒃ ᖃᓂᕋᓕᓐᓂᒃ ᓇᑖᕐᓇᓂᒃ ᐊᒻᒪᓗ ᑭᖑᓐᓂᒃ.  

 

ᑖᓐᓇ ᒪᑐᐃᓚᐅᖅᓯᒪᑦᑕᖅᑯᑦ ᑭᒃᑯᑐᐃᓐᓇᐃᑦ ᐱᔪᒪᔪᓐᓇᕐᖓᑕ. ᑕᐃᒪᖃᐃ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᑖᓐᓇ 

ᐱᓪᓗᒍ ᑐᔅᓯᕋᐅᑕᐅᔪᖅ ᐊᑐᙳᓱᒻᒪᑦ ᐊᕐᕌᒍᓄᑦ ᑕᓪᓕᒪᓄᑦ, ᑐᑭᑖᖅᓯᒪᓕᕈᑎᒃ 2026−2030−ᒧᑦ 

ᐃᖃᓗᒐᓱᓐᓇᐅᓕᕋᐃᑉᐸᑦ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑲᑎᒪᔩᑦ 

ᐃᓱᒪᓕᐊᕆᓚᐅᖅᓯᒪᔭᖓᑕ ᒥᒃᓵᓄᑦ ᖃᐅᔨᒃᑲᖅᑕᐅᓚᐅᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᐅᓇ ᓯᐅᒻᒥᐅᑕᕋ 

ᑲᑕᒃᑐᕈᓘᖅᑲᐅᖕᒪᑦ ᐃᓚᖓ ᑐᓵᔨᐅᑉ ᐅᖃᖅᑕᖏᑦ ᑐᓴᖅᑲᐃᙱᓐᓇᒃᑭᑦ. ᓇᓗᓇᐃᖅᓯᒃᑲᓐᓂᕈᓐᓇᖅᐸ ᑖᓐᓇ 

ᒪᓕᒐᓕᐅᖅᑎ? 

 

ᐅᖃᖅᑎ: ᒪᓕᒐᓕᐅᖅᑎ ᒪᐃᒃ, ᐊᐱᕆᒋᐊᒃᓯᐊᒃᑲᓐᓂᕈᓐᓇᖅᐱᑦ? ᐱᕕᖃᓕᖅᑐᑎᑦ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᑲᑕᐃᒐᕕᐅᒃ. ᑎᒍᒥᐊᑦᑎᐊᕈᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᔪᓚᐃ 2025−ᖑᑎᓪᓗᒍ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐅᒻᒥᒃ 

ᑕᖅᑲᐅᙵᐃᓚᐅᖅᓯᒪᔪᑦ ᐃᖃᓗᒐᓱᖕᓂᕐᒧᑦ ᑐᕌᖓᔪᓂᒃ ᓂᐅᕐᕈᑎᒃᓴᓂᒃ ᑐᒃᓯᕋᐅᑎᓂᒃ ᐱᖃᑦᑕᕈᓐᓇᖅᓯᓂᕋᖅᕗᑎᒃ 

ᐋᐊᐃ (OA) ᐊᒻᒪᓗ ᐆᐲᒥᒃ (OB) ᐊᒻᒪᓗ ᑭᖑᒃᐸᐃᑦ. 

 

ᑲᑎᒪᔨᑦ ᖃᐅᔨᒃᑲᐅᑖ ᐅᖃᖅᓯᒪᓚᐅᖅᓯᒪᔪᖅ ᑖᒃᑯᐊ ᑕᑕᑎᕆᐊᓖᑦ ᐊᑐᕐᓂᐊᖅᑐᑦ ᑕᓪᓕᒪᓄᑦ ᐊᕐᕌᒍᓄᑦ ᐱᒋᐊᕐᓗᒍ 

2026-ᒥ 2030-ᒧᑦ ᐃᖃᓗᒐᓱᖕᓇᐅᑎᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐊ 

ᖃᐅᔨᒃᑲᖅᑕᐅᓯᒪᓕᕐᒪᖔᖏᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐊᕆᓚᐅᖅᑕᖓᑕ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ 

ᐅᖃᒃᑲᓐᓂᕐᒪᒍᓗ. ᑖᒃᑯᐊ ᐱᓕᕆᕕᒃᐳᑦ ᖃᓄᖅ ᐱᕙᓪᓕᐊᕐᔪᓯᖃᕐᒪᖔᑦ ᖃᐅᔨᒪᔪᑦ ᖃᓄᕐᓗ 

ᑐᓐᓂᖅᑯᑎᒋᔭᐅᖃᑦᑕᕐᒪᑕ ᑖᒃᑯᐊ ᑰᑕᐃᑦ ᐊᑭᖓᓐᓃᑦᑐᑦ.  

 

ᐄ’, ᖃᓄᐃᑉᐸᓪᓕᐊᓂᖓ ᑖᓐᓇ ᓇᐅᑦᑎᖅᓱᖅᑕᐅᑦᑎᐊᖅᑐᖅ ᐊᒻᒪᓗ ᓄᓇᕗᑦ ᐃᖃᓗᓕᕆᓂᕐᒧᑦ ᖃᓄᖅ 

ᐊᒃᑐᖅᑕᐅᖃᑦᑕᕐᒪᖔᑦ. ᒫᓐᓇ ᓇᓗᓇᐃᖅᓯᕕᐅᓚᐅᙱᑦᑐᒍᑦ ᓱᓕ ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ. 

 

ᐊᐱᖅᑯᑦ 54 – 7(2): ᐃᐊᑦᓯᑯᑦ ᐊᕗᔨᖅᑎᑦᑎᓕᐊᖅᑐᓪ ᒥᖅᑯᓕᖕᓂ ᓴᓇᔭᐅᓯᒪᔪᑦ ᓂᐅᑦᕈᑕᐅᓂᖏᓂᒃ 

(ᐊᖑᑎᐋᓗᒃ) 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ ᐊᐱᖅᑯᑎᒐ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ. 

(ᑐᓵᔨᑎᐴᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐱᔾᔪᑎᓖᑦ ᐊᑦᓯ (Etsy) ᑲᑉᐸᓂᖏᑦ ᐃᓱᒪᓕᐊᕆᓵᓚᐅᖅᑕᖏᑦ ᐱᔾᔪᑎᖃᖅᖢᑎᒃ 

ᓂᐅᕕᖃᑦᑕᔾᔮᕈᓐᓃᕐᓂᖃᖅᖢᑎᒃ ᒥᖅᑯᓕᖕᓂᒃ (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᕐᒥ ᖁᔭᓐᓇᒦᖅᑐᖓ ᐊᑐᕋᔅᓯ ᕿᓯᖕᓂᒃ. 

ᐊᐱᖅᑯᑎᕆᔭᕋᓂᓪᓗ ᑕᑯᒃᓴᐅᑎᑕᐅᓪᓗᑎᒃ ᑖᒃᑯᐊ ᐊᓐᓄᕌᓯ ᐊᐃᖏᑦᑐᐃᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐊᑦᓯᒃᑯᑦ (Etsy) ᓄᓇᕐᔪᐊᓕᒫᒥ ᓂᐅᕕᓲᑦ ᓇᒻᒥᓂᕆᔭᐅᔪᕋᓛᓂᓪᓗ 

ᓂᐅᕕᖅᐸᒃᖢᑎᒃ ᓂᐅᕐᕈᑎᒋᓂᐊᕋᒥᔾᔪᒃ ᐊᕐᕌᒍᓄᑦ ᐊᕙᑎᓄᑦ.  

 

ᐅᖃᖅᑏ, ᐊᑕᐅᓯᐅᙱᑦᑐᑦ ᐃᓄᐃᑦ ᓂᐅᕐᕈᑎᖃᖃᑦᑕᖅᓯᒪᖕᒪᑕ ᒥᖅᓱᒐᖕᒥᓂᒃ ᕿᓯᕐᓂᒃ ᐊᑐᖅᑐᓂᒃ ᐊᒻᒪᓗ 

ᑎᕆᒐᓂᐊᑦ. ᐊᑦᓯᑯᓐᓄᓪᓗ ᐊᕐᕌᒍᕋᓵᓗᖕᓄᑦ ᓂᐅᕕᖅᑕᐅᖃᑦᑕᖅᓯᒪᓪᓗᑎᒃ. ᐄᐳᓪ 2, 2026−ᖑᓕᖅᑎᓪᓗᒍ 

ᐊᑦᓯᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᐊᑐᐊᒐᓕᐅᖅᓯᒪᑕᒎᖅ ᐊᑦᓯᒃᑯᑦ ᓂᐅᕐᕈᑎᖃᖃᑦᑕᔾᔮᔪᓐᓃᖅᑐᑦ ᒥᖅᑯᓕᖕᓂᒃ, 

ᕿᓰᑦ ᐃᓚᓕᓪᓗᑎᒃ ᑕᒪᑐᒪᓂ ᐊᕐᕌᒍᒥ. 

 

ᐅᖃᖅᑏ, ᒪᐃ 20 ᑲᓇᑕᓕᒫᒥ ᕿᓯᖕᓄᑦ ᐅᓪᓗᕆᔭᐅᓚᐅᖅᓯᒪᖕᒪᑦ ᐊᒻᒪ ᒪᐃ 21−ᖑᑎᓪᓗᒍ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᓪᓗᓂ ᖃᓄᖅ ᑕᒪᓐᓇ ᐱᕐᔪᐊᖑᑎᒋᖕᒪᖔᑦ ᐊᒻᒪ ᓇᓗᓇᐃᖅᓯᓪᓗᓂ ᓄᓇᕗᒻᒥ ᓯᕗᓪᓕᖅᐹᒥ 

ᓇᑦᑎᓕᕆᓂᕐᒥᒃ ᑲᑎᒪᕐᔪᐊᕐᓂᐊᕐᓂᕋᖅᖢᓂ 2027−ᒥ.  

 

ᑖᓐᓇᓕᑭᐊᖅ ᒥᓂᔅᑕ ᖃᓄᖅ ᐃᓱᒪᖃᖅᐸ ᑕᒪᑐᒪ ᒥᒃᓵᓄᑦ? ᖁᓪᓚᒥᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᓂᐅᕐᕈᑕᐅᖃᑦᑕᖅᑐᑦ ᐊᒥᓖᑦ, ᕿᓰᑦ ᐊᑦᓯᒃᑯᓐᓄᑦ. ᐊᐃᑦᑖᖑᔪᖅ ᑖᒃᑯᐊ ᓂᐅᕐᕈᑕᐅᖃᑦᑕᔾᔮᖁᓐᓃᕐᒪᑕ ᐊᑦᓯᒃᑯᓐᓄᑦ. 

ᑖᓐᓇ ᑕᐃᒪᐃᑦᑐᓂᒃ ᑐᓴᕈᒪᖃᑦᑕᙱᒃᑲᓗᐊᖅᑐᖓ. ᑖᓐᓇ ᑐᓴᕆᐅᕋᒃᑯ ᖃᐅᔨᒪᙱᓐᓇᒃᑭᑦ ᐊᑦᓯᒃᑯᑦ 

ᑭᓇᒃᑰᖕᒪᖔᑕ. 

 

ᑭᓯᐊᓂ ᐊᓯᖏᓐᓂᒃ ᐊᖅᑯᑎᓂᒃ ᕿᓂᖅᑐᒍᑦ ᖃᓄᖅ ᓂᐅᕐᕈᑎᖃᕈᓐᓇᕐᒪᖔᑦᑕ ᐃᓄᐃᑦ ᓴᓇᐅᒐᖏᓐᓂᒃ, ᕿᓯᖕᓂᒃ, 

ᑐᒃᑐᕋᔭᖕᓂᒡᓗ ᓴᓇᓯᒪᔪᓂᒃ ᑕᖅᑲᒃᑯᓄᖓ ᓂᐅᕐᕈᑕᐅᖃᑦᑕᖁᓪᓗᒋᑦ. ᑕᒪᒃᑯᓄᖓ ᖃᕆᓴᐅᔭᒃᑯᑦ 

ᓂᐅᕐᕈᑕᐅᖃᑦᑕᖅᑐᓂᒃ ᒪᓕᒐᓕᐅᕐᕕᖕᒥ ᑕᐃᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐸᕇᓴ ᑕᐃᒃᑯᐊ 

ᐃᓚᐅᑦᑎᐊᕐᓂᖅᓴᐅᖁᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᐊᒍᑦ ᓂᐅᕐᕈᑎᖃᖃᑦᑕᖁᓪᓗᒋᑦ ᐃᓄᐃᑦ ᓄᓇᕗᒻᒥ 

ᑕᒪᒃᑯᓂᖓ ᓂᐅᕐᕈᑎᖃᕐᕕᐅᔪᓐᓇᕐᓂᐊᕐᒪᑕ ᓄᓇᓕᖕᓂ ᑕᐅᒃᑯᓇᑑᙱᑦᑑᒐᓗᐊᖅ ᑭᓯᐊᓂ ᑲᓇᑕᓕᒫᒥ. ᑕᐃᒪ 

ᓄᓇᕐᔪᐊᕐᒥ ᓂᐅᕐᕈᑎᖃᕈᓐᓇᖁᓪᓗᒋᑦ ᑖᒃᑯᐊ. ᕿᒥᕐᕈᒪᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎ, ᒪᐃ 21 ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 

ᓄᓇᕗᒻᒥ ᓯᕗᓪᓕᖅᐹᕐᒥ ᓇᑦᑎᓕᕆᓂᕐᒧᑦ ᕿᓯᖕᓂᒃ ᑲᑎᒪᔾᔪᑎᖃᕐᓂᐊᕐᒪᑕ ᕕᕗᐊᕆ 2027. ᐅᖃᖅᑏ, 

ᒫᓐᓇᕋᑖᖑᓚᐅᖅᑐᖅ ᑲᒻᐸᓂᐅᔪᑦ ᓂᐅᕐᕈᑎᒥᓂᒃ ᐲᔭᐃᖃᑦᑕᓕᕐᒪᑕ ᕿᓯᕋᔭᖕᓂᒃ. ᐊᑦᓯᒃᑯᑦ ᑭᖑᓪᓕᖅᐹᒥ 

ᓂᐅᕐᕈᑎᖃᖃᑦᑕᕈᒪᔪᓐᓃᖅᖢᑎᒃ ᐃᓱᒪᓕᐅᓚᐅᕐᒪᑕ ᐊᒃᑐᐃᓂᖃᕐᓂᐊᕐᒪᑕ ᓇᓛᒎᙱᑦᑐᖅ ᐃᓄᖕᓂᒃ ᒥᖅᓱᖅᑎᓂᒃ 

ᓴᓇᐅᒐᖅᑎᓂᒡᓗ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᓄᓇᕗᒻᒥ ᓇᑦᑎᓕᕆᓂᕐᒧᑦ ᑲᑎᒪᕐᔪᐊᕐᒧᑦ ᐅᐸᒃᑕᐅᓯᒪᓂᐊᕐᒪᖔᑦ ᐱᕕᖃᕐᓗᑎᒡᓗ 

ᐅᖃᐅᓯᖃᕐᓗᑎᒡᓗ ᐊᒃᑐᐃᓂᖓᓂᒃ ᓇᓛᒎᙱᑦᑐᖅ ᕿᓯᖕᓂᒃ ᓂᐅᕐᕈᑎᖃᖃᑦᑕᕈᓐᓃᕈᑎᒃ 

ᑮᓇᐅᔭᓕᐅᕋᓱᖕᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨ ᑖᒃᑯᓂᖓ ᑕᐃᒃᑯᐊ 

ᑲᑎᒪᕐᔪᐊᓕᖅᐸᑕ ᐅᖃᐅᓯᕆᓂᐊᖅᑕᕗᑦ ᐃᓗᐃᓐᓇᖏᑦ ᑖᒃᑯᐊ ᓇᑦᑎᓕᕆᓂᖅ, ᕿᓯᓕᕆᓂᖅ 

ᓂᐅᕐᕈᑎᖃᖃᑦᑕᕐᓂᖅ ᑕᒪᓐᓇ ᕿᒥᕐᕈᓇᒃᑕᐅᓂᐊᕐᒪᑦ.  

 

ᐃᒻᒪᖄ, ᑖᒃᑯᐊ ᐊᑐᒃᑲᓐᓂᕈᓐᓇᕐᒪᑕ ᐅᓪᓗᒥ ᓂᐅᕐᕈᑕᐅᓗᑎᒃ ᑖᒃᑯᐊ ᐊᔾᔨᒌᙱᑦᑐᑦ ᕿᒥᕐᕈᓇᖕᓂᐊᖅᑕᕗᑦ 

ᓇᑦᑎᓕᕆᓂᕐᒧᑦ, ᕿᓯᓕᕆᓂᕐᒧᑦ ᖃᓄᖅ ᑮᓇᐅᔭᓕᐅᕈᑎᒋᓇᓱᒃᑕᕗᑦ ᐱᕈᖅᐹᓪᓕᕈᓐᓇᕐᓂᐊᕐᒪᖔᑕ ᒥᖅᓱᖅᑏᓪᓗ 

ᓄᓇᑦᑎᓐᓂ ᒥᖅᓱᖅᑎᖃᐅᕐᒥᒐᑦᑕ ᓴᓇᒃᑳᓗᖕᓂᒃ. ᐱᐅᔪᒻᒪᕆᖕᓂᒃ ᐊᓐᓄᕌᓕᐅᓲᖑᖕᒪᑕ.  

 

ᖁᕕᐊᓱᒡᕕᒃᓯᐅᑎᓂᒡᓘᓐᓃᑦ ᓴᓇᓲᖑᖕᒪᑕ ᕿᓯᖕᓂᒃ. ᑖᒃᑯᐊ ᐅᖃᐅᓯᕆᓂᐊᖅᑕᕗᑦ. ᑕᒪᒃᑯᐊ ᑲᑎᒪᕐᔪᐊᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐊᑦᓯ ᑲᒻᐸᓂᒃᑯᑦ ᐊᑐᔾᔮᕈᓐᓃᕐᒪᑕ 

ᓂᐅᕐᕈᑎᖃᔾᔮᕈᓐᓃᕐᒪᑕ ᕿᓯᕋᔭᖕᓂᒃ. ᑲᓇᑕᒥ ᐅᖃᐅᓯᐅᖃᑦᑕᕐᒥᔪᖅ ᓄᓇᖅᑲᑎᒋᙱᑕᑦᑎᓐᓂᑦ ᐅᑭᐅᖅᑕᖅᑐᒥᒃ 

ᓄᓇᑦᑎᐊᒥᐅᓂᑦ ᐅᖃᐅᓯᐅᖃᑦᑕᕐᒥᔪᖅ ᒐᕙᒪᒃᑯᖏᓐᓂᓪᓗ ᔫᑳᓐ. 

 

ᐅᖃᖅᑎ, ᐄᐳ 22−ᖑᑎᓪᓗᒍ 2026−ᒥ ᔫᑳᓐ ᒐᕙᒪᒃᑯᖏᑦ ᐱᖁᔨᕗᖔᓚᐅᕐᒪᑦ ᐃᓘᓐᓇᖏᓐᓂᑦ ᒥᓂᔅᑕ 

ᑮᓇᐅᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ ᐃᓕᖅᑯᓯᓕᕆᓂᕐᒥᑦ ᑎᑎᕋᖁᓪᓗᒋᑦ ᐊᑦᓯ 

ᑲᑉᐸᓂᒃᑯᖏᓐᓄᑦ. ᐃᓱᒪᒃᓴᖅᓯᐅᒃᑲᓐᓂᖁᓪᓗᒋᑦ ᐊᒥᕐᓂᒃ ᕿᓯᕋᔭᖕᓂᒃ ᓂᐅᕐᕈᑎᖃᖃᑦᑕᕈᒪᔪᓐᓃᕐᓂᖏᑦ.  

 

ᒥᓂᔅᑕ ᐊᖏᕈᓐᓇᖅᐹ ᑎᑎᕋᕈᓐᓇᕐᓗᒋᑦ ᐊᑦᓯᒃᑯᑦ ᑲᑉᐸᓂᖓᓄᑦ ᓇᓛᒎᙱᑦᑐᖅ ᐊᒃᑐᐃᓂᖃᕐᒪᑕ ᐋᓐᓂᖅᓯᓯᒪᖕᒪᑕ 

ᐃᓄᐃᑦ ᓂᐅᕐᕈᑦᑎᖃᖅᐸᒃᑐᓂᒃ ᓴᓇᐅᒐᕐᒥᖕᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ ᑖᒃᑯᓂᖓ 

ᐊᑦᓯᐅᑉ ᒥᒃᓵᓄᑦ, ᑐᓴᖅᑎᑕᐅᖁᓪᓗᓂᒋᑦ ᑭᓯᐊᓂ ᕿᒥᕐᕈᓇᒍᓐᓇᖅᑕᕋ ᑖᓐᓇ ᐅᖃᐅᓯᕆᔭᖓ.  

 

ᐃᓕᓐᓂᐊᒃᑲᓐᓂᕐᓗᖓ ᑭᓇᒃᑯᓐᓂᒃ ᓇᖕᒥᓂᕆᔭᐅᖕᒪᖔᑦ ᑖᓐᓇ ᐊᑦᓯ. ᑕᐃᑲᙶᕐᓗᖓ ᐱᒋᐊᕐᕕᖃᕈᓐᓇᖅᑐᖓ 

ᐱᔾᔪᑎᒋᓪᓗᒍ ᖃᕆᓴᐅᔭᒃᑯᑦ ᓂᐅᕐᕈᑎᖃᖃᑦᑕᕐᓂᖅ ᐅᖃᐅᓯᖃᖅᑲᐅᒐᒪ ᑎᒥᐅᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐸᕇᓴᖓ ᑕᐃᒃᑯᐊ ᕿᒥᕐᕈᓇᒍᒪᓪᓗᒋᑦ.  

 

ᐊᐅᓚᓂᖃᑦᑎᐊᕐᓂᖅᓴᐅᖁᓪᓗᒍ ᖃᐅᕆᓴᐅᔭᒃᑯᑦ ᓂᐅᕐᕈᑎᖃᕈᓐᓇᕋᑦᑕ ᑎᓯᖁᑎᕗᑦ ᓇᖕᒥᓂᕗᑦ ᐊᑐᕐᓗᒋᑦ 

ᑕᐃᒃᑯᐊ ᑎᒥᐅᔪᑦ ᑕᐃᒃᑯᐊ 1%−ᖓᓂᒃ ᑮᓇᐅᔭᓕᐅᖃᑦᑕᕐᒪᑕ. ᑕᐃᒪᓐᓇ ᐱᖃᑦᑕᖅᑐᑦ. ᐃᒻᒪᖄ, ᓇᖕᒥᓂᖅᑲᐃ 

ᐱᖁᑎᒋᔭᑦᑎᓐᓂᒃ ᐊᑐᕐᓗᑕ ᑮᓇᐅᔭᓕᐅᕐᓂᖅᓴᐅᔪᓐᓇᕐᓂᐊᕐᒪᑕ. 

 

ᑖᒃᑯᐊ ᐊᔾᔨᒌᙱᑦᑐᑦ ᓇᓖᕌᕈᑏᑦ ᕿᒥᕐᕈᓇᒃᑕᐅᔪᓐᓇᕐᓂᖏᓐᓄᑦ ᑖᒃᑯᓄᖓ ᐊᖏᕈᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. 

8, ᑎᑎᖅᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9, ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10, ᑮᓇᐅᔭᖅᑑᑎᒃᓴᓄᑦ ᑭᐅᔾᔪᑏᑦ, 

11 ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ, 12 ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. 13, ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᔭᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 14, ᑎᑎᖅᑲᑦ 

ᓴᖅᑭᑕᐅᓂᖏᑦ. 15, ᐱᖁᔨᕗᖔᕐᓂᐊᖅᑐᓄᑦ ᖃᐅᔨᒃᑲᐃᔾᔪᑏᑦ. 16, ᐱᐅᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 17, ᐱᖁᔨᕗᖔᕈᑏᑦ. 18, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. 19, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 20, ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. ᑕᕝᕗᖓ ᑲᑎᒪᓂᑦᑎᓐᓅᓚᐅᖅᑳᖅᑎᓐᓇᑕ 20−ᒥᓂᒻᒥᑦ ᓄᖅᑲᖓᑲᐃᓐᓇᕐᓂᐊᕋᑦᑕ. 

ᐃᖅᓱᖅᑏ. 

 

>> ᓄᖅᑲᖓᑲᐃᓐᓇᖅᑐᑦ) 14:53 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᐳᖅ 15:27 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒪᑎᒪᑐᐃᓐᓇᕐᓂᕐᒥ ᐱᔭᔅᓴᖃᖅᑐᒍᑦ 

ᐆᒥᖓ, ᐅᑯᓂᖓ: ᐱᖁᔭᔅᓴᖅ 1 ᐊᒻᒪ 2. ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᓯᒍᒪᔪᒍᑦ ᐃᓱᒪᔅᓴᖅᓯᐅᕈᑎᖃᕐᓗᑕ ᐱᖁᔭᔅᓴᖅ 1 – ᑮᓇᐅᔭᓄᑦ 

ᑐᔅᓯᕋᐅᑎᓂᑦ ᐊᐅᓚᒍᑎᔅᓴᓄᑦ ᐋᖅᑭᐅᒪᑎᑦᑎᒍᑎᔅᓴᓄᑦ 2026-2027-ᒥ, ᐊᒻᒪ ᑐᔅᓯᕌᖑᔪᑦ 2026-2027-ᒧᑦ 

ᑮᓇᐅᔭᖅᑐᕈᑎᔅᓴᖏᑦ ᐱᓕᕆᕕᖓᑕ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐᖅ. ᐊᖏᖃᑎᒌᑉᐱᑖ, ᐱᓕᕆᐊᕆᖅᑳᕐᓂᐊᕐᓗᒍ ᐱᖁᔭᔅᓴᖅ 1? 

ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᔭᕋ ᒥᓂᔅᑕ Hᐄᓕ ᐊᕿᐊᕈᖅ, ᐱᓕᕆᔨᑎᑦ, ᐱᓕᕆᔨᓂᒃ ᐃᕝᕕ 

ᓴᓂᐊᓃᖁᔨᓂᐊᖅᑮᑦ, ᑲᑎᒪᔨᕋᓛᑦ ᓵᖓᓂ? 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, 

ᐊᖏᔪᖅᑳᒡᒍᑎᖃᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ, ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯᑦ ᓵᖓᓃᖃᑕᐅᒍᓐᓇᖁᓪᓗᒋᑦ? 

ᖁᔭᓐᓇᒦᒃ.  

 

ᐃᖅᓱᑦᑏ, ᐃᖏᑦᑎᒋᐊᖅᑐᓚᐅᕐᒥᒃᑭᑦ.  

 

ᒪᓕᒐᒃᓴᖅ 1 − ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027  – ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᒻᒪ ᑎᑎᕋᖅᑕᐅᒍᓐᓇᕐᓂᐊᕐᖓᑕ ᒥᔅ Hᐄᓕ ᐊᕿᐊᕈᖅ, ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᖅᑳᓚᐅᕐᓗᒋᑦ 

ᒪᑐᐃᖅᓯᔾᔪᑎᓅᕈᓐᓇᖅᓯᔪᑎᑦ.  

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᐃᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᖓ 

ᓵᖓᓃᓐᓂᐊᖅᑑᒃ ᐃᓄᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓ, ᔮᓇᑕᑦ ᐃᐅᓪᔅᕘᑦ, ᐊᒻᒪ ᐃᓄᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᖏᑕ ᐊᖏᔪᖅᑳᖓ, ᔭᐃᑯ ᐃᐅᓪᔅᕘᑦ.  

 

ᐃᔅᓯᕙᐅᑖᖅ, ᖁᕕᐊᑦᑐᖓ ᐅᓪᓗᒥ ᑕᕝᕙᓃᒍᓐᓇᕋ ᑲᑎᒪᓂᑐᐃᓐᓇᕐᒥ ᓴᖅᑭᕐᓂᐊᕐᓗᒋᑦ ᐅᖃᖃᑎᒌᒍᑎᒋᓗᒋᓪᓗ 

ᑐᑦᓯᕋᖅᑕᕗᑦ 2026-2027 ᑮᓇᐅᔭᐃᑦ ᐊᑐᖅᑐᑦᓴᐃᑦ ᐱᓕᕆᐊᑦᓴᓄᓪᓗ ᐸᕐᓇᐅᑎᖏᑦ ᐃᓄᓕᕆᔨᒃᑯᑦ. 

ᓵᖓᓃᖃᑎᑏᒃᑲ ᐃᓄᓕᕆᔨᒃᑯᑦ ᒥᓂᔅᑕᐅᑉ ᑐᒡᓕᐊ ᔮᓇᑕᓐ ᐃᐅᓪᔅᕗᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ 

ᑐᑭᒧᐊᖅᑎᑦᓯᔨᖓ ᔭᐃᑯ ᐃᐅᓪᔅᕗᑦ. 

ᐃᒃᓯᕙᐅᑖᖅ, ᐱᓕᕆᕕᑦᑎᓐᓂ ᐊᑐᐃᓐᓇᐅᑎᑦᓯᕙᑦᑐ ᐊᔾᔨᒌᖏᑦᑐᓂᒃ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 

ᐊᔾᔨᒌᖏᑦᑑᑎᓂᒃ ᓲᕐᓗ ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᕐᒧᑦ ᓴᐳᒻᒥᔮᕆᓂᕐᒧᓪᓗ ᓱᕈᓯᕐᓂᒃ 

ᐅᓗᕆᐊᓇᖅᑐᒦᒍᓐᓇᖅᑐᓂᓪᓗ ᐃᓐᓇᕐᓂᒃ ᓴᖅᑭᔮᖅᑎᑦᓯᓂᒃᑯᑦ ᐃᓅᓯᖃᑦᓯᐊᕐᓂᕐᒥᒃ ᓇᒻᒥᓂᕐᓗ 

ᒪᑭᒪᒍᓐᓇᓕᖅᑎᓯᓂᕐᒥᒃ ᓄᓇᕗᒻᒥᐅᓂᒃ. ᑕᒪᒃᑯᐊ ᐱᔨᑦᓯᕋᐅᑏᑦ ᐊᐅᓚᑕᐅᕙᑦᑐᑦ ᓯᑕᒪᐅᓕᖓᔪᓂ 

ᐃᑲᔪᖅᐸᑦᑕᑎᓐᓄᑦ ᑐᕌᖓᔪᓂᒃ ᐊᕕᑦᑐᖅᓯᒪᓂᐅᔪᓂᒃ ᐱᓕᕆᕕᓂᒃ. 

 

1. ᐃᓚᒌᑦᓯᐊᖅᑐᓕᕆᓂᕐᒧᑦ ᐱᓕᕆᕕᖓᑦ ᐊᑐᐃᓐᓇᐅᑎᑦᓯᕙᑦᑐᑦ ᐊᔾᔨᒌᖏᑦᑐᓂᒃ ᐱᔨᑦᓯᕋᐅᑎᓂᒃ ᓱᕈᓯᕐᓄᑦ, 

ᐃᓚᒌᓄᑦ, ᐅᓗᕆᐊᓇᖅᑐᒦᑐᐃᓐᓇᕆᐊᓕᓐᓄᑦ ᐃᓐᓇᕐᓄᑦ ᓴᐳᒻᒥᔮᖅᑕᐅᒋᐊᓕᓐᓄᑦ ᐊᓯᖏᑎᒍᓪᓘᓐᓃᑦ 

ᐊᔾᔨᐅᖏᑦᑐᒃᑯᑦ ᐃᑲᔫᑎᓄᑦ. ᑕᒪᒃᑯᐊ ᐃᑲᔪᖃᑦᑕᓂᕐᒨᖓᔪᑦ ᐃᓚᒋᓕᐅᔾᔨᓯᒪᔪᑦ ᒫᓐᓇᑦᓴᐅᑎᒋᒃᑯᑦ 

ᖁᐊᖅᓵᕐᓇᖅᑑᒃᑰᖅᓯᒪᔪᓂᒃ ᑲᒪᒋᔭᖃᕐᓂᕐᒧᑦ ᓲᕐᓗ ᑐᐊᕕᕐᓇᖅᑐᒃᑯᑦ ᓱᕈᓯᕐᓂᒃ ᓴᐳᒻᒥᔮᕆᓂᕐᒧᑦ 

ᖃᐅᔨᓴᕈᑕᐅᔪᓄᑦ, ᑎᒍᐊᖑᐊᓅᖅᓯᑲᐃᓐᓇᓂᕐᒧᑦ ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᓪᓗ ᐃᓐᓇᕐᓂᒃ, 

ᑐᐊᕕᕐᓇᖅᑐᒃᑯᓪᓗ ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᕐᒧᑦ ᐸᕐᓇᐅᑎᖃᕐᓂᕐᒧᑦ ᑭᒃᑯᑐᐃᓐᓇᕐᓄᑦ 

ᐋᓐᓂᖅᑎᖅᑕᒥᓂᐅᔪᓄᑦ ᖁᔭᓈᖅᑕᐅᓯᒪᔪᓄᓪᓘᓐᓃᑦ. ᐱᓕᕆᕕᖓᓂ ᐊᐅᓚᑦᓯᕙᒻᒥᔪᑦ ᐃᓚᒌᓄᑦ 

ᐊᕝᕗᑎᑦᑕᐃᓕᑎᑦᓯᓂᕐᒧᑦ ᐱᔨᑦᓯᕋᐅᑎᓂᒃ, ᐊᖏᕐᕋᖅᓯᒪᔪᓂᒃ ᐃᑲᔪᕐᓂᕐᒧᑦ, ᑐᑭᒧᐊᖅᑎᑕᐅᓯᒪᔪᓂᓪᓗ 

ᐃᑲᔪᖅᑕᐅᒋᐊᓕᓐᓂᒃ ᐊᐅᓚᑦᓯᓂᕐᒧᑦ ᐃᓚᒌᓄᑦ ᐊᔪᕐᓇᖅᑐᒃᑰᕈᑎᖃᖅᑐᓄᑦ. 

 

2. ᐃᑲᔫᓯᐊᖅᑐᓕᕆᔩᑦ ᐃᓚᒋᓕᐅᔾᔨᓯᒪᔪᑦ ᐊᔾᔨᒌᖏᑦᑐᓂᒃ ᐃᑲᔫᓯᐊᖅᑖᖃᑦᑕᓂᕐᒧᑦ ᐱᓕᕆᐊᓂᒃ 

ᑮᓇᐅᔭᖅᑎᒍᑦ ᐃᑲᔫᑎᓂᒃ ᑭᒃᑯᑐᐃᓐᓇᕐᓄᑦ ᐅᑭᐅᓕᓐᓄᑦ 18-ᓂᒃ ᐅᖓᑖᓄᓪᓗ, ᐃᓚᖏᓐᓄᓪᓗ. 

ᐃᓚᒋᔭᐅᓪᓗᑎᒃ ᑮᓇᐅᔭᖅᑎᒍᑦ ᐃᑲᔫᑎᓂᒃ, ᐃᓐᓇᒻᒪᕆᓐᓄᑦ ᐅᖅᓱᐊᓗᓐᓄᑦ ᐃᖃᔫᑎᒥᒃ, 

ᐊᔾᔨᒌᖏᑦᑐᓂᓪᓗ ᐃᑲᔫᑎᒃᑲᓐᓂᕐᓂᒃ ᐱᔾᔪᑎᖃᖅᑐᑎᒃ ᐃᑲᔫᑎᖃᕐᓂᕐᒧᑦ ᑭᒃᑯᑐᐃᓐᓇᕐᓂᒃ ᐃᓚᒋᓂᓪᓗ 

ᐃᓅᓇᓱᐊᕈᑎᓂᒃ ᐊᖑᒻᒪᑎᒍᓐᓇᖁᓪᓗᒋᑦ ᒪᑭᒪᒍᓐᓇᖁᓪᓗᒋᓪᓗ. ᐃᓚᒋᔭᐅᓪᓗᑎᒃ ᐸᐃᕆᕕᓐᓄᑦ ᐃᑲᔫᑎ, 

ᐃᑲᔪᕈᑕᐅᕙᑦᑐᑦ ᐊᖏᔪᖅᑳᕆᔭᐅᔪᓄᑦ ᐊᑭᓕᖅᓱᐃᓂᖏᓐᓄᑦ ᓚᐃᓴᓐᓯᖃᖅᑐᓄᑦ ᐸᐃᕆᕕᓐᓄᑦ 

ᐊᑭᓕᖅᓱᖅᑕᖏᓐᓄᑦ; ᓄᓇᕗᒻᒥ ᓱᕈᓯᕐᓄᑦ ᐃᑲᔫᓯᐊᖅᑖᕈᑎ, ᖄᒃᑲᓐᓂᖓᒍᑦ ᐃᑲᔫᑎ 

ᑮᓇᐅᔾᔭᑦᓴᙱᓂᖅᓴᓄᑦ ᐊᖏᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ; ᐃᓐᓇᒻᒪᕆᓄᑦ ᖄᒃᑲᓐᓂᖓᒍᑦ ᐃᑲᔫᑎ, 

ᐃᑲᔪᕈᑕᐅᕙᑦᑐᑦ ᐃᓐᓇᒻᒪᕆᓐᓄᑦ ᐱᔭᕆᐊᖃᓪᓚᕆᑦᑕᖏᓐᓄᑦ ᐃᓅᓇᓱᐊᕐᓂᕐᒧᑦ ᐊᑭᓕᖅᓱᕆᐊᓕᖏᓐᓄᑦ. 

 

3. ᐃᖅᑲᓇᐃᔭᕆᐅᖅᓴᔪᓕᕆᔨᒃᑯᑦ ᑲᔪᖏᖅᓴᐃᒍᑎᖃᖅᐸᑦᑐᑦ ᐃᖅᑲᓇᐃᔭᖅᑎᓄᑦ ᐱᓕᒻᒪᑦᓴᒍᑎᓂᒃ, 

ᐊᐅᓚᑦᓯᕙᑦᑐᑦ ᑮᓇᐅᔭᓂᒃ ᐃᑲᔪᖅᑕᐅᔪᓄᑦ ᐱᓕᕆᐊᓄᑦ, ᐊᑐᐃᓐᓇᐅᑎᑦᓯᓪᓗᑎᓪᓗ ᐃᖅᑲᓇᐃᔭᕐᓂᒃᑯᑦ 

ᐃᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂᒃ. ᐃᖅᑲᓇᐃᔭᕆᐅᖅᓴᔪᓕᕆᔨᒃᑯᑦ ᐱᓕᕆᕕᖓᑦ ᑲᒪᒋᔭᖃᖅᐸᒻᒥᔪᑦ 

ᓴᓇᔪᓕᕆᓂᕐᒧᑦ ᐃᖅᑲᓇᐃᔭᖅᑐᑎᓪᓗ ᐃᓕᓐᓂᐊᖅᓯᓐᓈᖅᑐᓂᒃ, ᓄᓇᕗᒻᒥᐅᑦ ᐊᑐᐃᓐᓇᖃᕈᓐᓇᖁᓪᓗᒋᑦ 

ᐃᓕᓐᓂᐊᕈᑎᒃᑯᑦ ᐱᔭᕇᕐᓂᕐᒧᑦ ᐸᐃᑉᐹᑖᕈᓐᓇᐅᑎᓂᒃ ᐱᔪᓐᓇᕐᓂᑖᕐᓂᒧᓪᓗ ᐃᖅᑲᓇᐃᔮᑦᓴᓂᒃ. 

ᖄᒃᑲᓐᓂᖓᒍᑦ, ᐃᖅᑲᓇᐃᔭᕆᐅᖅᓴᖅᑐᓕᕆᔨᒃᑯᑦ ᐊᐅᓚᑦᓯᕙᑦᑐᑦ ᐃᖅᑲᓇᐃᔭᕆᐅᖅᓴᖅᑎᑦᓯᓂᕐᒥᒃ 

ᐃᑲᔫᑎᓂᒃ, ᐱᓕᒻᒪᑦᓴᓂᕐᒧᑦ ᐃᑲᔫᓯᐊᓂᒃ, ᑮᓇᐅᔾᔭᑦᓴᓄᑦ ᐃᑲᔫᑎᓂᒃ, ᐱᓕᕆᖃᑎᖃᖅᐸᑦᑐᓂᓪᓗ 

ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ, ᐃᖅᑲᓇᐃᔭᖅᑎᑦᓯᔪᓂᒃ, ᐊᓯᖏᓐᓂᓪᓗ ᐱᓕᕆᕕᐅᔪᓂᒃ 

ᓇᓕᒧᒌᓕᖅᑎᑦᓯᓂᕐᒧᑦ ᐱᓕᒻᒪᑦᓴᐃᓂᕐᒥᒃ ᐃᖅᑲᓇᐃᔮᑦᓴᖃᖅᑎᑦᓯᓂᐅᔪᑎᒍᓪᓗ ᐱᔭᐅᒍᒪᔪᓂᒃ. 

ᑲᑐᔾᔨᓂᒃᑯᑦ, ᑕᒪᒃᑯᐊ ᐱᓕᕆᐊᑦ ᐃᑲᔪᕈᑕᐅᕙᑦᑐᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ, 

ᐊᑐᐃᓐᓇᖃᖅᑎᑦᓯᓂᕐᒧᑦ ᐱᓕᒻᒪᑦᓴᒍᑎᓂᒃ, ᑐᕌᕈᓐᓇᖁᓪᓗᒋᑦ ᐊᑑᑎᖃᑦᓯᐊᖅᑐᒃᑯᑦ ᐃᖅᑲᓇᐃᔮᑦᓴᓄᑦ. 

 

4. ᐊᔪᖅᓴᓗᐊᕈᓐᓃᖅᐸᓪᓕᐊᑎᑦᓯᓂᕐᒧᑦ ᐱᓕᕆᕕᖓ ᑐᑭᒧᐊᖅᑎᑦᓯᕙᑦᑐᑦ ᑲᑐᔾᔨᖃᑎᒌᑦᑎᑦᓯᓂᕐᒥᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ ᖃᓄᖅᑑᕈᑕᐅᓯᒪᔪᓂᒃ ᐱᓕᕆᔾᔪᑎᑦᓴᓕᐅᕐᓂᕐᒧᑦ 

ᐊᔪᖅᓴᓗᐊᕈᓐᓃᖅᑎᑦᓯᒐᓱᐊᕐᓂᕐᒧᑦ, ᓂᕆᔭᑦᓴᖃᑦᓯᐊᖅᑎᑦᓯᓂᕐᒧᑦ, ᐊᖏᕐᕋᖃᖏᑦᑐᓕᕆᓂᕐᒧᓪᓗ. 

ᐱᓕᕆᕕᖓᑦ ᓯᕗᓕᖅᐸᑦᑐᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᒪᑭᒪᓂᖅ ᐸᕐᓇᐅᑎᓂᒃ ᐃᑲᔫᑎᓂᓪᓗ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᓂᒃ ᐱᓕᕆᐊᓂᒃ ᑲᒪᒋᔭᖃᕐᓂᕐᒧᑦ ᐱᔾᔪᑎᖏᓐᓂᒃ ᓱᒃᑰᓂᕐᒧᑦ. ᑐᙵᕕᓕᐅᕋᓱᐊᕐᒥᔪᑦ 

ᓂᕆᔭᑦᓴᖃᑦᓯᐊᖅᑎᑦᓯᓂᕐᒧᑦ ᐱᓕᕆᐊᓂᒃ, ᐊᑐᐃᓐᓇᖃᖅᑎᑦᓯᓂᕐᒧᑦ ᐱᑕᖃᕆᐊᖃᓪᓚᕆᑦᑐᓂᒃ 

ᐃᑲᔫᑎᓂᒃ, ᓯᕗᒧᒋᐊᖅᑎᑦᓯᓂᕐᒧᓪᓗ ᓄᓇᕗᒻᒥ ᖃᓄᖅᑑᕈᑎᓂᒃ ᐊᖏᕐᕋᖃᖏᑦᑐᓂᒃ 

ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ. ᑐᑭᒧᐊᖅᑎᑦᓯᔨᐅᓂᒃᑯᑦ, ᐱᓕᕆᕕᖓᓂ ᓇᓗᓇᐃᖅᓯᓯᒪᒐᓱᐊᖅᐸᑦᑐᑦ 

ᐊᑦᓱᕉᑕᐅᔪᑦ ᒐᕙᒪᒃᑯᓐᓂ ᑲᑐᔾᔨᖃᑎᖏᓐᓂᓗ ᓇᓕᒧᒌᓕᖅᓯᒪᕙᑦᑐᑦ, ᐃᓕᖅᑯᓯᑦᑎᓐᓂᒃ 

ᑐᙵᕕᖃᖅᑐᑎᒃ, ᑐᕌᒐᖃᖅᑐᑎᓪᓗ ᐊᑯᓂᐅᔪᒧᑦ ᐃᓅᓯᖃᑦᓯᐊᕈᓐᓇᖁᓪᓗᒋᑦ ᓄᓇᕗᒻᒥᐅᑦ. 

 

ᐃᒃᓯᕙᐅᑖᖅ, 2026-2027-ᒥ, ᐃᑲᔪᖅᓱᐃᓐᓇᕈᒪᓪᓗᒋᑦ ᐱᓕᕆᐊᑦ ᐱᔨᑦᓯᕋᐅᑏᓪᓗ, ᐃᓄᓕᕆᔨᒃᑯᑦ ᑐᑦᓯᕋᖅᑐᑦ 

ᐊᐅᓚᔾᔪᑎᓄᑦ ᐊᑐᖅᑐᓴᓂᒃ $251.8 ᒥᓕᐊᓐᓂᒃ, ᐊᖏᓪᓕᒋᐊᖅᑐᑦ 10 ᐳᓴᓐᑎᓂᒃ, ᐅᕝᕙᓘᓐᓃᑦ $23.2 

ᒥᓕᐊᓐᓂᒃ ᐊᕐᕌᓂ ᑮᓇᐅᔭᐃᑦ ᐊᑐᖅᑐᑦᓴᕆᓚᐅᖅᑕᖏᓐᓂᒃ. ᐅᑯᐊ ᐃᓚᒋᔭᐅᔪᑦ: 

 

• $18.6 ᒥᓕᐊᓐ ᐃᓚᒌᓄᑦ ᐃᓅᓯᖃᑦᓯᐊᖃᕐᓂᕐᒧᑦ ᐱᓕᕆᐊᓄᑦ ᐊᑐᓕᖅᑎᑕᐅᕙᓪᓕᐊᖏᓐᓇᖁᓪᓗᒍ 

ᐃᓚᒌᑦᓯᐊᓂᖅ ᖃᓄᖅᑑᕈᑎ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎ ᓱᕐᓗ: 

o ᓄᓇᕗᒻᒥ ᓄᓇᕗᓪᓗ ᓯᓚᑖᓂ ᐊᖏᕐᕋᖃᕐᕕᐅᑲᐃᓐᓇᖅᑐᑦ 

o ᐃᑲᔪᖅᓱᐃᒋᐊᒃᑲᓐᓂᓂᕐᒧᑦ ᑎᒍᐊᖑᐊᖃᖅᐸᑦᑐᓂᒃ ᐃᓚᒌᓂᒃ 

o ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ 

o ᒪᓕᒍᓐᓇᖁᓪᓗᒋᑦ ᒪᓕᑦᑕᐅᒋᐊᓕᓐᓂᒃ ᑎᒍᐊᖑᐊᑦᓴᓂᒃ ᖃᐅᔨᓴᖃᑦᑕᓂᕐᒧᓪᓗ 

o ᒪᒃᑯᑦᑐᓄᑦ ᐃᑲᔫᑎᓄᑦ ᐱᔨᑦᓯᕋᐅᑎᓄᑦ 

 

• $2.3 ᒥᓕᐊᑦ ᐃᖅᑲᓇᐃᔭᕆᐅᖅᓴᖅᑐᓕᕆᓂᕐᒧᑦ, ᐃᓚᒋᔭᐅᓗᑎᒃ ᐃᖅᑲᓇᐃᔭᕐᕕᓐᓂ ᐱᓕᒻᒪᑦᓴᐃᓂᕐᒧᑦ 

ᐱᓕᕆᖃᑎᒋᓗᒋᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᑲᔪᕐᓗᒋᑦ ᓄᓇᕗᑦ 3000 ᐃᓪᓗᓕᕆᓂᕐᒧᑦ 

ᐱᒋᐊᖅᑎᑕᐅᓯᒪᔪᖅ ᐱᓕᒻᒪᑦᓴᐃᓂᕐᒧᓪᓗ ᐊᔾᔨᐅᖏᑦᑐᓂᒃ ᑮᓇᐅᔭᓕᐅᑕᐅᒍᓐᓇᖅᑐᓂᒃ 

• $1.2 ᒥᓕᐊᓐ ᑮᓇᐅᔾᔭᑦᓵᑦ ᐊᑭᑦᑐᕆᐊᖅᓯᒪᓂᖏᓐᓄᑦ ᐊᓯᔾᔨᖅᑕᐅᓯᒪᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔾᔭᑦᓵᑦ ᓇᓗᓇᐃᒃᑯᑕᖏᑦ 

• $1 ᒥᓕᐊᓐ ᐃᑲᔪᕈᑕᐅᓗᑎᒃ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᓄᓇᓕᓐᓂ 

 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᓂ ᐊᖏᓪᓕᒋᐊᖅᓯᒍᑕᐅᔪᑦ ᐱᔾᔪᑎᓖᑦ ᐊᓯᔾᔨᖅᑕᐅᓯᒪᓂᖏᓐᓂᒃ ᐱᓕᕆᕕᑦᑎᓐᓂ 

ᐃᑲᔪᖅᓱᐃᒃᑲᓐᓂᓂᕐᒧᑦ ᓄᓇᕗᒻᒥᐅᓂᒃ ᐊᖑᒻᒪᑎᒍᓐᓇᖏᑦᑐᓂᒃ ᐃᓅᓇᓱᐊᕈᑎᓂᒃ, ᒪᑭᒪᓇᓱᐊᖅᐸᓪᓕᐊᑎᓪᓗᒋᑦ 

ᐃᓅᓯᖃᑦᓯᐊᕋᓱᐊᖅᑎᓪᓗᒋᓪᓗ ᐃᓚᖏᓪᓗ. ᑐᙵᕕᖓᑎᒍᑦ, ᑕᒪᒃᑯᐊ ᐊᑦᓱᕉᑕᐅᔪᑦ ᑐᙵᕕᓕᐅᕈᑕᐅᔪᑦ 

ᓄᓇᓕᓐᓂᒃ ᓇᓗᓇᐃᖅᓯᓯᒪᓂᕐᒧᓪᓗ ᑭᒃᑯᑐᐃᓐᓇᐃᑦ ᐃᑲᔪᖅᑕᐅᑦᓯᐊᕐᓂᕋᕈᓐᓇᖁᓪᓗᒋᑦ ᐊᖑᒻᒪᒐᓱᐊᖅᑎᓪᓗᒋᑦ 

ᐃᓚᖏᓐᓂᒃ ᐃᓅᓇᓱᐊᕐᓂᕐᒧᑦ ᐱᔭᕆᐊᓕᖏᓐᓂᒃ. 

 

ᐊᖏᓗᐊᖏᒃᑲᓗᐊᖅᑐᑎᒃ, ᐊᖏᓪᓕᒋᐊᖅᑕᐅᒍᑎᖏᑦ ᐱᒻᒪᕆᐅᓪᓗᑎᒃ ᐊᓪᓗᕆᐊᕈᑕᐅᔪᑦ ᑕᒪᒋᔭᖃᓂᕐᒧᑦ 

ᐊᑐᐃᓐᓇᐅᖏᓗᐊᖅᑐᓂᒃ ᐱᔨᑦᓯᕋᐅᑎᓂ ᓱᕐᕋᓗᐊᑦᑕᐃᓕᑎᑦᓯᓂᕐᒧᓪᓗ ᓵᑕᑦᓴᐅᒍᑎᖃᕐᓂᒧᓪᓗ ᓄᓇᕗᓕᒫᒥ, 

ᑭᒃᑯᑐᐃᓐᓇᐃᑦ ᐃᓚᒌᓪᓗ ᑕᑎᖃᕈᓐᓇᖁᓪᓗᒋᑦ ᐃᑲᔫᑎᐅᒋᐊᓕᓐᓂᒃ, ᐱᔭᕆᐊᖃᓕᕋᐃᒻᒪᑕ. 

ᐃᒃᓯᕙᐅᑕᖅ, ᐱᓕᕆᕕᑦᑎᓐᓂ ᖃᐅᔨᒪᔪᑦ ᐊᑦᓱᕈᕐᓇᖅᑐᓂᒃ ᐊᖑᒻᒪᑎᒐᓱᐊᕐᓂᕐᒧᑦ ᐱᕈᖅᐸᓪᓕᐊᔪᑦ 

ᐊᔾᔨᒌᖏᑦᑑᑎᐅᔪᓪᓗ ᐱᔭᕆᐊᓕᖏᑦ ᓄᓇᕗᒻᒥᐅᑦ. ᐊᒥᒐᖅᓯᓂᖏᑦ ᐃᖅᑲᓇᐃᔭᖅᑎᓂᒃ, ᐱᓕᕆᕕᑦᓴᓂᒃ,  

 

ᐊᔾᔨᐅᖏᑦᑐᓂᓪᓗ ᐱᓕᕆᔾᔪᑎᓂᒃ ᐊᑦᑐᐃᓂᖃᖅᓯᒪᔪᑦ ᐱᓕᕆᕕᕗᑦ ᐊᐅᓚᑦᓯᒍᓐᓇᕐᓂᖏᓐᓄᑦ 

ᓱᕐᕋᖅᑕᓗᐊᖏᑦᑐᓂᒃ ᕿᓚᒥᐅᔪᒃᑯᓪᓗ ᐱᔨᑦᓯᕋᐅᑎᒋᒋᐊᓕᖏᓐᓄᑦ. 

 

ᐃᒃᓯᕙᐅᑖᖅ, ᐱᓕᕆᔾᔪᓯᕗᑦ ᑕᒪᒃᑯᓂᖓ ᐊᐅᓚᑦᓯᓂᕐᒧᑦ ᒪᑭᒪᔾᔪᑎᖃᕐᓂᒧᓪᓗ ᐊᑐᖅᑐᑦᓴᓂᒃ ᐱᓕᕆᐊᑦᓴᓄᓪᓗ 

ᐸᕐᓇᐅᑎᑦᑎᓐᓂᒃ ᐱᔾᔪᑎᓖᑦ ᐊᓯᔾᔨᖅᐸᓪᓕᐊᓂᕐᒧᑦ ᓴᖅᑭᔮᖅᑐᓂᒃ ᓱᓕᔪᓂᒃ ᒪᓕᖃᑦᑕᓂᕐᒧᑦ ᑮᓇᐅᔭᓂᒃ 

ᐊᑐᖅᑐᑦᓴᓕᐅᖃᑦᑕᓂᕐᒧᑦ. ᑐᙵᕕᓕᐅᖅᑐᒍᑦ ᐃᓱᒪᓕᐅᕈᑕᐅᕙᑐᓂᒃ ᓄᐊᑕᐅᓯᒪᔪᓂᒃ ᑭᒡᓕᓯᓂᐊᕈᑎᒃᑯᑦ, 

ᓴᖅᑭᖅᐸᑦᑐᓂᒃ, ᓇᓗᓇᐃᖅᑕᐅᓯᒪᔪᓂᓪᓗ ᐱᔭᕆᐊᓕᑦᑎᓐᓂᒃ, ᐊᑕᐅᑦᓯᒃᑯᑦ ᕿᒥᕐᕈᐃᖏᓐᓇᖅᑐᑕ 

ᐱᓕᕆᐊᖑᕙᒌᖅᑐᓂᒃ ᑳᓐᑐᕌᓂᓪᓗ ᐊᑑᑎᖃᑦᓯᐊᖁᓪᓗᒋᑦ ᑮᓇᐅᔭᐃᑦ.  

 

ᑕᒪᓐᓇ ᒪᕐᕉᓕᖓᔪᒥᒃ ᑐᕌᒐᖃᕐᓂᖅ ᓇᓗᓇᐃᔭᐃᒍᑎᒋᒍᓐᓇᖅᑕᓄᑦ ᑭᓱᑦ ᐊᐅᓚᓂᖃᑦᓯᐊᕐᒪᖔᑕ, ᑲᒪᒋᓗᒋᑦ 

ᐊᒥᒐᖅᓯᒍᑕᐅᔪᑦ, ᓄᑦᑎᖅᑎᕐᓗᒋᑦ ᐱᓕᕆᔾᔪᑎᑦᓴᐃᑦ ᐊᑦᑐᐃᓂᖃᕐᓂᖅᐹᖑᑦᓯᐊᖁᓪᓗᒋᑦ−ᑐᙵᕕᓕᐅᕐᓂᕐᒨᖓᔪᖅ 

ᑕᒪᒃᑮᓐᓂᒃ ᐊᐅᓚᑦᓯᑦᓯᐊᕐᓂᕐᒧᑦ ᐊᑑᑎᖃᑦᓯᐊᖅᑎᑦᓯᓂᕐᒧᓪᓗ ᑮᓇᐅᔭᖃᖅᑎᑦᓯᒍᑎᑦᑎᓐᓂᒃ ᐃᓚᒌᓄᑦ 

ᐱᔨᑦᓯᕋᐅᑎᖃᕐᓂᕐᒧᑦ ᓇᓗᓇᐃᖅᓯᓯᒪᓂᕐᒧᓪᓗ ᐊᑲᕐᕆᔭᕐᓂᖅᓴᒃᑯᑦ ᐃᑲᔫᑎᖃᕈᓐᓇᖁᓪᓗᒋᑦ ᓄᓇᕗᒻᒥᐅᓄᑦ 

ᓄᓇᓕᓐᓄᓪᓗ ᐱᔨᑦᓯᕋᕐᕕᒋᕙᑦᑕᑎᓄᑦ. 

 

ᑐᑦᓯᕋᖅᑕᕗᑦ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓂᖏᑦ ᑐᙵᕕᓕᐅᒃᑲᓐᓂᕈᑕᐅᓂᐊᖅᑐᑦ ᐃᑲᔪᖅᓱᐃᒍᓯᑦᑎᓐᓄᑦ 

ᓄᓇᕗᒻᒥᐅᓂᒃ ᑮᓇᐅᔭᖃᖅᑎᑦᓯᓂᒃᑯᑦ ᑭᒃᑯᑐᐃᓐᓇᕐᓂᒃ ᐊᐅᓚᑦᓯᕙᑦᑐᓂᒃ ᑕᒪᒃᑯᓂᖓ ᐱᔨᑦᓯᕋᐅᑎᓂᒃ ᐅᓪᓗᑕᒫᑦ. 

ᐃᓚᒋᔭᐅᓪᓗᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓄᓐᓂᒃ ᐱᔨᑦᓯᕋᖅᑎᓂᒃ ᐃᖅᑲᓇᐃᔭᖅᑎᓂᒃ 

ᐱᓕᒻᒪᑦᓴᐃᒋᐊᒃᑲᓐᓂᕐᓂᒧᓪᓗ, ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖅᑖᒃᑲᓐᓂᖁᓪᓗᒋᑦ ᑲᒪᖃᑦᑕᕈᓐᓇᓂᕐᒧᑦ ᐊᔪᕐᓇᖅᑐᓂᒃ 

ᐊᓯᔾᔨᖅᐸᓪᓕᐊᔪᓂᓪᓗ ᐱᔭᕆᐊᓕᖏᓐᓂᒃ ᑭᒃᑯᑐᐃᓐᓇᐃᑦ ᐃᓚᒌᓪᓗ ᓄᓇᓕᑦᑎᓐᓂ. 

 

ᐃᑲᔪᖅᓱᐃᒍᑕᐅᓂᐊᕐᒥᔪᑦ ᑭᒃᑯᑐᐃᓐᓇᕐᓂᒃ ᐊᖅᑯᑎᓕᐅᕈᓐᓇᖁᓪᓗᒋᑦ ᐅᐸᓗᖓᐃᔭᕐᓗᑎᒃ ᐃᖅᑲᓇᐃᔭᕆᐅᖅᓴᓂᕐᒧᑦ 

ᐊᑐᐃᓐᓇᕈᖅᑕᐅᕙᓪᓕᐊᓗᑎᒃ, ᐱᓕᒻᒪᑦᓴᐃᓂᕐᒧᑦ, ᐊᓯᖏᓐᓂᓪᓗ ᐃᑲᔪᖅᓲᑕᐅᔪᓂᒃ, ᓯᕗᒧᒋᐊᒃᑲᓐᓂᕈᓐᓇᖁᓪᓗᒋᑦ 

ᐃᒻᒥᓂᒃ ᒪᑭᒪᔪᓐᓇᖅᓯᕙᓪᓕᐊᓂᖏᓐᓄᑦ ᑐᙵᕕᖃᑦᓯᐊᕐᓂᖅᓴᐅᓕᕐᓗᑎᓪᓗ ᐃᓚᖏᓪᓗ. 

 

ᑲᑐᔾᔨᓗᑕ, ᑕᒪᒃᑯᐊ ᑮᓇᐅᔭᖃᖅᑎᑦᓯᒍᑕᐅᔪᑦ ᓇᓗᓇᐃᖅᓯᓯᒪᒍᑕᐅᓂᐊᖅᑐᑦ ᐱᓕᕆᐊᑦ ᐱᔨᑦᓯᕋᐅᑏᓪᓗ 

ᐊᐅᓚᑕᐅᒍᓐᓇᖁᓪᓗᒋᑦ ᓱᕐᕋᑦᑕᖏᑦᑐᓂᒃ ᐃᑉᐱᒋᔭᖃᑦᓯᐊᕐᓂᒧᓪᓗ ᓄᓇᕗᓕᒫᒥ, ᑕᒪᓐᓇ ᑐᕌᖓᔪᖅ 

ᐱᓕᕆᐊᑦᓴᑦᑎᓐᓄᑦ ᓱᓕᔪᕆᔭᐅᒍᓐᓇᕐᓂᑎᓐᓄᓪᓗ ᓄᓇᓕᓐᓂᒃ. 

 

ᐃᒃᓯᕙᐅᑖᖅ, ᑐᑦᓯᕋᖅᑕᕗᑦ ᐊᐅᓚᑦᓯᓂᕐᒧᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐱᓕᕆᕕᑦᑎᓐᓄᑦ ᐃᑲᔪᕈᑕᐅᓂᐊᖅᑐᑦ 

ᓄᓇᕗᑦ ᒐᕙᒪᒃᑯᑦ ᓯᕗᒧᒋᐊᖅᑎᑦᓯᓂᖏᓐᓄᑦ ᐃᑲᔪᖅᑎᒌᒃᑕ ᑐᕌᒐᑦᑎᓐᓂ ᓯᕗᓪᓕᐅᑎᒋᐊᓕᑦᑎᓐᓄᑦ ᐊᓯᖏᓐᓄᓪᓗ 

ᒐᕙᒪᒃᑯᓕᒫᓂ ᖃᓄᖅᑑᕈᑎᓄᑦ ᑐᕌᒐᖃᖅᑐᓄᑦ ᐱᐅᓯᕚᓪᓕᖅᑎᑦᓯᓇᓱᐊᕐᓂᕐᒧᑦ ᖃᓄᐃᑦᑕᐃᓕᖁᓪᓗᒋᑦ 

ᐃᓅᓯᖃᑦᓯᐊᕈᓐᓇᖁᓪᓗᒋᓪᓗ ᓄᓇᕗᒻᒥᐅᑦ. 

 

ᖁᕕᐊᓐᓂᐊᖅᑐᖓ ᑭᐅᖃᑦᑕᕐᓗᒋᑦ ᐊᐱᖅᑯᑎᑦᓴᖏᑦ ᑲᑎᒪᓂᑐᐃᓐᓇᕐᒥ ᑐᑦᓯᕋᖅᑕᑦᑎᓐᓄᑦ 2026-2027 

ᑮᓇᐅᔭᐃᑦ ᐊᑐᖅᑐᑦᓴᓄᑦ ᐱᓕᕆᐊᑦᓴᓄᓪᓗ ᐸᕐᓇᐅᑎᓄᑦ ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᐃᒃᓯᕙᐅᑕᖓ ᑲᑎᒪᔨᕋᓛᑦ 

ᒪᑐᐃᖅᓯᒍᑎᔅᓴᖃᕆᕙᑦᑕᐅᖅ ᐅᖃᐅᓯᒃᓴᓂ? ᑲᔪᓯᒋᐊᕈᓐᓇᓕᖅᑐᑎᑦ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ 

ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ ᖃᓄᐃᙱᑦᑎᐊᕋᓱᓐᓂᕐᒧᑦ ᕿᒥᕐᕈᓂᖃᙳᓱᑦᑎᓪᓗᒋᑦ ᑐᒃᓯᕌᖑᔪᓂᑦ 2026-

2027-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ 

ᐱᓕᕆᕕᖓᑕ ᐃᓄᓕᕆᔨᒃᑯᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᐊᐅᓚᒍᑎᒃᓴᑦ ᐊᖅᑭᐅᒪᑎᑦᑎᒍᑎᒃᓴᓪᓗ ᐊᑐᕈᒫᕐᓂᐊᖅᑐᑦ 

$251.805−ᒥᓕᐊᓐ ᑖᓚᐅᒻᒪᑕ. ᑖᓐᓇ ᐊᖏᓂᖅᓴᐅᔪᖅ 10.1%-ᒥᑦ ᑐᒃᓯᕌᕆᔪᔭᖏᓐᓂᑦ 2025-2026-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐃᖅᑲᓇᐃᔮᖁᑎᖏᑦ ᑖᒃᓱᒪ ᐱᓕᕆᕕᐅᔫᑉ ᐊᒥᓱᕈᕆᐊᖅᑕᐅᓂᐅᓴᔪᑦ 288.6−ᓂᑦ, 

2025-2026−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᐅᖓ 298.6−ᓄᑦ, 2026-2027-ᒥ ᑮᓇᐅᔭᓕᕆᔾᔪᑎᒃ 

ᐊᕐᕌᒍᖓᓂ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᔪᑦ ᐊᒥᓱᑲᓪᓚᓐᓂᑦ ᐃᓱᒫᓗᒋᔭᒥᓂᒃ ᐃᓱᒫᓗᓇᖅᑐᓂᓪᓗ ᒥᓂᔅᑕ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

 

ᐅᑭᐅᒃᑯᑦ 2016-ᒥ ᐃᒃᓯᕙᓂᕆᔭᖓᓂ, ᒪᓕᖓᓕᐅᖅᕕᒃ ᐊᖏᔪᒻᒪᑦ $21.35−ᒥᓕᐊᓐ ᑖᓚᓂᑦ ᑮᓇᐅᔭᓂᑦ 

ᐃᓚᒋᐊᖅᓯᒍᒪᔾᔪᑎᓂᑦ ᐱᓕᕆᕕᖓᓄᑦ ᐃᓄᓕᕆᔨᒃᑯᑦ ᐊᑐᖅᑕᐅᓂᐊᖅᑐᓂᑦ “ᐊᑐᕈᒫᕐᓂᐊᖅᑐᖁᑎᖏᑕ ᑮᓇᐅᔭᓂᑦ 

ᐊᒥᒐᖅᓯᓂᖏᓐᓄᑦ” ᐊᒥᓱᑲᓪᓚᓐᓂ ᐱᓕᕆᐊᖏᓐᓂ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ 

ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ $251.805 ᒥᓕᐊᓐ ᑮᓇᐅᔭᐃᑦ ᐊᖏᓂᖅᓴᐅᒻᒪᑕ $23.280−ᒥᓕᐊᓐ ᑖᓚᓂᑦ 

ᑐᒃᓯᕌᕆᔪᔭᖏᓐᓂᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ. ᒪᓕᒐᓕᐅᖅᑏᑦ ᐃᓕᑕᖅᓯᒻᒪᑕ 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

ᐊᑭᑦᑐᐸᓪᓕᐊᔪᓂᑦ ᓵᙵᑦᑎᒻᒪᑕ ᐃᓄᓕᕆᔨᒃᑯᑦ ᑕᐃᒪᐃᖁᔨᕗᓪᓗ ᑖᓐᓇ ᐊᖏᓪᓕᒋᐊᖅᑕᐅᓂᖓ ᑮᓇᐅᔭᑦ 

ᐱᑕᖃᕆᐊᖃᖁᓇᒍ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᓂᑦ ᐊᒡᒋᖅᑐᒥ ᑮᓇᐅᔭᓕᕆᔪᑎᑦ ᐊᕐᕌᒍᖓᓂ. 

 

ᓄᓇᕗᑦ ᒐᕙᒪᖓᑕ ᑎᓯᐱᕆ 31, 2025-ᒥ, ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓ ᐊᕐᕌᒍᒥ 

ᑎᓴᒪᐃᕋᖅᑐᑎᒃ ᐅᓂᒃᑳᓕᐊᕆᕙᑦᑕᖏᑦ ᓇᓗᓇᐃᖅᓯᓯᒪᒻᒪᑦ ᑖᓐᓇ ᐱᓕᕆᕕᐅᔪᖅ ᐃᓐᓄᒃᑕᐅᓯᒪᙱᑦᑐᖁᑎᖃᕐᒪᑦ 

40%-ᐸᓗᖏᓐᓂᑦ ᐃᖅᑲᓇᐃᔮᖁᑎᖏᓐᓂᑦ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᐃᖅᑲᓇᐃᔮᖁᑎᖏᑦ ᐊᕕᑦᑐᖅᓯᒪᔪᓂ ᐊᐅᓚᑦᑎᕕᖏᓐᓂ 

ᐊᒥᓱᕈᕆᐊᖅᑕᐅᓂᐅᓴᒻᒪᑕ 114.6-ᒥᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᐅᖓ 124.6 

ᐃᖅᑲᓇᐃᔮᑦ 2026-2027 ᐊᕐᕌᒍᖓᓂ. 

 

ᑕᐃᒫᖏᓛᖅ ᐃᓄᓕᕆᔨᒃᑯᑦ ᐱᔭᕆᐊᑐᔪᖅᓯᐅᖅᓯᒪᒻᒪᑕ ᐃᓐᓄᔅᓯᒐᓱᐊᖅᑐᑎᒃ ᐃᖅᑲᓇᐃᔮᖁᑎᒥᓐᓂ ᓴᖅᑭᔮᖅᑐᓃᑦ.  

ᑐᑭᓯᓇᖏᑦᑐᖅ ᖃᓄᖅ ᐃᓐᓄᐃᑦᑎᐊᕈᓐᓇᓛᕐᒪᖔᑕ ᑖᒃᑯᓂᖓ ᓄᑖᓂᑦ ᐃᖅᑲᓇᐃᔮᓂᑦ.  

 

ᒪᓕᒐᓕᐅᖅᑎ ᐃᓱᒫᓘᑎᖃᖅᑐᐃᑦ, ᑖᓐᓇ ᐱᓕᕆᕝᕕᐅᔪᖅ ᓱᓕ ᐃᖅᑲᓇᐃᔭᖅᑎᓂᑦ ᖃᐅᑕᒫᑦ ᐃᖅᑲᓇᐃᔭᖅᐸᑦᑐᓂᑦ 

ᐊᒥᒐᖅᓯᒻᒪᑕ ᓄᓇᕗᒻᒥ ᐃᓄᐃᓴᓐᓂᖅᓴᐅᔪᓂ ᓄᓇᓕᓐᓂ. 

 

ᒪᓕᒐᓕᐅᖅᑏᑦ ᖃᐅᔨᒪᔪᑦ, ᐊᔾᔨᒌᖏᑦᑐᓄᑦ ᐊᑦᑐᖅᑕᐅᖃᑦᑕᕐᖓᑕ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ, 

ᐃᒡᓗᖃᖏᓐᓂᖅ, ᐊᓪᓚᕕᔅᓴᑭᓐᓂᕐᓗ ᐱᔾᔪᑕᐅᓗᓂ. 

 

ᐅᓂᒃᑳᓕᐊᒥᓂᖏᑦ ᑳᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᒪᓕᒐᓕᐅᕐᕕᖓᓄᑦ ᓄᓇᕗᑦ 2025 

ᖃᐅᔨᓴᐅᕆᐊᒃᑲᓐᓂᖅᑎᓪᓗᒍ ᓱᕈᓯᕐᓄᑦ, ᐃᓚᒌᓄᓪᓗ ᐱᔨᑦᑎᕋᐅᑎᓂ ᓄᓇᕘᒻᒥ ᒪᓕᒐᓕᐅᕐᕕᒨᖅᑕᐅᔪᒻᒪᑦ ᒫᑦᓯ 5, 

2025−ᒥ. ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, 

ᑮᓇᐅᔭᖅᑐᕈᑎᖏᓐᓄᓪᓗ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᒻᒪᑕ ᐄᑉᐳᓘ 29−ᒥᑦ 30−ᒧᑦ 2025−ᖑᑎᓪᓗᒍ. 

 

ᑕᐃᑲᓂ ᒪᓕᒐᓕᐅᕐᕕᐅᑉ ᐃᔅᓯᕙᓂᕆᔪᔭᖓᓂ ᒫᑦᓯ 12, 2026−ᒥ, ᒥᓂᔅᑕᖓ ᐃᓄᓕᕆᔨᒃᑯᑦ ᑐᓴᖅᑕᐅᑎᑦᑎᔪᒻᒪᑦ 

ᐊᓪᓚᕝᕕᖓᒎᖅ ᑳᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐱᒋᐊᖅᓯᒪᓕᕐᖓᑦ ᖃᐅᔨᓴᕆᐊᒃᑲᓐᓂᕐᓂᕐᒥᑦ ᐃᓄᓕᕆᔨᒃᑯᑦ 

ᐱᓕᕆᕕᖓᑕ ᐃᓚᒌᑦ ᖃᓄᐃᖏᑦᑎᐊᖅᑎᑕᐅᒐᓱᐊᕐᕕᖓᓂ. 

 

ᑲᑎᒪᔨᕋᓛᑦᑕᐅᖅ, ᓂᕆᐅᑦᑐᑦ ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᔪᖃᓛᕐᒥᒻᒪᑦ ᐅᓂᒃᑳᑦ ᑖᒃᑯᐊ ᐱᔾᔪᑕᐅᓗᑎᒃ 

ᐅᐊᑦᑎᐊᕈᒃᑲᓐᓂᖅ. ᑕᐃᑲᓂᓗ ᐱᕕᖃᖅᑎᑦᑎᓛᖅᑐᖅ ᕿᒥᕐᕈᓇᑎᑦᑎᓂᕐᒥᑦ ᖃᓄᑎᒋ ᑖᓐᓇ ᐱᓕᕆᕕᐅᔪᖅ 

ᐊᑐᓕᖅᑎᑦᑎᓯᒪᒻᒪᖔᖅ ᐃᓚᒌᑦᓯᐊᓂᕐᒧᑦ ᑐᑭᒧᐊᒍᑎᔅᓴᒥᑦ ᐸᕐᓇᐅᑎᒥᑦ, ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᑦ. 

 

ᐃᓄᓕᕆᔨᒃᑯᑦ ᒫᓐᓇᓕᓴᐅᓛᖁᑎᖏᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ, ᕿᒥᕐᕈᓯᒪᒻᒪᑕᒎᖅ 

ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᒥᑦ ᐃᓄᐃᑦ ᐃᓕᖅᑯᓯᖏᑎᒍᑦ ᑎᒍᐊᖅᑐᓕᕆᓂᕐᒥᑦ ᐱᖁᔭᕐᔪᐊᖓᓂᑦ, ᐊᒻᒪᑦᑕᐅᖅ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᑦ ᐱᖁᔭᕐᔪᐊᕐᒥᑦ. 

 

ᐱᒻᒪᕆᐊᓘᔪᑦ ᑖᒃᑯᐊ ᕿᒥᕐᕈᓃᑦ ᐃᓱᒪᒋᔭᖃᕆᐊᖃᖃᑦᑕᖅᑲᑕ ᖃᐅᔨᔭᐅᔪᒥᓂᐅᔪᓂᑦ ᑳᓇᑕᐅ 

ᑕᒻᒪᖅᓯᒪᔪᖅᓯᐅᑎᖓᓅᑦ, ᐱᖃᑕᐅᓗᑎᒃ ᑕᐃᒃᑯᐊ ᐃᓗᐊᓃᔪᔪᐃᑦ 2011−ᒥ ᐅᓂᒃᑳᕆᔪᔭᖏᓐᓂ ᒪᓕᒐᓕᐅᕐᕕᒻᒧᑦ 

15 ᐊᕐᕌᒍᐃᑦ ᐊᓂᒍᓕᖅᑐᐃᑦ. 

 

ᑕᐃᒃᑯᐊ 2026-2030 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐃᓄᓕᕆᔨᒃᑯᑦ ᐅᖃᖅᓯᒪᒻᒪᑕ, ᐃᓚᖓᒡᒎᖅ ᐸᕐᓇᓯᒪᔭᖓᑦ 

ᓯᕗᓪᓕᐅᑎᓛᕐᓗᓂᐅᒃ 2026-2027 ᐊᕐᕌᒎᖓᓂ, ᐊᐅᓚᑦᑎᓗᑏᒃ ᐃᓗᐊᓂ ᑲᑐᔾᔨᖃᑎᒋᔭᖏᓐᓄᓪᓗ 

ᐅᖃᖃᑎᒌᓐᓂᐅᔪᓂᑦ, ᐊᖅᑯᓯᐅᕆᓗᑎᒃ ᐃᓚᒌᑦ ᖃᓄᐃᖏᑎᐊᖅᑎᑕᐅᒍᑎᔅᓴᖏᓐᓄᑦ. 

 

ᐊᒻᒪᓗᑦᑕᐅᖅ ᐃᑲᔪᖅᓰᓗᑎᒃ ᐃᓄᓐᓂᑦ ᐃᓄᓕᕈᕆᐅᖅᓴᓯᒪᔪᓂᑦ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᕈᒪᔪᓂᑦ ᓱᕈᓯᕐᓂᑦ 

ᓴᐳᒻᒥᑦᑎᔨᐅᓗᑎᒃ. 

 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᓯᓚᑦᑐᓴᕐᕕᐅ 2026-2030ᒧᑦ, ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᐃᓚᖓᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐅᒃ 2026-2027−ᒥᑦ ᖃᐅᔨᓴᕐᓗᑎᒃ ᒪᑭᒪᒍᓐᓇᕋᔭᕐᒪᖔᖅ ᐊᑦᑎᓂᖅᓴᒥᑦ ᓯᓚᑦᑐᓴᕐᕕᒻᒥ 

ᐱᔭᕇᕈᑎᒃ ᐱᖓᓱᓂ ᐊᕕᑦᑐᖅᓯᒪᔪᓂ.  

 

ᐊᒻᒪᓗᑦᑕᐅᖅ ᖃᐅᔨᓴᖅᑕᐅᖃᑦᑕᕐᓗᑎᒃ ᐃᓕᓐᓂᐊᕇᑦᓯᐊᕐᒪᖔᑕ, ᐃᓚᓕᐅᔾᔭᐅᒍᓐᓇᕐᒪᖔᑕ ᐃᖅᑲᓇᐃᔭᖅᑎᓄᑦ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐃᓄᓕᕆᔨᒃᑯᓐᓂᑦ, ᓯᓚᑦᑐᓴᕐᕕᑯᓐᓂᓪᓗ ᖃᓂᒌᓪᓗᑎᒃ ᐱᓕᕆᖃᑎᒌᖁᔭᐅᓗᑎᒃ 

ᑲᒪᒋᔭᖃᕐᓗᑏᒃ ᑐᐊᕕᕐᓇᓪᓚᕆᑦᑐᒥᒃ ᐃᓄᓐᓄᑦ ᐃᓐᓄᖅᑕᐅᒋᐊᖃᕋᓗᐊᕐᖓᑕ ᐃᖅᑲᓇᐃᔮᓪᓚᕆᐊᓗᐃᑦ ᑕᒪᒃᑯᐊ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᒻᒥᔪᑦ, ᐃᓄᓕᕆᔨᒃᑯᓐᓂᑦ ᐊᐳᖅᑕᕈᑎᓕᐊᖑᓯᒪᔪᓂᑦ ᐲᔭᐃᓗᑎᒃ 

ᓄᖅᑲᖓᑎᑦᑎᖃᑦᑕᖅᑐᓂᑦ ᐃᓕᓐᓂᐊᕇᖅᓯᒪᔪᓂᑦ, ᐃᓕᓐᓂᐊᖅᓯᒪᔭᖏᑦᓄᑦ ᐃᖅᑲᓇᐃᔭᖏᓚᕿᔾᔪᑕᐅᖃᑦᑕᖅᑐᓂᑦ, 

ᐃᖅᑲᓇᐃᔮᖅᑖᖏᔾᔪᑕᐅᖃᑦᑕᖅᑐᓂᑦ. 

 

ᓄᑖᖑᔪᖅᑕᐅᖅ ᓴᓇᔨᕈᕆᐊᖅᓴᓂᕐᒧᑦ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐱᖁᔭᕐᔪᐊᖅ ᐱᙳᖅᑎᑕᐅᔪᒻᒪᑦ ᔫᓂ 8, 

2021−ᒥ, ᑭᓯᐊᓂ  ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᖅᓯᒪᖏᑦᑐᖅ. 

 

ᑖᔅᓱᒪ ᐱᓕᕆᕕᐅᑉ ᐱᓕᕆᐊᔅᓴᓄᑦ ᐸᕐᓇᐅᑎᖓ 2026-2027ᒥ, 2030ᒧᑦ ᐱᓕᕆᐊᕆᓛᖅᑕᖓᒎᖅ ᑕᕝᕙᓂ 

ᐊᑐᓕᖅᑎᑕᐅᓗᑎᒃ ᓴᓇᔨᕈᕆᐅᖅᓴᓂᕐᒧᑦ ᐱᖁᔭᕐᔪᐊᖅ. 

 

ᐃᓇᑦᓯᕗᒍᑦ ᓄᓇᕘ ᓯᓚᑦᑐᓴᕐᕕᒃᑯᑦ ᐱᓕᕆᖃᑎᒋᔭᐅᑦᓯᐊᕐᓗᑎᒃ ᐱᓕᒻᒪᑦᓴᕐᕕᐅᔪᖅ ᓴᓇᔨᐅᓕᒪᑦᓴᕐᕕᐅ 

ᑲᖏᖅᓯᓂᕐᒥ ᑖᒃᑯᓄᖓ ᐱᓇᓱᑦᑕᐅᔪᓄᑦ. 

 

2026-2027 ᓄᖑᕝᕚᓪᓕᖁᓪᓗᒋᑦ ᐊᔪᖅᓴᓗᐊᖅᐸᑦᑐᑦ, ᕖᕝᕗᐊᓕ 25−ᒥ ᓴᖅᑭᑕᐅᓚᐅᖅᐳᖅ ᐃᒡᓗᒧᑦ. 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᑭᖑᕙᖏᓪᓗᑎᒃ 2024-2025 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ. 

 

ᒫᓐᓇᓵᖑᓚᐅᖅᑐᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᕗᑦ, ᖃᐅᔨᓵᓂᓚᐅᕐᒪᑕ 

ᑮᓇᐅᔭᒃᓴᐅᓪᓗᐊᑐᐊᒍᓐᓇᕋᔭᖅᑐᓂᑦ ᓄᓇᕗᒻᒥᐅᓄᑦ. 

 

ᑭᖑᓪᓕᖅᐹᖓᓐᓂ ᐅᓂᒃᑳᓕᐅᖅᑕᐅᓂᑦᓴᖓ ᖃᐅᔨᓴᕈᑎᐅᔫᑉ, ᖃᐅᔨᒍᑎᐅᓯᒪᕗᑦ ᐊᔾᔨᒌᑦᑐᒥᑦ ᑮᓇᐅᔾᔭᕈᓐᓇᓕᓂᖅ 

ᐊᒻᒪᓗ ᑖᒃᑯᐊ ᑮᓇᐅᔭᓂᑦ ᓇᓕᐊᓄᑦ ᓂᐅᕐᕈᑎᖃᕐᓃᑦ ᑮᓇᐅᔭᒃᓵᑦ ᖃᓄᑐᐃᓐᓇᖅ ᐱᒐᓗᐊᕈᓂ 

ᒪᓕᒋᐊᖃᖅᑐᖃᖏᓪᓗᓂ, ᐊᒻᒪᓗ ᑮᓇᐅᔭᑎᒍᑦ ᑮᓇᐅᔭᖃᖅᑎᑕᐅᒍᓐᓇᕐᓂᐊᕐᓗᐊᕐᒪᖔᑦ ᓄᓇᕘ ᒐᕙᒪᒃᑯᓐᓄᑦ. 

 

ᐆᑦᑐᖅᑕᐅᒍᓂ ᑖᓐᓇ ᐊᑭᑐᖏᓂᖅᓴᐅᒐᔭᖅᑐᖅ ᑮᓇᐅᔾᔭᑦᓴᓪᓗᐊᑕᐅᔪᓐᓇᖅᑐᓄᑦ ᐊᒻᒪ ᑮᓇᐅᔭᖃᕈᑕᐅᒃᑲᓐᓂᓪᓗᓂ 

ᐊᔪᖅᓴᓗᐊᖅᐸᑦᑐᓄᑦ. 

 

ᑲᑎᒪᔨᕋᓛᑦ ᐃᓇᑦᓯᕗᑦ, ᐃᓄᓕᕆᔨᒃᑯᑦ ᑲᔪᓰᓐᓇᖁᓪᓗᒋᑦ ᓇᓗᓇᐃᕆᓗᑎᒃ ᑲᔪᓯᒋᐊᕈᑎᐅᓪᓚᑦᑖᕈᓐᓇᖅᑐᓂᑦ 

ᐊᔪᖅᓴᓗᐊᖅᑐᑦ ᓄᖑᕝᕖᓪᓕᖁᓪᓗᒋᑦ ᑕᐅᓂᓐᔫᒥᒍᓐᓇᕐᓗᑎᓪᓗ ᓄᑕᖅᑲᓂᑦ ᐊᔪᖅᓴᓗᐊᖅᐸᑦᑐᓂᑦ. 

 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ 2026-2027 ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪ 2026-2030 ᐸᕐᓇᐅᑎᖏᑕ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᐊᐱᖅᑯᑎᑦᓴᑐᐃᓐᓇᖃᖅᐸᑦ ᒪᓕᒐᓕᐅᖅᑏᑦ ᐃᓗᓕᖏᓐᓂᑦ, 

ᐊᐱᓲᑎᖃᓚᐅᙱᓂᑦᑎᓐᓂ. ᑕᑯᖏᑕᐃᓐᓇᕋᒪ. ᑲᔪᓯᒻᒥᓗᑕ ᐊᑐᓃᑦᑕᕐᓗᒋᑦ ᒪᑉᐱᒐᑦ, 2026-2027, L-4 

ᐱᒋᐊᕐᕕᒋᓂᐊᖅᑕᕗᑦ ᑮᓇᐅᔭᓕᕆᕝᕕᖏᑦ ᑲᑎᑦᑐᒋᑦ ᑮᓇᐅᔭᖅᑐᕈᑎᒃᓴᑦ $7.800.0000.00. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖃᖅᐸᑦ ᑕᕝᕗᖓ? ᒥᔅᑕ ᐊᑕᒍᑦᑖᓗᒃ. 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐅᖅ ᐃᒃᓯᕙᓂᕆᓚᐅᖅᑕᓯ ᒪᓕᒐᓕᐅᕐᕕᒻᒥ, 

ᐊᖏᕈᑎᖃᓚᐅᖅᐲᑦ $21.35-ᒥᓕᐊᓐᓂᑦ ᑮᓇᐅᔭᓂᑦ ᐃᓚᒋᐊᕈᑎᐅᔪᓂᑦ ᐃᓄᓕᕆᔨᒃᑯᓐᓄᑦ, ᐊᒥᒐᓗᐊᓚᐅᕐᓂᖏᑦ 

ᑮᓇᐅᔭᖅᑐᕈᑎᑦᓴᕆᓚᐅᖅᑕᖏᑦ 2025-2026 ᐊᕐᕌᒍᖓᓂ. 2026-2027 ᑮᓇᐅᔭᖅᑐᕈᑎᒃᓴᖏᑕ ᐃᓄᓕᕆᔨᒃᑯᑦ 

ᐅᓄᖅᓯᒋᐊᓚᐅᖅᐳᖅ 10.1%-ᒥᒃ. 

 

ᖃᓄᖅ ᖁᓚᖏᓚᑎᑦ, ᑖᓐᓇ ᓈᒻᒫᓂᓐᓂᐊᕐᓂᖓᓂᒃ ᐃᓚᒋᐊᕈᑎᐅᒋᐊᖃᕐᓂᐊᖅᑐᒧᑦ ᐊᕐᕌᒍᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᖅᑯᑎᒋᒻᒪᒍ. ᐃᓄᓕᕆᔨᒃᑯᑦ ᐱᔨᑦᓯᕋᐅᑎᕕᑦ ᖃᑦᓯᑦ ᐱᔭᐅᒍᒪᓪᓚᕆᓐᓂᖏᓐᓄᑦ ᒪᓕᑦᑐᑦ. 

ᖃᐅᔨᒪᐃᓐᓇᐸᙱᑦᑐᒍᑦ ᐊᕐᕌᒍᐃ ᓇᓕᖏᓐᓂ ᖃᓄᖅ ᑭᖑᖅᑕᐅᑎᒋᓂᐊᕐᒪᖔᑕ ᐱᔨᑦᓯᕋᐅᑎᒋᕙᑦᑕᕗᑦ. 

 

ᖃᓄᐃᖏᑦᓯᐊᓂᕐᒧᑦ ᐃᓚᒌᑦ, ᐃᑲᔫᓯᐊᖅᑐᓕᕆᔩᑦ ᐊᕐᕌᒍᑕᒫᑦ ᐊᓯᔾᔩᓲᖑᒻᒪᑕ, ᑕᖅᑭᑕᒫᓪᓘᓐᓃᑦ 

ᐃᓚᒋᐊᕈᑎᐅᓇᓱᑦᑐᑦ ᐅᑯᐊ ᐅᓄᖅᓯᒋᐊᖅᓯᒪᓂᖏᓐᓄᑦ ᐱᔭᐅᔪᒪᕙᓐᓂᖏᑕ ᑕᒪᒃᑯᐊ, ᓂᕆᐅᒃᓱᑕᓗ ᒫᓐᓇ 

ᒪᓕᑦᑐᒍ ᑕᒪᓐᓇ ᖃᐅᔨᒪᔾᔪᑎᒋᔭᕗᑦ ᒪᓕᑐᐃᓐᓇᖅᑐᖅ. 

 

ᑲᒪᒻᒪᕆᙱᒃᑲᓗᐊᖅᓱᑕ ᖃᓄᖅ ᐊᖏᑎᒋᓂᐊᕐᒪᖔᖅ 2026-2027ᒥ, ᑖᒃᑯᐊ ᓇᓚᐅᑦᓵᖅᓯᒪᔭᕗᑦ ᓂᕆᐅᒋᔭᕗᑦ 

ᒪᓕᑦᑐᒋᑦ ᐱᔨᑦᑎᕋᐅᑏᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᐊᑕᒐᑦᑖᓗᒃ. ᓇᐅᒃ. ᒪᓕᒐᓕᐅᖅᑏᑦ 

ᐊᖏᖅᐸᑦ ᑖᓐᓇ ᐃᓄᓕᕆᔨᒃᑯᑦ ᑮᓇᐅᔭᓕᕆᔨᖏᑦ $7,800,000.00 ᓈᒻᒪᓂᖓᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-5−ᒨᓕᕐᒥᓗᑕ. ᕿᒥᕐᕈᓂᐊᓕᕐᒥᔭᕗᑦ ᐃᓚᒌᑦ ᖃᓄᐃᖏᑦᓯᐊᓂᕐᒧᑦ 

ᑲᑎᑦᑐᒋᑦ $140,757,000,00. ᐊᐱᖅᑯᑎᒃᓴᖃᖅᐸᑦ ᒪᓕᒐᓕᐅᖅᑏᑦ? ᒥᔅᑕ ᖁᓕᑉᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᑦ ᑏᓴᕝᕙ 31, 2025−ᒥ ᐃᓄᐃᑦ 

ᐃᖅᑲᓇᐃᔭᖅᑐᓄᑦ ᐸᕐᓇᐅᑎᒧᑦ ᐅᓂᒃᑳᑦ ᑕᑯᑎᑦᓯᓯᒪᕗᑦ, 100%-ᓗᐊᖏᑦ ᐃᓄᑦᓯᒪᓚᐅᖏᑦᑐᑦ ᐃᓪᓗᓕᒑᕐᔪᒃ, 

ᖃᐅᓱᐃᑦᑐᖅ, ᓴᓂᑭᓗᐊᖅ, ᐊᒻᒪ ᓴᓂᕋᔭᖅ. 

 

ᑭᓱᑦ ᐊᒃᓱᕈᕈᑕᐅᓯᒪᕙᑦ ᐃᓐᓄᓐᓇᓱᒋᐊᖏᑦ ᑖᒃᑯᐊ ᐃᖅᑲᓇᐃᔮᒃᓴᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᑉᑖᓇ, ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒍ. 

ᒪᕐᕉᒃ ᐱᔾᔪᑕᐅᓗᐊᖅᑑᒃ ᖃᐅᔨᓯᒪᔭᕗᑦ. ᐊᐃᑉᐹ ᑕᒪᐃᓐᓅᓕᖓᒐᓚᖅᑐᒥᑦ, ᐃᓄᓕᕆᔭᐃᑦ 

ᐃᓕᓐᓂᐊᖅᓯᒪᓪᓚᕆᓲᖑᒻᒪᑕ, ᑭᖑᖅᑕᓪᓚᕆᐅᓲᖑᓪᓗᑎᒃ ᑲᓇᑕᒥ. 

 

ᐊᑭᑦᑐᕋᐅᑎᖃᓪᓚᕆᑉᐸᑦᑐᒍᑦ ᐊᓯᖏᓐᓂᑦ ᒐᕙᒪᖃᕐᕕᐅᔪᓗᑦᑖᓂᑦ ᐃᖅᑲᓇᐃᔭᖅᑎᑖᒐᓱᑦᑐᑕ ᐃᓄᓕᕆᔨᓂᑦ. 

 

ᓄᓇᓖᑦ ᐃᓚᖏᓐᓂ ᐊᐱᖅᑯᑎᐊᓄᖃᐃ, ᐱᔭᕆᐊᑐᒍᑕᐅᕙᑦᑐᑦ ᐊᓪᓚᕝᕕᖃᕆᐊᖃᕐᓂᖅ, ᐊᒻᒪ 

ᐃᓪᓗᑦᓴᖃᕆᐊᖃᖅᐸᖕᓂᖏᑦ ᐃᓄᓕᕆᔩᑦ.  

ᐃᓚᒋᐊᖅᓯᓗᖓᓗ, ᑖᒃᑯᐊ ᐃᓐᓄᑦᓯᒪᖏᑦᑐᖅ ᐱᔫᔭᕋᓗᐊᖅᓱᑎᑦ ᐃᖅᑲᓇᐃᔮᓂᑦ, ᑭᓯᐊᓂ ᐃᓐᓄᑦᑕᐅᕙᑦᑐᑦ 

ᐃᖅᑲᓇᐃᔭᑲᐃᓐᓇᖅᐸᑦᑐᓄᑦ ᑲᔪᓰᓐᓇᖁᓪᓗᒋᑦ ᑕᒪᒃᑯᐊ ᐱᔨᔅᓯᕋᐅᑏᑦ.  

 

ᐃᓄᑦᑕᖃᖁᔩᓐᓇᓲᖑᔪᒍᑦ ᐊᔪᕐᓇᖏᑦᓴᕌᖓᑦ ᑭᐅᒍᓐᓇᖅᑐᒥᑦ ᐅᖃᓘᑎᒥᑦ, ᐋᖅᑭᒍᑎᐅᑲᐃᓐᓇᖅᑐᒧᓪᓗ 

ᐱᓇᓱᒍᑎᐅᑲᐃᓐᓇᕈᓐᓇᖅᑐᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖁᓕᑉᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ. ᖃᓄᐃᓕᖅᐸᑦ ᓄᑕᖅᑲᓄᑦ 

ᓴᐳᔾᔨᓂᕐᒧᑦ ᐊᓯᖏᓐᓂᓗ ᐱᔨᑦᓯᕋᐅᑎᓂᑦ ᑕᒪᒃᑯᐊ ᐃᖅᑲᓇᐃᔮᒃᓴᖅ ᐃᓐᓄᑦᑕᐅᓯᒪᖏᑎᒡᓗᒋᑦ? ᖁᔭᓐᓇᒥᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᑉᑖᓇ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, 

ᐱᔨᔅᓯᕋᐅᑎᖃᖅᐸᑦᑐᒍᑦ ᐃᖅᑲᓇᐃᔭᑲᐃᓐᓇᐸᑦᑐᑦ ᐊᑐᖅᖢᑎᒎ ᐃᓄᓕᕆᔩᑦ, ᑖᒃᑯᐊ ᐊᒥᒐᕈᑕᐅᔪᑦ 

ᑲᒪᒋᔭᐅᔪᓐᓇᖁᓪᓗᒋᑦ.  

 

ᐸᓖᓯᒃᑯᓪᓗ ᐱᓇᓱᐊᖃᑎᒌᑦᓯᐊᐸᒻᒥᔪᑦ, ᐊᓯᖏᓪᓗ ᑎᒥᐅᔪᑦ ᓄᓇᓕᓐᓂ ᓇᓕᐊᓐᓃᒃᑯᓂ ᓄᓇᓕᒻᒥ 

ᐊᑐᐃᓐᓇᖅᑕᖃᖅᐸᑦ ᑎᒥᐅᔪᒥᒃ ᐃᑲᔪᕈᓐᓇᖅᑐᒥᒃ ᐃᓄᓕᕆᔨᒃᑯᑦ ᐱᓕᕆᐊᕆᔭᖏᓐᓂᑦ. ᐊᑕᐅᑦᓯᒃᑯᑦ ᑕᒪᒃᑯᐊ 

ᐃᑲᔪᕈᑎᒋᕙᑦᑕᕗᑦ ᐊᒥᒐᕈᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᐊᑎᖁᑎᓐᓃᕐᒥᔪᖅ ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᓚᐅᙱᓂᕐᓂ, ᑖᒃᑯᐊ ᐱᐊᓂᕋᑕᓚᐅᖅᑐᑦ 

ᐊᕐᕕᐊᓂ ᓄᓇᕗᑦ ᓯᓚᑦᑐᓴᕐᕕᒻᒥ ᐃᓄᓕᕆᓂᕐᒧᑦ ᐃᓕᓐᓂᐊᖅᑕᐅᔪᒥᑦ, ᐅᖃᐅᓯᒃᑲ ᐊᑦᑐᐊᔪᑦ ᐊᐱᖅᑯᑎᓄᑦ. 

 

ᐱᓕᕆᕝᕕᓯ ᐊᑐᓕᖁᔭᓯ 2026-2027 ᑮᓇᐅᔭᖅᑐᕈᑎᒃᓴᓄᑦ ᑕᑯᑎᑦᓯᕗᑦ, ᐊᕕᑦᑐᖅᓯᒪᔪᓂ 114.6−ᓂᑦ 2025-

2026 ᐊᕐᕌᒍᖓᓂ, 124.6−ᓄᑦ ᐃᖅᑲᓇᐃᔭᖅᑎᐅᓕᖅᑐᓄᑦ 2026-2027 ᐊᕐᕌᒍᖓᓂ. 

 

ᑭᓱ ᐃᖅᑲᓇᐃᔮᑦ ᐱᙳᖅᑎᑕᐅᕙᓪᓕᐊᒻᒪᑕ? ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖃᑉᓗᑦᓯᐊᖅ, ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒋᑦ 

ᑖᒃᑯᐊ ᐱᒻᒪᕆᐅᒧᑦ. ᐃᖅᑲᓇᐃᔮᑦ ᑖᒃᑯᐊ ᑐᕌᖓᓪᓗᐊᑕᖅᑐᑦ ᐊᖏᖅᓯᒪᓂᒋᔭᑦᑎᓐᓂ ᐃᒻᒥᓖᖅᑕᐃᓕᓂᕐᒧᑦ 

ᐸᕐᓇᐅᑎᑦᑎᓐᓂᑦ. 

 

ᐃᖅᑲᓇᐃᔮᑦ ᑖᒃᑯᐊ ᓯᕗᓕᖅᑎᓪᓚᕆᐅᒍᒫᖅᑐᑦ ᐃᒻᒥᓃᖅᑕᐃᓕᓂᕐᒧᑦ ᐱᓪᓗᐊᑕᖃᕐᓗᑎᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ-ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᒋᔭᓐᓄᑦ. ᖃᑦᑎᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᙱᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑐᑭᓯᓂᐊᖅᑎᑎᒋᐊᒃᑲᓐᓂᕈᓂᐅᒃ ᑖᓐᓇ ᐃᓄᓕᕆᔨᒃᑯᑦ ᑕᒪᐃᓐᓂ ᐅᕝᕙᓘᓐᓃᑦ ᐃᓚᒌᓂ ᖃᓄᐃᙱᑎᐊᓂᕐᒧᑦ 

ᐱᓕᕆᕕᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᐄ, ᐃᓚᒌᓂ ᖃᓄᐃᙱᑦᑎᐊᓂᕐᒧᑦ, ᐊᐱᖅᑯᑎᒐ: ᖃᑦᓯᑦ ᐊᕕᑦᑐᖅᓯᒪᔪᓂ 

ᐃᖅᑲᓇᐃᔮᖑᔪᑦ ᐃᓐᓄᑦᑕᐅᓯᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓴᔨᑎᒎᓕᖅᑐᖅ) ᐃᓚᒌᑦ 

ᖃᓄᐃᙱᑦᑎᐊᓂᐊᕐᒧᑦ ᒫᓐᓇ 67 ᐃᖅᑲᓇᐃᔮᑦ ᐊᒻᒪᓗ 36-ᖑᓪᓗᑎᑦ ᐃᓐᓄᑦᑕᐅᓯᒪᙱᑦᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᐊᓯᖏᓪᓕ ᐊᐱᖅᑯᑎᒃᓴᖃᒃᑲᓂᖅᑐᖃᖅᐹ 

ᐃᓚᒌᑦ ᖃᓄᐃᙱᑦᑎᐊᓂᕐᒧᑦ? ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᒥᓂᔅᑕ, ᐱᓕᕆᔨᑎᓪᓗ.  

 

ᐅᖃᖅᑲᐅᒐᕕᑦ ᐃᖅᑲᓇᐃᔭᑲᐃᓐᓇᐸᑦᑐᓂᑦ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᓂᑦ ᐅᕝᕙᓘᓐᓂᑦ ᑕᒫᓂ 

ᐃᓐᓄᑦᑕᐅᓯᒪᙱᒑᖓᑕ ᐃᖅᑲᓇᐃᔮᑦ, ᓴᓂᑭᓗᐊᕐᒥ ᑕᓯᐅᔭᕐᔪᐊᒥ.  

 

ᑐᑭᓯᒍᑉᓗᖓ, ᐊᐱᖅᑯᑎᒋᔭᕋ: ᐃᖅᑲᓇᐃᔭᑲᐃᓐᓇᐸᑦᑐᒥᑦ ᐱᑕᖃᖅᐹ ᓴᓂᑭᓗᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ ᐅᖃᕐᓂᖓ ᓄᓇᓕᖓᓂ ᐱᑕᖃᕆᐊᖃᕐᓂᖓᓂ.  

 

ᐊᓕᐊᓇᐃᑦ ᐅᖃᕈᓐᓇᖅᐳᖓ ᐃᓐᓄᑦᑕᐅᓯᒪᔪᖃᓕᖅᑐᖅ ᐃᖅᑲᓇᐃᔮᒃᓴᐅᔪᒥᑦ ᓴᓂᑭᓗᐊᕐᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᓂᒋᔭᓐᓄᑦ. ᐱᐅᒻᒪᑦ ᐃᖅᑲᓇᐃᔮᒥᒃ 

ᐃᓐᓄᑦᑕᐅᓯᒪᓕᕌᖓ. ᓇᓕᐊᓐᓂᑐᐃᓐᓇᖅ ᐊᕕᒃᑐᖅᓯᒪᓂᐅᔪᓂ. 

 

ᑖᒃᑯᐊ ᐸᕐᓇᐅᑎᑦ ᐱᓂᐊᒐᒃᓴᓄᑦ 2026-2027, “ᐅᖃᖃᑎᖃᕐᓗᓂ ᑲᑐᔾᔨᖃᑎᒌᔭᓐᓂᓪᓗ,” ᑐᓴᕋᔅᓴᖃᕋᔭᖅᐸᑦ 

ᖃᐅᔨᓴᕐᓂᖅᓴᖅ ᑲᑐᔾᔨᖃᑎᒋᔭᓐᓄᑦ ᐊᖅᑯᑎᒃᓴᐅᓂᐊᖅᑐᒥ ᐱᑕᖃᑦᑎᐊᖁᓪᓗᒍ ᖃᓄᐃᙱᑎᐊᕐᓂᕐᒧᑦ ᐃᓚᒌᑦ 

ᑖᒃᑯᐊ ᐃᓕᓐᓂᐊᖅᑎᑦ ᐱᔭᕇᖅᓯᔪᑦ ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔭᕈᒪᒐᔭᙱᒃᑲᓗᐊᕐᒪᖔᑕ ᐃᓚᒌᑦ 

ᖃᓄᐃᙱᑦᑎᐊᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ.  



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᒻᒪᕆᐅᓪᓗᓂ ᐅᕙᑦᑎᓐᓄᑦ ᐊᓪᓛᑦ ᐊᒥᓱᓂᑦ ᐃᓕᓐᓂᐊᖅᑎᓂ ᐅᖃᖃᑎᖃᓛᕐᒥᔪᖓ ᐃᓄᓕᕆᔨᔅᓴᓂᑦ 

ᖃᐅᑉᐸᑦ.  

 

ᖁᕕᐊᑦᑐᖓ ᐅᖃᕈᓐᓇᕆᐊᒥ ᐊᖅᑯᓯᓕᐅᖅᐸᓪᓕᐊᒐᑦᑕ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐊᔭᐅᖅᑐᐃᑦᑎᐊᓂᐊᓂᕐᒧᑦ ᐃᖅᑲᓇᐃᔮᒥᓂᑦ. ᒫᓐᓇ ᖁᓕᐅᓯᒪᔪᑦ ᐃᓕᓐᓂᐊᓯᓐᓇᖅᑐᑎᑦ ᐱᓕᒻᒪᓴᖅᓯᒪᔪᑦ 

ᐃᖅᑲᓇᐃᔭᕐᕕᑎᓐᓂ. ᐊᐅᔭᒃᑯᓪᓗ ᐃᖅᑲᓇᐃᔭᖅᑎᑦᑎᕙᒻᒥᔪᒍᑦ ᐃᓕᓐᓂᐊᖅᑎᓂ. 

 

ᑖᒃᑯᐊ ᐊᖅᑯᑎᒋᓯᓐᓇᖅᐸᓪᓕᐊᒍᑎᒋᔭᕗᑦ ᑖᒃᑯᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᑲᔪᖏᓴᕈᒪᓗᑎᒍ 

ᐅᕙᑦᑎᓐᓅᕋᔭᖁᓪᓗᒋᑦ. ᐃᖅᑲᓇᐃᔮᕆᔪᓐᓇᓗᐊᖅᑕᖏᓐᓄᑦ ᑐᕌᑦᑎᐊᖁᓪᓗᒋᑦ ᐅᕙᑦᑎᓐᓂ, 

ᐊᑭᑦᑐᕋᐅᑎᕈᑎᓪᓚᕆᐅᓲᖑᒻᒥᒻᒪᑕᓗ ᑕᒪᒃᑯᐊᓗ ᐃᓕᑕᕆᒐᓗᐊᖅᑐᒌᓛᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᕌᓂᒃᓯᒪᔪᑦ ᖃᓄᖅ Pathway-ᑎᒍᑦ ᐃᖅᑲᓇᐃᔮᓄᑦ ᐃᓯᖅᐸᓪᓕᐊᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ.  

 

ᓯᕗᓂᑦᑎᓐᓂ ᐃᖅᑲᓇᐃᔮᑦ ᐃᓗᐊᓂ ᐱᓕᒻᒪᒃᓴᖅᑎᑕᐅᖃᑦᑕᓚᐅᖅᓯᒪᒻᒪᑕ, ᑕᐃᒃᑯᐊᓗ 

ᐊᐳᖅᑕᐅᑎᒋᔭᐅᖃᑦᑕᓚᐅᖅᓯᒪᔪᑦ ᑕᐃᔅᓱᒪᓂ ᐅᓪᓗᒥ ᐋᖅᑭᑦᑕᐅᓯᒪᓕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓯᖏᑦ ᐊᐱᖅᑯᑎᔅᓴᐃᑦ ᐃᓚᔮᕇᑦ ᐃᓅᓯᖃᑦᑎᐊᕐᓂᖏᑕ 

ᒥᒃᓵᓄᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2027 ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 

ᐅᖃᖅᓯᒪᔪᑦ ᐃᓚᔮᕇᓄᑦ ᐃᓅᓯᖃᑦᑎᐊᓂᕐᒧᑦ ᐱᓕᕆᔩᑦ ᐊᑐᕈᒪᕐᓂᐊᖅᑐᖁᑎᖏᑦ ᐱᔨᑦᑎᓂᕐᒧᑦ ᑳᓐᑐᕌᑦ $76.81-

ᒥᓕᐊᖑᓚᐅᖅᑐᑦ 2025-2026-ᒥ ᐅᓪᓗᒥ $86.477-ᒥᓕᐊᖑᓂᐊᖅᑐᑎᑦ 2026-2027 ᐊᕐᕌᒍᐊᓂ.  

 

ᑖᒃᑯᐊ ᑕᑯᓐᓇᖅᖢᒋᑦ ᐊᑭᑦᑐᕆᐊᓂᐊᖅᑐᑦ 12.4%-ᓂᑦ ᐃᓚᒃᑲᓂᖅᖢᑎᑦ. ᑭᓱᓂᑦ ᐱᔾᔪᑎᖃᖅᖢᑎᑦ ᑕᐃᒪᓐᓇ 

ᐊᑭᑦᑐᐹᓪᓕᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᖕᓂ.  

 

ᑕᐃᒃᑯᐊ ᐱᔨᑦᑎᓂᕐᒧᑦ ᑳᓐᑐᕌᑦ ᑖᒃᑯᓇᓂ ᐊᑐᖅᑐᑦ ᒪᑯᐊ ᐱᑐᐃᓐᓇᐅᑎᑦᑐᓂ ᐱᔨᑦᑎᖅᑕᐅᔭᕆᐊᓖᑦ ᓱᕈᓰᑦ. 

ᑕᐃᒪᐃᑎᓪᓗᒍ ᑕᐃᒃᑯᐊ ᑲᒪᒋᔭᐅᔭᕆᐊᓖᑦ ᖃᔅᓯᐅᓂᐊᕐᒪᖔᖅ ᐊᔾᔨᒌᓚᐅᖅᓯᒪᙱᒻᒪᑕ ᐊᕐᕌᒍᑕᒫᖅ ᑕᐃᒃᑯᓄᖓ 

ᒪᓕᑐᐃᓐᓇᖅᑐᑦ ᓱᕈᓯᕐᓄᑦ ᑐᕌᖓᔪᑦ, ᐃᒃᑯᐊ ᐊᑲᐅᙱᓕᐅᕈᑎᓕᑦ ᓱᕈᓯᑦ, ᒪᑯᐊᓗ ᐱᑐᐃᓐᓇᐅᙱᑦᑐᑦ 

ᐃᓅᓕᓴᖅᑕᐅᓂᐅᔭᕆᐊᖃᕐᓂᖏᑦ ᐊᒻᒪᓘᓐᓃᑦ ᑲᒪᒋᔭᐅᒃᑲᓐᓂᕆᐊᓖᑦ ᒫᓂ ᐊᓯᖏᓐᓂ.  

2026-2027 ᑮᓇᐅᔭᖅᑐᕈᑎᖏᑦ ᖃᐅᔨᒪᔪᒍᑦ ᑐᙵᕕᒋᓪᓗᒋᑦ ᐊᕐᕌᓂᓕᓴᐃᑦ, ᐃᓛᒃ ᐅᓪᓗᒥᐅᓕᖅᑐᖅ, ᑖᒃᑯᐊ 

ᐊᑭᑦᑐᕆᐊᒃᑲᓂᖅᑕᕗᑦ ᑕᐃᒃᑯᐊ ᓱᕈᓰᑦ ᐸᖅᑭᔭᑦ ᑲᒪᒋᔭᐅᑦᑎᐊᖁᓪᓗᒋᑦ.  

 

ᐊᒻᒪᓗ ᑲᑎᒪᔨᕋᓛᓄᑦ ᐅᖃᕈᒪᓪᓗᖓ, ᑕᐃᒃᑯᐊ ᑳᓐᑐᕌᑦ ᕿᒥᕐᕈᓇᓱᒃᓯᒪᔭᕙᒍᑦ ᐊᒻᒪᓗ ᒪᑯᐊ ᐊᑲᐅᙱᓕᐅᕈᑏᑦ 

ᑖᒃᑯᐊ ᐅᔾᔨᕆᓯᒪᒐᑦᑎᒃᑯᑦ ᑕᐃᒃᑯᐊ ᐋᖅᑭᓱᓂᐊᕐᒥᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ.  

 

ᐱᓕᕆᕕᓯ 2025-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᔾᔨᓯᒪᓗᑎᑦ “ᑕᐃᒃᑯᐊ 

ᐱᖁᔭᒃᓴᐃᑦ ᐋᖅᑭᒋᐊᖅᑕᐅᖁᓪᓗᒋᑦ ᐅᓇ ᐱᓗᐊᕐᓗᒍ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ, ᓄᖃᖅᑳᖅᓯᒪᔪᑦ 

ᑎᒍᐊᕈᓯᖏᓐᓂ ᐃᓕᓴᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᖅ, ᐊᒻᒪᓗ ᓱᕈᓯᕐᓄᑦ ᐃᓚᔮᕇᓐᓄᓪᓗ ᐱᔨᑦᑎᕈᑏᑦ 

ᐱᖁᔭᕐᔪᐊᖅ.”  

 

ᐅᓪᓗᒥᐅᓕᖅᑐᖅ ᑖᒃᑯᐊ ᐃᖅᑲᓇᐃᔮᕆᔭᓯ ᖃᓄᐃᓕᖓᒋᕙᑦ, ᐊᒻᒪ ᑕᐃᒃᑯᐊ ᐱᖁᔭᒃᓴᑦ ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒻᒪᒍ.  

 

ᑕᐃᒃᑯᐊ ᐊᑐᐊᒐᓄᑦ ᑲᓄᐃᓕᐅᕐᓂᐊᕐᓂᕗᑦ ᐱᐊᓂᒃᓯᒪᓕᖅᑐᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᐊᖅᑕᐅᓛᖅᑐᑎᑦ 

2027-2028-ᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᑉᓗᑦᓯᐊᖅ, ᐊᐱᖅᑯᑏᑦ? ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪᓗ ᓄᓇᖅᑲᖅᑳᓯᒪᔪᑦ ᑎᒍᐊᕈᓯᖏᑦᑕ 

ᐃᓕᓴᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᓱᒃᑯᑦᑎᖏᑦ ᐃᓗᓕᖏᑦ ᐊᓯᔾᔨᖅᑕᐅᓂᐊᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐋᖅᑭᒋᐊᕈᑏᑦ 

ᐅᓪᓗᒥᒧᑦ ᐊᙳᑎᒋᐊᖅᑎᑕᐅᓂᐊᖅᑐᑦ ᐃᓚᔮᕇᓐᓄᑦ ᓄᓇᕗᒻᒥ ᐊᑯᓂᕈᓘᓕᖅᑐᖅ ᑕᐃᓐᓇ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ ᐊᒻᒪᓗ ᑕᐃᒃᑯᐊ ᐊᒃᑐᖅᑐᖃᑦᑕᖅᑕᕗᑦ ᒪᑯᐊᓗ ᐱᕙᓪᓕᐊᔾᔪᓰᖅ ᒪᓕᓪᓗᑎᒃᑯᑦ 

ᐋᖅᑭᒋᐊᕈᑎᒃᓴᓂᑦ ᓇᓗᓇᐃᔭᐃᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ.  

 

ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕈᑏᑦ ᐱᑯᔭᕐᔪᐊᖅ ᐃᓗᓕᖏᑦ ᓇᓕᐊ ᐊᓯᔾᔨᖅᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᐱᓗᐊᕐᓗᒍ ᕿᒥᕐᕈᓇᓐᓂᐊᖅᑕᕗᑦ ᑕᒪᒃᑯᐊ ᐱᖁᔭᕐᔪᐊᑦ ᐱᔾᔪᑎᓖᑦ Bill C-92, ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᖁᔭᒃᓴᖓᑦ ᑐᕌᖓᓗᐊᙳᐊᖅᑐᑦ ᐃᖅᑭᓕᖕᓄᑦ ᐃᓄᓐᓄᓪᓗ ᓱᕈᓰᑦ.  

 

ᓄᑖᙳᕆᐊᖅᑎᑕᐅᓂᐊᕐᒪᑕ ᐊᒻᒪᓗ ᐱᐅᓂᖅᐹᒃᑯᑦ ᐊᐅᓚᑕᐅᓂᕐᒧᑦ ᑕᐃᒃᑯᓄᖓ ᐊᙳᑎᑎᒋᐊᕐᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓇ ᑭᖑᓪᓕᖅᐹᕆᓂᐊᓕᕐᓗᒍ.  

 

ᐱᓕᕆᕕᓯ ᑲᒪᒋᔭᐅᔭᕆᐊᓖᑦ ᖃᖓᑦᑕᐅᓯᖅᑕᐅᓂᖏᓐᓄᑦ ᐊᑐᐊᒐᖅ, ᑎᒍᐊᙳᐊᖃᖅᑐᑦ 

ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐊᑐᐊᒐᖅ, ᑎᒍᐊᙳᐊᓖᑦ ᐊᑐᐊᒐᖓᑦ ᐃᑲᔪᖅᓲᑎᓪᓗ ᐊᖏᕈᑏᑦ ᐊᑐᐊᒐᖓᑦ 

ᐃᓱᓕᓐᓂᐊᕐᒪᑦ ᒫᑦᓯ 31, 2025. ᖃᓄᐃᑦᑐᓂᑦ ᐊᑐᐊᒐᐃᑦ ᑖᒃᑯᐊ ᓱᑯᑦᑎᖏᑦ ᐊᓯᔾᔨᖅᑕᐅᓂᐊᕐᒪᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᓄᓕᕆᔨᒃᑯᑦ 

ᐃᓚᒌᑦᑎᐊᕐᓂᖅ ᑐᑭᒧᐊᕈᑏᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᑕᐃᒃᑯᐊ ᑕᐃᒪ ᑕᒻᒪᖅᓯᒪᔪᖅᓯᐅᖅᑎ 

ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᒍ. ᑖᒃᑯᐊ ᐊᓯᔾᔨᖅᑕᐅᒋᐊᕐᓂᐊᖅᑐᑦ ᐊᒻᒪᓗ ᑕᐃᒃᑯᐊ ᐊᙳᑎᒋᐊᖅᑎᓇᓱᒃᓯᒪᔭᕗᑦ 

ᒪᓕᒐᑦ ᐃᓕᔭᐅᓚᐅᖅᑐᓄᑦ ᑖᓐᓇ ᑐᑭᒧᐊᕈᑏᑦ ᐸᕐᓇᐅᑎᖏᓐᓃᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᐊᓯᖏᑦ ᐊᐱᖅᑯᑎᒃᓴᐃᑦ ᐃᓅᓯᖃᑦᑎᐊᓂᕐᒧᑦ 

ᐃᓚᔮᕇᑦ? ᐱᑕᖃᙱᑉᐸᑦ, L-5 ᐱᔭᕇᖅᑐᖓᐃ? ᐃᓄᓕᕆᔨᒃᑯᑦ ᐃᓅᓯᖃᑦᑎᐊᓂᕐᒧᑦ ᑲᑎᓕᒫᕐᓗᒋᑦ 

$140,757,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ L-6. ᕿᒥᕐᕈᓇᓐᓂᐊᖅᑕᕗᑦ ᓂᖃᐃᓲᑏᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ, $74,290,000. ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑕ ᐊᐅᓚᔾᔭᑦᑕᐅᓂᐊᖅᑐᑦ 2026-2027 “ᐸᕐᓇᐃᓂᕐᒥᒃ ᖃᐅᔨᓴᐃᓂᕐᒥᓪᓗ ᐱᒋᐊᖅᑎᑦᑎᓗᑎᑦ 

ᐃᑲᔪᖅᓱᖅᑕᐅᖁᓪᓗᒋᑦ ᑖᒃᑯᐊ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᓂᐊᕐᒪᑕ ᐱᓗᐊᕐᓗᒍ ᓂᖃᐃᓲᑎᓕᕆᓂᕐᒧᑦ 

ᐱᖁᔭᕐᔪᐊᖅ ᐊᒻᒪᓗ ᒪᓕᒐᑦ ᐊᒻᒪᓗ ᐃᓐᓇᕐᓄᑦ ᐃᑲᔫᑎᒃᑲᓐᓃᑦ ᐱᖁᔭᕐᔪᐊᖓ ᒪᓕᒐᖏᓪᓗ.”  

 

ᑖᒃᑯᐊ ᐃᓗᐊᓃᑦᑐᑦ ᓇᓕᐊ ᐋᖅᑭᒋᐊᖅᑕᐅᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ.  

ᐊᙳᑎᒋᐊᖅᑎᓐᓇᓱᒍᒪᔭᕗᓄᑯᐊ ᐅᒃᐱᕆᔭᑦ ᓄᓇᓕᖕᓂ ᐅᒃᐱᕆᔭᑦ ᑕᒪᒃᑯᐊ ᐃᓗᓕᖏᓐᓃᖃᓯᐅᑎᔪᒪᓪᓗᑎᒃᑯᑦ 

ᐊᒻᒪᓗ ᓂᕆᐅᑉᐳᒍᑦ ᑕᐃᒃᑯᐊ ᐊᙳᑎᒋᐊᖅᑎᑲᓐᓂᕈᓐᓇᓂᐊᕋᑦᑎᒃᑯᑦ ᑕᒫᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᑲᐅᑐᒃ.  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐱᓕᕆᕝᕕᓯ ᐱᖁᔭᒃᓴᓂᑦ ᖃᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᑦᖅᐸᑦ ᑖᒃᑯᐊ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒃᑲᓂᕐᒪᒍ.  

 

2027-2028-ᒧᑦ ᑐᕌᒐᖃᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᐅᓚᔾᔭᑦᑕᐅᔪᒃᓴᑦ 2026-2027 ᐊᕐᕌᒍᐊᓂ ᐊᑭᓪᓕᒋᐊᕈᑎᓂᑦ ᐋᖅᑭᒃᓯᓗᑎᑦ ᐊᒻᒪ ᓂᖃᐃᓲᑎᓕᕆᓂᕐᒧᑦ 

ᐃᓗᐊᓄᑦ ᐃᓕᖃᓯᐅᑎᓗᑎ.  

 

ᖃᓄᐃᑦᑐᓂᑦ ᐊᓯᔾᔨᖅᑐᖃᕐᓂᐊᕐᒪᑦ ᑖᒃᑯᓇᓃᑦᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒻᒪᒍ.  

 

ᖁᕕᐊᓇᖅ ᑖᓐᓇ ᐊᐱᖅᑯᑎᒋᔭᐅᒻᒪᑦ ᐸᐃᕆᕕᓕᕆᓂᕐᒧᑦ ᑐᕌᖓᔪᑦ. ᐊᑭᓪᓕᒋᐊᖅᑎᑕᐅᖃᑦᑕᖅᑐᑦ ᑕᐃᒃᑯᐊ 

ᑮᓇᐅᔭᓕᐅᙱᓗᐊᖅᑐᑦ ᐊᑐᐃᓐᓇᖃᕈᓐᓇᓂᐊᕐᒪᑕ ᐸᐃᕆᕕᖕᓂ ᐃᓕᓐᓂᐊᕆᐊᕈᓐᓇᖅᓯᓂᐊᕐᒪᑕ ᐅᕝᕙᓪᓘᓐᓃᑦ 

ᐃᖅᑲᓇᐃᔭᕆᐊᕐᓗᑎ ᑮᓇᐅᔾᔭᔅᓵᖏᑦ ᒪᓕᑦᑕᐅᑐᐃᓐᓇᖅᑐᑦ ᒫᓐᓇ.  

 

ᐊᑐᖅᑕᐅᑦᑎᐊᕋᓂᓗ ᑖᓐᓇ, ᑕᐃᒪᐃᒻᒪᑦ ᖃᓄᖅᑑᕈᑎᒋᔭᕗᑦ ᐊᒻᒪᓗ ᑕᖅᑲᒃᑯᓄᖓ ᑐᓴᖅᑎᑎᔾᔫᒥᓗᑕ 

ᑭᓇᑐᐃᓐᓇᖅ ᐊᑐᕈᓐᓇᖅᑑᒐᓗᐊᖅ ᑖᓐᓇ ᖃᐅᔨᒪᔭᐅᙱᑐᐃᓐᓇᒨᕙᓪᓚᐃᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᓪᓕᒋᐊᕈᑦ ᑮᓇᐅᔾᔭᒃᓵᖏᓐᓄᑦ 

ᒪᓕᔅᓯᒪᑐᐃᓐᓇᖅᑐᕐᖓᐃ? ᑕᐃᒃᑯᐊᓘᓐᓃᑦ ᐃᖅᑲᓇᐃᔭᖅᑐᑦ ᐊᒃᓱᐊᓗᒃ ᐱᔭᕐᓂᖏᔾᔪᑎᒋᖃᑦᑕᕐᒪᒍ. ᑖᓐᓇᖃᐃ 

ᐋᖅᑭᒋᐊᖅᑕᐅᔪᓐᓇᖅᐸ ᓯᕗᓂᒃᓴᑎᓐᓂ ᑖᓐᓇ ᑭᒡᓕᓕᐅᖅᑕᐅᓯᒪᔪᓐᓃᕐᓗᓂ ᐊᑭᓪᓕᒋᐊᕈᑦ? ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᕼᐄᓕ ᐊᕿᐊᕈᖅ.  

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᑖᓐᓇ ᑲᑎᒪᔨ ᐊᐱᕆᒃᑲᓂᕐᒪᑦ.  

 

ᐄ’, ᑐᙵᓱᑦᑎᑦᑎᐊᖅᐳᒍᑦ ᐱᐅᓯᒋᐊᖅᑕᐅᖁᓪᓗᒋᑦ ᑕᒪᒃᑯᐊ ᑐᙵᓱᑦᑎᑉᐸᕗᓪᓗ ᓂᓪᓕᐅᑎᒃᓴᐃᑦ ᖃᓄᑐᐃᓐᓇᖅ 

ᑕᒪᒃᑯᓄᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2026-2027 ᐱᓕᕆᐊᔅᓴᑦ “ᑖᒃᑯᓂᖓ ᕿᒥᕐᕈᓇᒍᒪᔪᑦ 

ᓂᖃᐃᓱᕈᑏᑦ ᐃᓗᐊᓂ ᐊᒻᒪᓗᑦᑕᐅᖅ ᐃᓐᓇᕐᓄᑦ ᐃᑲᔪᕈᑏᑦ ᐱᖁᔭᖓᓄᑦ ᐊᑐᐊᒐᖅ”, ᖃᓄᐃᑦᑐᓂᑦ 

ᐃᓱᒫᓗᓐᓇᖅᑐᓂᑦ ᓴᖅᑭᑦᑎᓯᒪᕙ ᑕᒪᒃᑯᓂᖓ ᐋᖅᑭᒋᐊᕈᑎᐅᖃᑦᑕᕆᐊᖃᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪᐃᓛᒃ 

ᐅᐊᑦᑎᐊᖅ, ᐱᔾᔪᑎᒋᔭᒧᑦ ᐅᓪᓗᒥᐅᓯᐅᑎᕈᕐᓗᒋᑦ ᐊᑐᓕᖅᑕᐅᓂᐊᕐᒪᑦ ᑖᓐᓇ ᐱᖁᔭᖅ ᐱᖃᓯᐅᔾᔨᓯᒪᓕᕐᓂᐊᕐᒪᑦ 

ᑕᐃᒃᑯᓂᖓ ᓄᓇᕗᒻᒥᐅᑦ ᑭᙴᒪᔭᖏᓐᓂ ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ, ᑖᒃᑯᐊ ᐱᖁᔭᐃᑦ ᓯᕗᒧᐊᓪᓗᒋᑦ 

ᐅᓪᓗᒥᓯᐅᑎᓂᑦ ᐊᑐᓕᕐᓂᐊᕐᒪᑕ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᓂᔅᑕ. ᑖᓐᓇ ᑐᒃᓯᕋᐅᑎ ᐋᖅᑭᒋᐊᕈᑎᒃᓴᖅ 

ᐱᖁᔭᕐᓄᑦ ᐃᑲᔪᓄᑦ ᓈᒪᔅᓯᓕᕐᓂᐊᕆᕙ ᐊᑭᑦᑐᖅᐸᓪᓕᐊᔪᑦ ᒪᓕᓪᓗᒋᑦ ᐊᑭᑦᑐᖃᑕᐅᓂᖅᓴᐅᓂᐊᕆᕚ ᑖᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᐊᐱᕆᒻᒪᑦ.  

 

ᓂᕆᐅᑦᑐᒍᑦ ᕿᒥᕐᕈᓛᕐᓂᐊᓂᑦᑎᓐᓂ ᐃᓗᐃᑦᑑᓈᕐᓗᒍ ᑖᔅᓱᒧᖓ ᐊᐅᓚᑦᑎᔾᔪᑎ. ᐄ’, ᓂᕆᐅᑦᑐᒍᑦ ᐊᑭᖏᓐᓂ 

ᑖᒃᑯᐊ ᑎᓕᔭᐅᖃᑦᑕᖅᑐᑦ ᒪᓕᒐᕋᓛᕐᓗ ᑖᒃᑯᓇᙵᑦ ᐋᖅᑭᒋᐊᖅᑕᐅᑉᐸᑦ ᐱᖁᔭᖅ ᑖᓐᓇ ᒪᓕᒐᕋᓛᑦ ᒪᓕᒃᓴᕋᔭᖅᑐᑦ 

ᐃᓕᓴᖅᓯᓯᒪᓗᑎᑦ ᓄᓇᕗᒻᒥᐅᑦ ᐊᑭᓕᖃᑦᑕᕆᐊᖃᖅᑕᖏᑕ ᐊᑭᖏᓐᓂ. (ᑐᓵᔨᑎᒎᕈᓐᓃᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᕝᕕᒃ, ᐊᑏ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᖃᓄᖅ ᐊᑯᓂᐅᑎᒋᔪᖅ ᑕᒪᓐᓇ 

ᐱᓕᕆᔭᐅᓂᐊᖅᐸ ᖃᖓᓗ ᐃᖅᑲᓇᐃᖅᑕᐅᓇᓱᓐᓂᐊᖅᐸ ᑖᒃᑯᓇᙵᑦ ᐱᖁᔭᕐᓂ ᒪᓕᒐᕋᓛᓂᓪᓗ ᕿᒥᕐᕈᓂᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ 

ᖁᔭᓐᓇᒦᖅᐸᕋᑦᑕᐅᖅ ᐊᐱᕆᒃᑲᓂᕐᒪᑦ ᑲᑎᒪᔨ.  

ᑖᒃᑯᐊ ᐊᑐᐊᒐᕐᓄᑦ ᐱᓕᕆᔾᔪᑎᒃᓴᖅ ᓴᓇᔭᐅᕙᓪᓕᐊᓕᖅᑐᖅ ᐊᐅᔭᐅᓂᐊᖅᑐᖅ 2026-ᒥ, ᑐᓂᔭᐅᓂᐊᖅᑐᖅ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ ᑲᑎᒪᔾᔪᑕᐅᓗᓂ ᕿᒥᕐᕈᓇᒃᑎᓪᓗᒋᑦ, ᑕᐅᑐᒃᑐᒍᑦ 2027-2028 ᑐᓂᓛᕋᑦᑎᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓯᖏᓐᓂ ᐊᐱᖅᑯᑎᒃᓴᖅᑕᖃᖅᐹ ᑕᕝᕙᓂ ᒪᒃᐱᒐᖅ 

ᐃᓄᓕᕆᔨᒃᑯᑦ ᓂᖃᐅᓱᕐᓂᕐᒧᑦ ᐃᑲᔪᕈᑏᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᖃᐃᓱᕈᑎᕐᓄᑦ ᒪᓕᒐᖓᑦ ᒫᓐᓇᕋᑖᖑᓚᐅᖅᑐᖅ 

ᐋᖅᑭᒋᐊᖅᑕᐅᓚᐅᕐᒪᑦ ᒫᑦᓯ 2023-ᖑᑎᓪᓗᒍ ᐊᑭᑦᑐᕆᐊᖅᑕᐅᖁᓪᓗᒍ ᓄᓇᕗᒻᒥ ᐊᑐᖅᑕᐅᖃᑦᑕᖅᑐᑦ 

ᓂᖃᐃᓱᕈᑏᑦ ᐊᑭᖏᑦ. ᖃᖓ ᐊᑭᑦᑐᕆᐊᖅᑕᐅᓂᐊᖅᑲᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ 

ᑲᑎᒪᔨ ᐊᐱᕆᒻᒪᑦ.  

 

ᑖᒃᑯᐊ ᖃᐅᔨᓴᖅᑕᐅᓂᐊᖅᑐᑦ ᕿᒥᕐᕈᓇᒃᑕᐅᓗᑎᑦ ᐊᑭᖏᑦ, ᐊᒻᒪᓗ ᑐᓴᒐᒃᓴᖅ ᑕᐃᓐᓇ ᐃᓚᒋᔭᐅᖅ. ᑖᒃᑯᐊ 

ᐊᑐᐊᒐᕐᓄᑦ ᐊᑐᕈᒪᔭᑦᑎᓐᓂ ᑐᒃᓯᕋᐅᑎᒋᓂᐊᖅᑕᕗᑦ ᖃᐅᔨᓴᐃᓂᐊᕋᑦᑕ ᒪᓕᒐᕋᓛᖏᓐᓂ, ᐊᓯᖏᓐᓂᓪᓗ ᑕᕝᕙᓂ 

ᐱᓕᕆᐊᖃᖅᑎᓪᓗᑕ ᓇᓗᓇᐃᖅᑲᐅᔭᒪ ᐃᓗᐊᓃᖃᓯᐅᑎᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᐅᖃᖅᑕᕐᓂᑦ ᑐᑭᓯᑦᑎᐊᖏᑦᑐᖓ, ᖃᖓ ᐊᑭᑦᑐᕆᐊᖅᑎᑕᐅᒃᑲᓂᕐᓂᐊᖅᐸᑦ? ᐃᒻᒪᖃ 

ᑕᐃᓐᓇ ᑐᓴᖅᑰᖏᓐᓇᖅᑯ, ᐊᐱᖅᑯᑎᒋᒃᑲᓂᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᑉᐳᖓ 

ᑐᑭᓯᓇᑦᑎᐊᕋᑖᖏᓐᓇᒪ ᑲᑎᒪᔨᒧᑦ.  

 

ᐊᑭᖏᑦ ᑖᒃᑯᐊ ᖃᐅᔨᓴᖃᓯᐅᔾᔭᐅᓂᐊᖅᑐᑦ ᒪᓕᒐᕋᓛᑦ ᖃᐅᔨᓴᖅᑕᐅᓕᖅᐸᑕ ᕿᒥᕐᕈᔭᐅᓕᖅᐸᑕ, ᑕᐃᑲᙵᑦ 

ᐱᒋᐊᕐᓗᑕ ᐱᖁᔭᕐᒥ ᕿᒥᕐᕈᓇᒃᐸᓪᓕᐊᓗᑕ.  

 

ᐅᓪᓗᖁᑎᖃᙱᓇᑦᑕ ᖃᖓᓪᓚᕆᒃᑯ ᐊᑭᖏᑦ ᑖᒃᑯᐊ ᐋᖅᑭᒋᐊᖅᑕᐅᓂᐊᕐᒪᖔᑕ ᓂᖃᐃᓱᕈᑏᑦ. ᑭᓯᐊᓂ, 

ᖃᐅᔨᓴᕈᑎᑦᑎᓐᓂ ᖃᖓᒃᑯᑦ ᓂᖃᐃᓱᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᒪᓕᒐᕋᓛᖏᑦ ᖃᖓᒃᑯᑦ ᕿᒥᕐᕈᔭᐅᓂᐊᕐᒪᖔᑕ 

ᑕᕝᕙᑑᒻᒪᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᕗᖅ ᐊᐱᖁᑎᓐᓄᑦ ᐊᐱᖁᑎᔅᓴᖃᕈᓐᓃᕋᒪ ᑖᑯᓄᖓ ᓂᖅᑲᐃᓱᕐᓂᕐᒧᑦ, 

ᐃᑲᔪᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑯᓄᖓ ᑕᐃᒃᑯᐊ ᑖᓐᓇ ᐃᓕᓐᓂᐊᖅᓯᓐᓈᑦ ᓴᓇᔭᕆᐅᖅᓴᓂᕐᒧᑦ 

ᐱᖁᔭᖓ ᐱᖑᖅᑎᑕᐅᓂᐊᕐᒪᑦ ᔫᓂ 8, 2028-ᒥ. ᑭᓯᐊᓂ ᐊᑐᓕᖅᑎᑕᐅᓯᒪᖏᒪᑦ 2026-2030-ᒧᑦ ᐸᕐᓇᐅᑎᖏᑦ 

ᓴᓇᓂᐊᕐᒪᑕ ᒪᓕᒐᕋᓛᓂ, ᐊᑐᓕᖅᑎᑕᐅᓂᐊᓗᓂ ᓴᓇᔭᕆᐅᖅᓴᓂᕐᒧᑦ ᐃᓕᓴᕐᓯᓂᕐᒧᑦ ᐱᖁᔭᖅ. ᖃᓄᐃᒪᑦ 

ᐊᕐᕌᒍᓄᑦ ᑕᓪᓕᒪᓄᑦ ᑖᓐᓇ ᓴᓇᔭᐅᓇᓱᒃᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐳᐊᑐ, ᒫᓐᓇ ᓂᖃᐃᓱᕐᓂᕐᒧᑦ ᑐᕌᖓᔪᓄᑦ ᐅᖃᐅᓯᑕᕐᒪᑕ, ᑖᓐᓇ ᐊᖏᖅᐸᑦ 

ᑕᐃᑯᖓ ᐃᖅᑲᓇᐃᔭᓕᒪᒃᓴᓂᕐᒧᑦ ᐊᑖᓃᒻᒪᑦ ᐊᐱᖁᑏᑦ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ ᖃᔅᓯ ᓂᖃᐃᓱᖃᑕᖅᑐᑦ ᖃᔅᓯᐅᕙᑦ ᓄᓇᕗᑦᒻᒥ? 

ᖃᔅᓯᓂ ᐊᑭᓖᖃᑦᑕᖅᐱᑕ ᐊᕐᕌᒍᑕᒫᑦ ᑖᒃᑯᓄᖓ ᓂᖃᐃᓱᖅᑐᓄᑦ ᐊᑐᖅᑕᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ Hᐄᓕ ᐊᕿᐊᕈᖅ. 

 

ᐊᖏᔪᖄᖅ ᒍᐊᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᒃᑲ 

ᐃᖄᓇᐃᔭᖅᑎᒐ ᓈᓴᐅᑎᖁᑎᒃᑲ ᑕᑯᒋᐊᑲᓐᓂᕋᑦᑎᒍ. ᐊᑭᖓ ᓂᖃᐃᓱᖃᑦᑕᖅᑐ ᐊᕐᕋᒍᑕᒫᑦ $60-ᒥᓕᐊᓐ ᑮᓇᐅᔭᑦ 

ᖃᓂᒋᔮᓂᑦ ᐊᕐᕌᒍᑕᒫᑦ, ᐊᒻᒪ ᐊᓯᔨᑲᑕᖃᑦᑕᖅᑐ ᓇᐃᓴᐅᑏᑦ ᐊᖏᖃᕋᖅᑐᑦ 5,000 ᑕᒪᓐᓇ ᐅᓄᕐᓂᖏᑦ 

ᐃᒡᓗᖃᖅᑐᑦ ᓂᖅᑲᐃᓱᕐᓂᒃᑯᑦ ᐃᑲᔫᓯᐊᖅᐸᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᔪᖄᖅ Hᐄᓕ ᐊᕿᐊᕈᖅ. ᐊᑎᖁᑎᖃᕈᓐᓃᕋᒪ ᑕᕝᕗᖓ ᒪᑉᐱᒐᕐᒧᑦ. 

ᑲᑎᒪᔩᑦ ᐊᖏᖅᐸᑦ ᐃᓄᓕᕆᔨᒃᑯᑦ ᓂᖅᑲᐃᓱᕈᑎᓂᑦ ᐃᑲᔪᕈᑎᖓ ᐊᐅᓚᔪᑎ $74,290,000.00 ᑮᓇᐅᔭᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ L-7-ᒨᓚᐅᕐᒥᒋᑦᑎ. ᐃᓄᓕᕆᔨᒃᑯᑦ ᐃᖃᓇᐃᔭᓕᒪᒃᓴᓂᕐᒧᑦ 

ᐱᓕᕆᕕᖓ ᕿᒥᕈᓇᓂᐊᓕᖅᐳᒍᑦ ᐊᐅᓚᔪᑎᒃᔅᓴᖓ $15,476,000.00 ᑮᓇᐅᔭᑦ. ᒥᔅᑕ ᐳᐊᑐ ᐃᓕᓐᓂᒃ 

ᐱᒋᐊᕐᓂᐊᖅᐳᖓ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᑦ ᐃᖃᓇᐃᔭᓕᒪᒃᓴᕐᓂᒧᑦ ᓴᓇᔭᕆᐅᖅᓴᓂᕐᒧᑦ ᐃᓕᓴᕆᔭᐅᔪᑎ 

ᐱᖁᔭᕐᔪᐊᖓ ᐱᖑᖅᑎᑕᐅᒐᒥ ᔫᓂ 8, 2028-ᒥ.  

 

ᑭᓯᐊᓂ ᐊᑐᓕᖅᑎᑕᐅᓯᒪᖏᑐᖅ ᐱᖁᔭᖅ ᑖᓐᓇ, ᐱᓕᕆᕕᐅ 2026-2030-ᒧᑦ ᐸᕐᓇᐅᑎᒋᔭᖓ ᐅᖃᖅᓯᒪᒪᑕ 

ᐊᕐᕌᒍᐊᓂ 2026-2027-ᒧ ᓴᓇᖁᓪᓗᒋᑦ ᒪᓕᒐᕋᓛᓂᒃ ᐃᑲᔪᖅᑐᐃᓂᐊᕐᒪᑕ ᐊᑐᓕᖅᑎᑕᐅᔪᑎᖓ 

ᓴᓇᔭᕆᐅᖅᓴᓂᕐᒧᑦ ᐃᓕᓴᕆᔭᐅᓂᖏᓄᓗ ᐱᖁᔭᖏᓄᑦ. ᖃᓄᐃᒪ ᑕᓪᓕᒪᓄᑦ ᐊᕐᕌᒍᓄᑦ ᑖᓐᓇ ᓴᓇᔭᐅᓇᓱᒃᐸ 

ᒪᓕᒐᕋᓛᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐳᐊᑐ, ᒥᔅ ᕼᐄᓕ ᐊᕿᐊᕈᖅ. 

 

ᐊᖏᔪᖄᖅ ᒍᐊᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ 

ᐊᐱᕆᒻᒪᑦ, ᐃᓄᓕᕆᔨᒃᑯ ᑖᑯᐊ ᐊᒃᓱᑲᓪᓚ ᑐᓴᕋᓱᐊᕐᓂᖃᕐᒪᑕ ᐊᑦᑐᖅᑕᐅᓯᒪᔪᓂᒃ ᐊᒻᒪᓗᒃᑕᐅ 

ᐱᓕᕆᖃᑎᒋᔭᑦᑎᓐᓄᑦ. ᑖᑯᐊ ᑕᕝᕙ ᐃᓚᒋᓪᓗᓂᐅ ᐱᓕᕆᓯᒪᔭᕗᑦ ᐊᒻᒪ ᑲᔪᓯᔪᒃᑯᑦ ᑖᑯᓂᖓ 

ᑐᓴᕋᓱᐊᕈᑎᖃᓂᐊᖅᑐᒍᑦ ᐊᐅᔭᖓᓂᑦ 2026. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕼᐄᓕ ᐊᕿᐊᕈᖅ. ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᒐᕕᑦ. ᐃᖄᓇᐃᔭᓕᒪᒃᓴᓂᕐᒧᑦ ᐃᓕᓐᓂᐊᖅᑎᑦᑎᔪᑎ 

ᐊᑐᐊᒐᖓ ᐃᓱᓕᓚᐅᕐᒪᑦ ᒫᓯ 31, 2025-ᒥ.  

 

ᐱᓕᕆᕕᓰ, 2026-2030-ᒥ ᐸᕐᓇᐅᑎᖏ ᐅᖃᖅᓯᒪᒻᒪᑕ ᐱᓕᕆᐊᒃᓴᓄ ᐊᐅᓚᔾᔭᒃᑕᐅᔪᒪᔪᑦ 2026-2027-ᒧ 

ᓄᑖᕈᕆᐊᖅᑕᐅᖁᓪᓗᒋᑦ ᐃᓐᓇᕐᓄᑦ ᐃᓕᓐᓂᐊᕈᑏᑦ ᐱᓕᒻᒪᒃᓴᐅᑎᓄ ᐊᑐᐊᒐᖏᑦ, ᐊᖅᑯᓯᐅᖁᓪᓗᒋ ᓄᓇᕗᒥᐅᓂ 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᒪᒃᔅᓴᕈᓇᖁᓪᓗᒋᑦ ᐃᓕᓴᕆᔭᐅᔪᑎᑖᕈᓐᓇᖂᓪᓗᒋ ᐃᖄᓇᐃᔭᕈᓐᓇᓯᓂᐊᕐᒪᑕ. ᑖᓐᓇ ᐃᖃᓇᐃᔭᓕᒪᒃᓴᒧ 

ᐱᓕᒪᒃᓴᐃᔨ ᐊᑐᐊᒐᖓ ᐊᔾᔨᒋᕙᐅ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓄᑦ ᐱᓕᒪᒃᓴᐅᑎᖏᑕ ᐊᑐᐊᒐᖓᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑲᑎᒪᔨᒧᑦ 

ᓇᓗᓇᐃᖅᓯᔪᓐᓇᖅᑐᖓ, ᐄ’, ᐊᔾᔨᒌᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐳᐊᑐ, ᐊᐱᖅᑯᑎᒃᓴᖃᖅᐱᑦ ᓱᓖ? 

 

ᐳᐊᑐ (ᑐᓵᔨᑎᒍᑦ): ᐋᒃᑲ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ ᑲᑎᒪᔩᑦ ᐊᐱᖅᑯᑎᒃᓴᖃᖅᐸᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᔨᕆᕕᖁᑎᖓᓄᑦ 

ᐃᓄᓕᕆᔨᒃᑯᑦ? ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᓂᒃ ᐊᓯᔾᔩᓂᐊᖅᐱᓯ ᐊᑐᐊᒐᕐᓄᑦ 

ᐃᓱᒪᒃᓴᖅᓯᐅᕈᑎᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᓪᓗᒋᑦ ᑕᐃᒃᑯᐊ ᐃᓘᓐᓇᖏᑦ ᐃᓕᓐᓂᐊᖅᑐᑦ ᓄᓇᕗᒻᒥ ᐃᑲᔪᖅᑐᖅᑕᐅᔪᐃᓐᓇᐅᔭᕆᐊᖃᕐᒪᑕ 

ᐃᖅᑲᓇᐃᔭᖅᓯᒪᔪᒍᑦ ᕿᓂᖅᓗᑕ ᖃᓄᖅ ᑕᒪᒃᑯᐊ ᐃᓐᓇᕐᓄᑦ ᐱᓕᒻᒪᒃᓴᐅᑏᑦ ᐊᑐᐊᒐᖓ ᒪᓕᒃᓯᒪᖁᓪᓗᒍ 

ᑮᓇᐅᔭᖅᑖᕆᕙᒃᑕᖏᓐᓄᑦ ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᓪᓗᒋᑦ. ᒪᓕᒃᓯᒪᑦᑎᐊᖁᓪᓗᒍ ᐊᑐᐊᒐᖓ ᑕᐃᒃᓱᒨᓇ 

ᐃᑲᔪᕈᑏᑦ ᓈᒻᒪᑦᑎᐊᖁᓪᓗᒋᑦ ᑕᐃᒃᑯᐊ ᓄᓇᕗᒻᒥ ᐃᓕᓐᓂᐊᖅᑐᓕᒫᑦ ᑕᐃᒪᓐᓇ ᐊᑐᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐄᓕ ᐊᕿᐊᕈᖅ. ᒥᔅᑕ ᖃᒪᓂᖅ.  

 

ᖃᒪᓂᖅ: ᐄ’, ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᒃᑲᓐᓂᖅᑐᖓ 

ᐱᓕᕆᕕᓯ 2026-2030−ᒧᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᓚᖏᑦ ᐸᕐᓇᒃᑕᐅᓯᒪᔪᖅ ᐊᐅᓚᔾᔭᒃᑕᐅᔪᒪᓪᓗᓂ 

2026-2027 ᑮᓇᐅᓕᕆᓐᓇᐅᑉ ᐊᕐᕌᒍᐊᓂ.  

 

ᐃᑲᔪᖅᑐᕐᓗᒋᒡᒎᖅ ᒐᕙᒪᒃᑯᑦ ᐅᓄᖅᓯᒋᐊᖅᑎᑦᑎᓇᓱᒃᑎᓪᓗᒋᑦ ᐃᖅᑲᓇᐃᔭᕐᓂᐊᖅᑐᓂᒃ ᐱᓕᒻᒪᒃᓴᐃᓗᑎᒃ 

ᐊᔾᔨᒌᙱᑦᑐᓂᒃ ᓯᕗᓪᓕᐅᔾᔭᐅᓯᒪᔪᓂᒃ ᐃᖅᑲᓇᐃᔭᖃᑎᒋᓗᒋᑦ ᐃᓄᐃᑦ ᑎᒥᖁᑎᒋᔭᖏᑦ, ᓇᖕᒥᓂᖃᖅᑐᓪᓗ 

ᐃᖅᑲᓇᐃᔭᖅᑎᑦᑎᔨᐅᕙᒃᑐᑦ. ᑲᑐᔾᔨᓗᑎᒃ ᓴᖅᑭᑦᑎᓂᐊᕐᒪᑕ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᒻᒪᒃᓴᐅᑎᓂᒃ.  

 

ᖃᓄᐃᑦᑐᓂᒃ ᑮᓇᐅᓕᐅᕋᓱᐊᖅᑏᑦ ᓇᓗᓇᐃᖅᑕᐅᓯᒪᓗᐊᖅᐸᑦ ᓯᕗᓪᓕᐅᔾᔭᐅᓯᒪᕙᓪᓗ ᓇᓕᐊᒃ 

ᑮᓇᐅᔭᓕᐅᕋᓱᐊᖅᑏᑦ ᐱᓕᕆᕕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐊᐱᕆᖕᒪᑦ ᑲᑎᒪᔨ. ᐃᓘᓐᓇᖏᑦ ᐃᓱᒪᒋᔭᐅᔪᑦ ᐱᓕᕆᕝᕕᐅᖃᑦᑕᖅᑐᖅ 100%−ᒥᒃ ᑭᓯᐊᓂ ᐆᒃᑑᑎᒋᓗᒍ 

ᐱᖃᓯᐅᔾᔨᓯᒪᔪᑦ ᑕᕆᐅᕐᒥᐅᓯᕆᓂᕐᒧᑦ ᐱᓕᕆᕖᑦ. ᖃᓄᖅ ᐃᓐᓇ ᑕᐃᔭᐅᔫᒐᓗᐊᖅ.  

ᐱᓕᕆᖃᑎᒋᓪᓗᑎᒍᑦ ᑕᐃᒃᑯᐊ ᑕᕆᐅᕐᒥᐅᓯᕆᓂᕐᒧᑦ ᐱᓕᕆᔪᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᓴᓇᔭᕆᐅᖅᓴᓂᕐᒧᓪᓗ 

ᐱᓕᕆᔨᐅᔪᑦ ᑕᐃᒃᑯᐊ ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᐃᖅᑲᓇᐃᔭᓕᒻᒪᒃᓴᐅᑎᐅᓂᐊᕐᓗᑎᒃ. 

 

ᑖᒃᑯᐊ ᐊᓯᖏᓐᓂᒃ ᕿᒥᕐᕈᓇᖕᓂᐊᕐᒥᔪᒍᑦ ᑖᒃᑯᓄᖓ. ᐃᖅᑲᓇᐃᔮᒃᓴᒧᑦ ᐱᕕᒃᓴᖃᖁᓪᓗᒋᑦ ᓄᓇᕗᒻᒥ. 

ᐱᓕᕆᖃᑎᖃᕐᒥᔪᒍᑦ ᐅᔭᕋᖕᓂᐊᕐᓂᕐᒧᑦ ᐅᐸᓗᖓᐃᔭᐃᓂᕐᒧᑦ ᓄᓇᕗᒻᒥ. ᑕᐃᒃᑯᐊ ᑲᒪᔪᑦ ᐊᔾᔨᒌᙱᑦᑐᒥᒃ 

ᐃᓘᓐᓇᖏᓐᓂᒃ ᐃᓱᒪᒃᓴᖅᓯᐅᕈᑎᖃᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑏᑦ. ᑕᐃᒫᖅᐱᑦ? ᐊᐱᖅᓱᕐᓂᐊᕐᒥᔪᖅ ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᐊᕈᓯᑦᑎᓐᓂ ᑕᕝᕙᓂ ᒥᓂᔅᑕ ᐅᖃᐅᓯᖃᔪᒻᒪᑦ 

ᖃᓄᐃᓕᖓᓕᕐᒪᖔᑦ ᑖᓐᓇ ᐱᓕᕆᐊᖅ ᐅᖃᐅᓯᕆᔪᔭᐃᑦ ᓄᓇᕗᑦ ᓯᓚᑦᑐᓴᕐᕕᒻᒥ ᐱᓕᕆᖃᑎᖃᕐᓂᐊᕐᓗᑎᒃ 

ᑖᔅᓱᒧᖓ. ᐃᓕᓐᓂᐊᕈᑎᔅᓴᓂᒃ ᐱᖃᓯᐅᔾᔨᓗᓯ ᐊᒻᒪ ᖃᓄᖅ ᐃᓵᑎᑕᐅᒐᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒻᒪᑦ 

ᑕᐃᒫᒃ. ᐃᓄᓕᕆᔨᒃᑯᓪᓕ ᐱᓕᕆᕕᖓᑕ ᐱᓕᕆᐊᖏᓐᓂ ᐱᓕᕆᐊᖏᑦ ᐃᓗᓕᖏᑦ ᕿᒥᕐᕈᔭᕗᑦ ᐱᔾᔪᑎᖃᖅᑐᑦ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᓂᐊᖅᑐᓄᑦ ᖃᐅᔨᓴᖅᑕᐅᖅᑳᕈᑎᖏᓐᓂᒃ. ᐊᒻᒪ ᐃᓕᓐᓂᐊᕈᑎᔅᓴᖏᑦ 

ᐃᓕᓐᓂᐊᕈᑎᔅᓴᖏᓪᓕ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ ᑲᒪᒋᔭᐅᓂᖅᓴᐅᒻᒪᑕ ᑕᐃᒃᑯᐊ ᑲᑐᔾᔨᖃᑎᒋᕙᒃᑲᑦᑎᒍᑦ. 

ᐸᕐᓇᓯᒪᔪᑦ ᑖᓐᓇ ᑲᔪᓯᓂᐊᕐᓗᓂ ᐊᐅᔭᐅᓂᐊᖅᑐᖅ. ᐅᑭᐊᔅᓵᕐᓗ ᑐᓴᖅᑎᑦᑎᒋᐊᒃᑲᓐᓂᓛᕐᓗᑎᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᕋᑖᕋᕕᖓ. ᖃᓄᕐᓕ ᑖᓐᓇ 

ᐱᓕᕆᕕᐅᔪᖅ ᖃᐅᔨᒪᒐᔅᓯ ᑕᕝᕙᓂ ᐃᓕᓐᓂᐊᓚᐅᕐᓗᑎᒃ ᐃᖅᑲᓇᐃᔮᕐᒨᓪᓚᕆᒍᓐᓇᓛᕐᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. ᐃᒃᓯᕙᐅᑕᖅ ᖃᓄᐃᔅᓴᙱᑉᐸᑦ ᒥᓂᔅᑕᐅᑉ ᑐᖏᓕᖓ ᐊᓪᔅᕗᐊᑦ ᐃᓗᓕᖏᓐᓂᒃ ᖃᐅᔨᒪᒻᒪᑦ 

ᓇᓗᓇᐃᖅᑎᖁᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᓂᔅᑕᐅᑉ ᑐᖏᓂᖓ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᐱᒻᒪᕆᐅᔪᖅ ᐃᓛᒃ ᑲᑎᒪᔨᕋᓛᑦ ᖃᐅᔨᒪᑉᐸᑕ ᐃᓄᓕᕆᔨᒃᑯᑦ 

ᐱᓕᕆᐊᕆᒋᐊᓕᖏᓐᓂᒃ ᑖᓐᓇ ᓴᖅᑭᖅᓯᒪᒻᒪᑦ ᓴᓇᔨᕈᕆᐅᖅᓴᓂᕐᒧᑦ ᐱᖁᔭᕐᓂ ᒪᓕᒐᕐᓂᓪᓗ. ᑖᓐᓇ ᑭᑭᐊᒃᑐᕐᓚᕗ 

ᐱᓕᕆᓂᐅᔪᖅ ᐊᔾᔨᒋᐸᓗᑦᑎᑕᐅᓪᓗᓂ ᓴᓇᔨᕈᕆᐅᖅᓴᔪᓄᑦ ᖃᐅᔨᓴᖅᑕᐅᖅᑳᕐᓂᕆᕙᑦᑕᖏᓐᓄᑦ 

ᐃᓕᓐᓂᐊᓚᐅᙱᓐᓂᖏᓐᓂ ᐃᓚᒋᔭᐅᒍᓐᓇᖅᑐᒋᔭᕗᑦ.  

 

ᓯᓚᑦᑐᓴᕐᕕᐅᓪᓗ ᐱᓕᕆᐊᕆᑦᑎᐊᖅᓯᒪᒻᒪᒍ ᐅᕙᒍᓪᓕ ᖃᐅᔨᒪᒐᓱᑐᐃᓐᓇᖃᑦᑕᖅᑐᒍᑦ ᐃᓯᓚᐅᖅᑎᓐᓇᒋᑦ 

ᐃᓕᓐᓂᐊᓂᕐᒧᑦ ᖃᐅᔨᓴᕈᑎᖏᓐᓂᒃ ᐊᒻᒪᓗᑦᑕᐅᖅ ᐃᖅᑲᓇᐃᔮᒨᖅᑎᑕᐅᓛᕋᓗᐊᕐᒪᖔᑕ.  ᖄᖓᒍᒃᑲᓐᓂᕐᓗ 

ᐃᑲᔪᖅᓰᒍᑎᖃᓛᕐᒥᔪᖅ. ᐱᔭᕇᑦᑎᐊᖃᑦᑕᖁᓪᓗᒋᓂᓛᒃ. ᐊᒻᒪ ᐃᖅᑲᓇᐃᔮᖅᑖᕋᓱᐊᑦᑎᐊᕈᓐᓇᓛᕐᖓᑕ ᓯᕗᓂᑦᑎᓐᓂ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ ᑐᖏᓕᖓ ᐊᓪᔅᕗᐊᑦ. ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑲ? ᒥᔅᑕ 

ᒪᐃᒃ. 

 

ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᔅᓱᒪ ᐱᓕᕆᕕᐅᑉ 2026−ᒥᑦ 2030−ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑦ ᐃᓚᖓᒎᖅ ᐸᕐᓇᓯᒪᔭᖓ ᐊᐅᓚᔾᔭᒋᐊᓛᕐᓗᓂᐅᒃ 2026-2027 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ. ᑕᒪᓐᓇᐅᒻᒪᑦ. ᐃᑲᔪᖅᓰᓗᑎᒃ ᑐᑭᒧᐊᒃᑎᑕᐅᓂᕆᔭᖏᓐᓂᒃ ᓂᕿᖃᑦᑎᐊᑎᑦᑎᒐᓱᓐᓂᕐᒧᑦ 

ᓯᕗᓪᓕᐅᑎᑕᐅᔪᓂᒃ ᐋᖅᑭᑦᑕᐅᓕᖅᑭᓪᓗᓂ ᓄᓇᕗᒻᒥ ᓂᕿᔅᓴᖃᑦᑎᐊᑎᑦᑎᓂᕐᒧᑦ ᑲᑎᒪᔨᐅᖃᑦᑕᔪᔪᐃᑦ. 

 

ᓱᒻᒪᓄᑯᐊ ᑲᑐᔾᔨᖃᑎᒌᑦ ᐃᓛᒃ ᑲᑎᒪᔩᑦ ᐊᐅᓚᓯᒪᙱᓚᑦ ᐊᕐᕌᒍᓂ ᐊᓂᒍᕋᑖᖅᑐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᑖᓐᓇ ᐊᐱᖅᑯᑎ ᐊᔪᖅᓴᖅᑐᓂᒃ 

ᖃᑦᑏᓐᓇᕈᕐᔫᒥᑦᑎᒐᓱᐊᕐᓂᕐᒦᒻᒪᑦ. ᒫᓐᓇ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒥᒃ, ᐃᖅᑲᓇᐃᔭᕆᐅᖅᓴᑎᑦᑎᓂᕐᒦᒃᑲᑦᑕ. 

ᐊᐱᕆᒍᓐᓇᕐᓂᐊᑐᐃᓐᓇᖅᑕᐃᑦ ᑎᑭᒃᑯᑦᑎᒍᑦ.  

 

ᐊᐱᖅᑯᑎᔅᓴᖃᕐᕕᐅᒃᑲᓐᓂᖅᑲ ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᑐᕌᖓᔪᓂᒃ? ᐃᓵᑦᑐᖃᙱᒻᒪᑦ. ᐋᒡᒐᐃ. ᒥᔅᑕ 

ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓅᒋᐊᓚᐅᙱᓐᓂᑦᑎᓐᓂ ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕋᒪ ᓱᓕ. 

ᓇᓕᐊᒃ ᓇᒻᒥᓂᖃᐅᑎᓕᒃ ᐃᖅᑲᓇᐃᔭᖅᑎᑦᑎᓲᑦ ᐊᖏᖅᓯᒪᕙᑦ ᐱᖃᑕᐅᓂᐊᕐᓗᑎᒃ ᑖᔅᓱᒧᖓ 

ᐱᒋᐊᖅᑎᑕᐅᓯᒪᔪᒧᑦ? ᑖᓐᓇ ᐊᑦᑐᐊᓂᖃᖅᑐᖅ ᐱᔾᔪᑎᖃᖅᑐᖅ.  

 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ 2026−ᒥᑦ 2030−ᒧᑦ ᐊᕐᕌᒍᖓᓄᑦ, ᐃᓚᖓᒡᒎᖅ ᐸᕐᓇᓯᒪᔭᖓ 

ᐱᓕᕆᐊᕆᓛᕐᓗᓂᐊᒃ 2026-2027 ᐊᕐᕌᒍᐊᓂ ᐃᑲᔪᖅᓰᓗᑎᒃ ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ. ᐃᖅᑲᓇᐃᔮᒧᑦ 

ᑐᕌᖓᔪᓂᒃ ᐱᓕᒻᒪᔅᓴᐃᓂᖅᓴᐅᖁᔨᓪᓗᑎᒃ ᓇᒻᒥᓂᖃᐅᑎᓕᓐᓂᒃ ᑲᑐᔾᔨᖃᑎᒌᑦᑖᕐᓗᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓇᒻᒥᓂᖃᐅᑎᓂᓪᓗ ᐊᒻᒪ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᖅᑲᓇᐃᔮᒧᑦ ᑐᕌᖓᓛᖅᑐᓂᒃ. 

 

ᐊᐱᖅᑯᑎᒐᓕ ᑕᕝᕙ, ᓇᓕᐊᒃ ᓇᒻᒥᓂᖃᐅᑎᓖᑦ ᐊᖏᖅᓯᒪᕙᑦ ᐱᖃᑕᐅᔪᒪᓪᓗᑎᒃ ᑖᔅᓱᒧᖓ ᐱᒋᐊᖅᑎᑕᐅᓯᒪᔪᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. ᑖᓐᓇ ᓴᖅᑭᖅᑎᒐᓱᑲᐃᓐᓇᕋᑦᑎᒍᑦ ᐅᑕᖅᑭᒐᓛᑲᐃᓐᓇᕈᓐᓇᕈᔅᓯ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ ᑲᑐᔾᔨᖃᑎᖃᖅᑐᑕ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᓂᒃ. 

ᑖᒃᑯᓂᖓ ᓴᓇᔨᕈᕆᐅᖅᓴᔪᓂᒃ ᑲᒪᓕᕐᖓᑕ 2025−ᒥᓂᑦ ᐃᓪᓗᓕᐅᕆᐅᖅᓴᔪᓂᒃ. ᐊᒻᒪ 2025-2026−ᒥ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔩᑦ ᐊᒡᓂᑯ ᐄᒍᒃᑯᓐᓄᑦ ᐅᔭᕋᓐᓂᐊᕕᓐᓂ ᐃᑲᔪᖃᑦᑕᓚᐅᕐᒥᔪᐃᑦ. AEM ᐃᑭᐊᖓᓂ 

ᐃᖅᑲᓇᐃᔭᕆᐅᖅᓴᑎᑦᑎᓪᓗᑎᒃ ᓄᓇᐅᑉ ᐃᑭᐊᖓᓂ.  

 

ᑕᐃᒃᑯᐊᓗ ᐃᓕᓐᓂᐊᔪᔪᐃᑦ ᐃᖅᑲᓇᐃᔮᖅᑖᕈᒪᒻᒪᖔᑕ ᐊᐱᕆᔭᐅᔪᔪᑦ ᐅᔭᕋᓐᓂᐊᕕᒻᒥ ᓄᓇᓯᐅᒻᒥᒃ 

ᐊᖁᑦᑎᕈᕈᓐᓇᔪᓪᓗᑎᒃ ᐃᓚᖏᑦ. ᖃᐅᔨᓴᒃᑲᓐᓂᖅᑐᒍᑦ ᑭᒃᑯᓐᓂᒃ ᑲᑐᔾᔨᖃᑎᖃᒃᑲᓐᓂᕈᓐᓇᕋᔭᕐᒪᖔᑦᑕ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐊᒻᒪᓗᑦᑕᐅᖅ ᒪᒃᑯᑦᑐᓄᑦ ᐱᔭᔅᓴᖅᑖᕆᓯᒪᔭᕗᑦ ᐊᖏᓪᓕᒋᐊᖁᒻᒥᒐᑦᑎᒍᑦ ᐃᖅᑲᔮᒧᑦ 

ᑐᕌᖓᔪᐃᑦ ᐱᓕᒻᒪᔅᓴᐃᓂᐅᒍᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ, ᓱᓕᒃᑲᓐᓂᖅ? ᐋᒡᒐᐃ. 

ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑲ ᐃᖅᑲᓇᐃᔮᓂᒃ ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ?  

ᐊᖏᖅᑭᓯ ᐃᓄᓕᕆᔨᒃᑯᑦ ᐃᖅᑲᓇᐃᔮᓂᒃ ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᑐᔅᓯᕌᖏᑦ $15,476,00? ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ L-8−ᒨᓕᕐᒥᒋᔅᓯ ᒪᑉᐱᒐᖓᓄᑦ. ᒫᓐᓇ ᑕᐃᒪ ᕿᒥᕐᕈᙳᓱᓕᖅᑕᕗᑦ 

ᐊᔪᖅᓴᓗᐊᖃᑦᑕᖅᑐᓂᒃ ᓄᖑᔾᔫᒥᑎᑦᑎᒐᓲᑎᑦᑎᔨᒋᔭᖏᑦ. ᑐᔅᓯᕋᖅᑐᑦ $13,471,000−ᓂᒃ. ᒥᔅᑕ ᒪᐃᒃᒥᒃ 

ᐱᒋᐊᖅᑳᕈᑎᖃᕐᓗᑕ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᔅᓱᒪ ᐱᓕᕆᕕᐅᑉ 2026-2030−ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ: “ᐃᓚᖓᒍᑦ ᐸᕐᓇᓯᒪᔭᖓ ᐱᓕᕆᐊᕆᓛᕐᓗᓂᐅᒃ 2026-2027 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ.” ᑕᒪᓐᓇᐅᒻᒪᑦ. ᐃᑲᔪᖅᓰᓗᑎᒃ ᑐᑭᒧᐊᑦᑎᑕᐅᓂᖏᓐᓂᒃ ᓂᕿᖃᑦᑎᐊᑎᑦᑎᓂᕐᒧᑦ ᐱᓕᕆᓂᐅᔪᓂᒃ 

ᓴᖅᑭᖅᑕᐅᓕᖅᑭᓪᓗᓂ ᓄᓇᕗᒻᒥ ᓂᕿᖃᑦᑎᐊᑎᑦᑎᓂᕐᒧᑦ ᑲᑎᒪᔨᐅᖃᑦᑕᔪᔪᐃᑦ.  

 

ᓱᒻᒪᑦ ᐅᑯᐊ ᑲᑎᒪᔩᑦ ᒫᓐᓇᒃᑰᓯᒪᔪᖅ ᐊᕐᕌᒍᓂ ᐊᓂᒍᕋᑖᖅᓯᒪᔪᓂ ᓄᖅᑲᖓᔫᔮᖅᓯᒪᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. ᑖᓐᓇ ᓄᖅᑲᖓᑎᑕᐅᑲᐃᓐᓇᓚᐅᖅᓯᒪᔪᐃᑦ ᐃᖅᑲᓇᐃᔭᖅᑎᑭᔅᓴᓗᐊᕐᓂᑯᒧᑦ. 

ᐃᑲᔪᖅᓰᖏᓐᓇᕋᓗᐊᖅᑐᒍᑦ ᓄᓇᕗᒻᒥ ᓂᕿᖃᑦᑎᐊᖅᑎᑦᑎᒐᓱᓐᓂᕐᒧᑦ ᓂᕿᖃᑦᑎᐊᑎᑦᑎᒐᓱᓐᓂᐅᔪᓂᒃ 

ᑲᑐᔾᔨᖃᑎᖃᐃᓐᓇᖅᑐᑕ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ ᐊᒻᒪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ. 

 

ᖃᐅᔨᒐᓱᖃᑦᑕᖅᑐᑕ ᐊᓯᐊᓂᒃ ᐱᒋᐊᖅᑎᒐᔅᓴᖅᑕᖃᙱᒃᑲᓗᐊᕐᒪᖔᑦ ᐊᒻᒪ ᑮᓇᐅᔾᔭᔅᓴᑦᑎᑕᐅᒍᓐᓇᕋᔭᕐᒪᖔᑕ 

ᐊᖑᓇᓱᑦᑎᓪᓚᕇᑦ ᐊᒻᒪ ᐃᓅᓱᑦᑐᐃᑦ ᐊᖑᓇᓱᑦᑏᑦ, ᓄᓇᓕᓐᓂᓗ ᑐᙵᕕᖃᖅᑐᐃᑦ ᑲᑐᔾᔨᖃᑎᒌᑦ ᖃᓄᖅ 

ᐃᑲᔪᕈᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑲ ᒪᓕᒐᓕᐅᖅᑎᓂᑦ ᐊᔪᖅᓴᓗᐊᖃᑦᑕᖅᑐᓂᒃ 

ᓄᖑᔾᔫᒥᑎᑦᑎᔨᐅᒐᓱᑦᑐᓂᒃ? ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᒪᑭᒪᓂᖅ 2 ᐊᔪᖅᓴᓗᐊᖃᑦᑕᖅᑐᓂᒃ 

ᓄᖑᔾᔫᒥᑎᑦᑎᒐᓱᓐᓂᕐᒧᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᓂᐅᔪᔪᖅ 2017-2022−ᒧᑦ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑦ ᒫᔅᓯᐅᑎᓪᓗᒍ 2024−ᒥ. 2026−ᒥᑦ 2030−ᒧᑦ ᐱᓕᕆᐊᔅᓴᓯ ᐸᕐᓇᐅᑎᓯ 

ᐅᖃᖅᓯᒪᒻᒪᑦ ᐃᓚᖓᒡᒎᖅ ᐱᓕᕆᐊᕆᓛᖅᑕᖓ ᓯᕗᓪᓕᐅᑎᓛᖅᑕᖓ 2026-2027−ᒥ.  

 

ᐱᔭᕇᕐᓗᑎᒃ ᒪᑭᒪᓂᖅ 3, ᑕᓪᓕᒪᓄᑦ ᐅᑭᐅᓄᑦ ᐊᔪᖅᓴᓗᐊᖃᑦᑕᖅᑐᓂᒃ ᓄᖑᔾᔫᒥᑎᑦᑎᓂᕐᒧᑦ ᐊᐅᓚᔾᔭᐃᒋᐊᕈᑎ 

ᐸᕐᓇᐅᑎ ᐅᓪᓗᒥ ᖃᓄᐃᓕᖓᓕᖅᑲᓕ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. ᑖᓐᓇ ᒫᓐᓇ ᐱᕙᓪᓕᐊᑎᑕᐅᒐᓱᑦᑐᖅ ᐱᓕᕆᐊᔅᓴᖅ. ᒪᓕᒐᓕᐅᕐᕕᒻᒨᕈᒪᓛᖅᑕᕗᓪᓕ 

ᑎᑎᕋᖅᓯᒪᓕᕈᑦᑎᒍᑦ ᐅᑭᐊᔅᓵᖓᓂ ᑕᕝᕙᓂ 2026. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐄᓕ ᐊᕿᐊᕈᖅ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᑭᐅᒐᕕᖓ. ᖃᓄᕐᓕ ᑖᓐᓇ ᓄᑖᖅ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎ 

ᐊᔾᔨᖃᑎᙱᓐᓂᖃᕐᓂᐊᖅᑲ ᐸᕐᓇᐅᑎᑐᖃᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓇᖓᑦ 

ᐊᔾᔨᒋᙱᓪᓚᕆᓐᓂᐊᖅᑕᖓ ᖃᐅᔨᓴᕋᓱᒃᑲᑦᑕ ᓴᙱᓂᖅᓴᒥᒃ ᑲᑐᔾᔨᖃᑎᖃᕈᓐᓇᕋᔭᕐᒪᖔᑦᑕ ᐱᓪᓗᒍ ᓈᓴᐅᑎᓕᒃ 

32 ᓄᓇᑖᕈᑎᐅᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᖃᕝᕕᐅᙳᓱᓕᕐᒥᔪᖅ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐱᓕᕆᐊᔅᓴᓂ ᐸᕐᓇᐅᑎᖏᓐᓂ 

ᐊᐅᓚᔾᔭᒋᐊᖅᑕᐅᒐᔭᖅᑐᓂ 2026-2027-2028−ᒥ ᐅᖃᖅᓯᒪᒻᒪᑦ ᒐᕙᒪᒃᑯᓐᓂᒎᖅ ᑲᑐᔾᔨᖃᑕᐅᔪᑦ 

ᐱᓕᕆᖃᑕᐅᓗᑎᒃ ᐊᑐᐊᒐᖏᓐᓂᒃ ᐊᓯᔾᔩᓗᑎᒃ ᓂᐅᕕᐊᔅᓴᐅᖃᑦᑕᕐᓂᖏᓐᓂᒃ ᐃᓄᒃᓯᐅᑏᑦ ᓂᖀᑦ ᐊᒻᒪ ᓂᕿᒥᒃ 

ᓇᒻᒥᓂᖅ ᐱᖃᑦᑕᕈᓐᓇᖅᑎᑦᑎᓂᕐᒥᒃ ᐃᑲᔪᕋᓱᑦᑐᑎᒃ.  

 

ᖃᓄᖅ ᐱᓕᕆᕕᓯ ᒐᕙᒪᒃᑯᓐᓂ ᑲᑐᔾᔨᖃᑎᔅᓯᓐᓂ ᖃᓄᖅ ᐅᖃᖃᑎᖃᖃᑦᑕᖅᑭᓯ ᐊᑐᐊᒐᖏᑦ ᐊᓯᔾᔨᖅᑕᐅᒐᔭᕐᖓᑕ 

ᐃᓄᐃᑦ ᓂᕿᖏᓐᓂᒃ ᓂᐅᕕᐊᔅᓴᖃᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᐃᒫᓪᓗ ᑮᓇᐅᔭᓕᐅᖃᑦᑕᕈᓐᓇᓂᐊᕐᖓᑕ 

ᓂᕿᓂᓪᓗ ᐊᔪᖅᓴᙱᓐᓂᖅᓴᐅᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᑐᖅ) ᖁᔭᓐᓇᒦᓪᓗ ᑲᑎᒪᔨ 

ᐊᐱᕆᒻᒪᑦ. ᐃᓕᓴᖅᓯᓯᒪᔪᒍᑦ ᐱᒻᒪᕆᐊᓘᓂᖓᓂᒃ ᐃᓄᐃᑦ ᓂᕿᖏᑦ. ᑕᐃᒃᑯᐊ ᑎᒥᒧᑦ ᐱᐅᓂᖅᐹᖑᒻᒪᑕ 

ᑲᒪᓇᒻᒪᕆᑦᑐᑎᒃ ᐱᐅᓂᑯᓗᐊᐱᖏᑦ. ᑕᐃᒫᒃ ᖃᐅᔨᒪᑦᑎᐊᕋᓱᑉᐸᑦᑐᒍᑦ ᓯᕗᓪᓕᐅᑎᒃᑲᓗᐊᕐᒪᖔᑦᑎᒍᑦ 

ᓂᕿᖃᑦᑎᐊᑎᑦᑎᒐᓱᓐᓂᑦᑎᓐᓂᒃ ᐊᔪᖅᓴᓗᐊᖃᑦᑕᖅᑐᓂᓪᓗ ᓄᖑᔾᔫᒥᑎᑦᑎᒐᓱᓐᓂᑦᑎᓐᓂᒃ. 

 

ᑖᒃᑯᐊ ᓄᖑᔾᔫᒥᑎᑦᑎᒐᓱᐊᖅᑎᐅᔪᐃᑦ ᖃᐅᔨᓴᖃᑦᑕᕐᖓᑕ ᒫᓐᓇ ᐊᒻᒪ ᑲᔪᓯᒋᐊᕋᓱᓪᓗᑕ 2027-2028 

ᐱᓕᕆᐊᖑᔭᕆᐊᖃᖅᓯᒪᔪᓂᒃ 2027-2028−ᒥ. ᐱᓕᕆᖃᑎᓕᒫᕗᑦ ᒐᕙᒪᒃᑯᓐᓂ ᐱᓕᕆᖃᑎᒋᕙᑦᑕᕗᑦ ᐊᒻᒪᓗ 

ᐊᐅᓚᑦᑎᔨᐅᖃᑕᐅᔪᐃᑦ ᐱᓕᕆᖃᑕᐅᕙᑦᑐᐃᑦ ᓄᓇᕗᒻᒥ. ᖃᐅᔨᒐᓱᑦᑐᑕ ᐊᔾᔨᒌᙱᑦᑐᕈᓘᔮᓗᓐᓂᒃ 

ᑲᒪᒋᔭᐅᒋᐊᖃᕋᔭᖅᑐᓂᒃ ᑖᓐᓇ ᐱᓕᕆᐊᖑᒋᐊᒃᑲᓐᓂᕐᓂᐊᕐᓂᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᕗᖓᐅᔾᔨᒃᑲᓐᓂᓚᐅᙱᓐᓂᑦᑎᓐᓂᒃ ᐃᖅᑲᐃᑎᒍᒪᑐᐃᓐᓇᕋᔅᓯ 

ᓱᒃᑲᓕᓗᐊᙱᔾᔫᒥᖃᑦᑕᕈᔅᓯ ᑐᓵᔩᑦ ᒪᓕᑦᓴᕐᔫᒥᖃᑦᑕᕐᓂᐊᕐᒪᑕ ᐅᖃᐅᓯᕆᔭᔅᓯᓐᓂᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᓱᒃᑲᐃᓐᓂᖅᓴᐅᓗᑎᑦ ᐅᖃᓪᓚᓗᑎᑦ. ᐊᐱᕆᔪᒪᓪᓗᖓ ᓇᓪᓕᐊᒃ 

ᒐᕙᒪᒃᑯᑦ ᑎᒥᖁᑎᖓᓐᓂᒃ ᑲᑐᔾᔨᖃᑎᒋᔭᐅᕙ ᐅᖃᖃᑎᒌᓐᓂᐅᔪᓂᑦ ᖃᓄᕐᓗ ᐱᕙᓪᓕᐊᓂᖃᖅᓯᒪᓕᖅᐱᓯ ᒫᓐᓇᒧᑦ 

ᑎᑭᑦᑐᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᕆᒃᑲᓐᓂᕐᒪᑦ. ᐱᒋᐊᓕᓵᕐᒪᑦ ᑖᓐᓇ ᐱᓇᓱᒐᑦᓴᐅᔪᖅ. ᐄ’, ᐊᒃᓱᑦ ᑖᒃᑯᐊ ᓄᓇᓕᓐᓂ ᐱᔨᑦᓯᖅᑎᒃᑯᑦ 

ᐱᓇᓱᖃᑎᒋᓛᕐᒥᔭᕗᑦ ᐊᓯᖏᓪᓗ ᐃᓚᐅᕙᓪᓕᐊᔪᒫᖅᑐᑦᓴᐅᒻᒥᔪᑦ ᑖᓐᓇ ᐱᓇᓱᑦᑕᐅᔪᖅ ᐋᖅᑭᑉᐸᓪᓕᐊᓂᖓ 

ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑭᓱᓪᓚᑦᑖᑦ ᒪᓕᒋᐊᓖᑦ ᐅᕝᕙᓗ ᐊᑐᐊᒐᐃᑦ 

ᑐᓗᖅᓯᒪᐅᑎᐅᖃᑦᑕᖅᓯᒪᕙᑦ? ᓂᐅᕕᐊᑦᓴᖃᙲᓐᓇᕈᑎᐅᕙᑦᑐᑦ ᐃᓄᕈᒻᒥᑕᕐᓂᖅ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᕆᒃᑲᓐᓂᕐᒪᑦ ᑖᓐᓇ ᖃᐅᔨᓴᖅᑕᕗᑦ ᓱᓕ, ᓇᓗᓇᐃᕆᕙᓪᓕᐊᔭᕗᑦ ᓱᓕ ᒫᓐᓇᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓯᖏᑦ ᓱᓕ ᐊᐱᖅᑯᑎᑦᓴᓖᑦ ᒪᓕᒐᓕᐅᖅᑎᓂᑦ? 

ᑕᑯᙱᑕᐃᓐᓇᕋᒪ. ᑖᒃᑯᐊ ᐊᖏᕈᑎᒋᕕᓯᐅᒃ ᐊᔪᖅᓴᓗᐊᙱᔾᔫᒥᔪᑦ $14,741,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᕐᓗᑕ L-3. ᒪᓕᒐᓕᐅᖅᑏᑦ ᐊᖏᖅᐸᑦ ᐃᓄᓕᕆᔨᒃᑯᑦ 2026-

2027 ᑮᓇᐅᔭᖅᑐᕈᑎᑦᓴᖏᑦ ᑲᑎᑦᑐᒋᑦ ᐊᐅᓚᔾᔪᑎᓄᑦ $251,805,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ ᐱᐊᓂᒃᑲᑦᑎᒍᑦ ᐃᓄᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑐᕈᑎᖃᖅᐱᑦ, ᒥᓂᔅᑕ ᕼᐄᓕ ᐊᕿᐊᕈᖅ? 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᓪᓗᒋᑦ 

ᒪᓕᒐᓕᕆᔩᑦ ᑲᑎᒪᔨᕋᓛᓂᒃ ᐊᐱᖅᑯᑎᒋᔭᖏᓐᓄᑦ ᐃᑉᐱᒍᓱᑦᓯᐊᕋᑦᑎᒍᑦ ᓄᓇᕗᒻᒥᐅᑕᐃᑦ ᐊᒻᒪᑦᑕᐅᖅ 

ᖁᔭᓐᓇᒦᕈᒪᒻᒪᕆᒃᖢᒋᑦ ᐱᓕᕆᔨᒃᑲ ᑕᒫᓃᖃᑎᒃᑲ ᐊᒻᒪᓗ ᐱᓕᕆᔪᓕᒫᑦ ᑕᑯᙱᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᒍᓐᓇᕈᕕᒋᑦ ᐱᓕᕆᔪᑦ. ᖃᓄᐃᑦᓱᒪᕙᑦ ᑲᑎᒪᔨᕋᓛᑦ, ᒥᔅᑕ 

ᑕᖅᑐ? 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᑦᑎᓐᓂᒃ ᐅᓂᒃᑳᒃᓴᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᓯᒪᔪᖃᕐᒪᑦ. ᐊᐃᕙᕈᑕᐅᒍᓐᓇᙱᔅᓱᓂ, ᓈᒻᒪᑦᓴᖅᑐᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ. ᓇᖏᖅᓯᓕᖅᐳᖓ ᐱᕙᓪᓕᐊᓂᕗᑦ ᐅᓂᒃᑳᕆᔪᓐᓇᓕᕐᓗᒍ. 

 

>>ᓄᖅᑲᖓᑲᐃᓐᓇᖅᑐᓐ ᑲᑎᒪᔨᕋᓛᑦ 16:48 ᐊᒻᒪ ᐅᑎᖅᖢᑎᒃ ᒪᓕᒐᓕᐅᕝᕕᐅᑉ ᑲᑎᒪᓂᐊᓄ 16:49  

 

ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᑎᑦ ᐅᓂᒃᑳᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕐᓂᖏᑕ ᐅᓂᒃᑳᖏᑦ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦᑕ ᐃᓱᒪᔅᓴᖅᓯᐅᕋᑖᖅᐳᑦ ᐱᖁᔭᑦᓴᖅ 1, ᐱᕙᓪᓕᐊᓂᕗᑦ 

ᐅᓂᒃᑳᕆᔪᒪᓪᓗᒍ. 

ᐅᖃᖅᑏ, ᐱᒋᐊᖅᑎᑦᓯᕗᖓ ᐅᓂᒃᑳᖏᑦ ᑲᑎᒪᔨᕋᓛᓄᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ, ᐊᐃᑉᐱᖅᑕᐅᕙᑦ? ᒥᔅᑕ ᑕᖅᑐ.  

 

ᑲᑎᒪᔾᔪᑎᑦᑎᓐᓄᑦ, ᓈᓴᐅᑎᖓ 23, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᕗᑦ ᐊᓪᓚᒃᑎᒻᒪᕆᒃ. 

 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᖃᐅᒃᐸᑦ ᒪᐃ 29, 2026: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎ ᑮᓇᐅᔭᖅᑑᑎᐅᑉ ᒪᑐᐃᕈᑎᐊᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒥ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᕆᔭᕗᑦ ᐃᓱᓕᓚᐅᑲᓕᕆᕗᖅ. ᖃᐅᑉᐸᑦ 

ᐱᒋᐊᓛᕆᓪᓗᑕ ᑕᓪᓕᕐᒥ ᐅᓪᓗᑐᐃᓐᓇᖅ ᒪᐃ 29, ᐅᓪᓛᒃᑯᑦ ᐱᒋᐊᕐᓗᑕ ᓯᕿᕐᖑᔭ 9-ᒨᖅᐸᑦ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᑦ 16:52ᒧᐊᖅᑎᓪᓗᒍ



ᕿᑎᖅᑰ, ᒪᐃ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

